






AESOP A ṪÁINIG GO
h-EI RINN

AN t-AṪAIR PEADAR
UA LAOĠAIRE, CANÓNAĊ, S.p.

DO SGRÍOḂ

Cuɼṫa i n-eagaɼ i n-aon leaḃaɼ
aṁáin, le peictiúiɼí, ag an
nDoċtúiɼ Doṁnall Ó Maṫġaṁna

BRÚN AGUS Ó NUALLÁIN, TEOR.
i mBaile Áṫa Cliaṫ i mBéal Feiɼſte i gCoɼcaiġ i bPoɼtláiɼge





FOCAL ÓS NA FOILLSIṪEOIRÍ

Ḃí cuid a haon d’ “ Aeſop a ṫáinig go
hÉiɼinn ” aɼ na leaḃɼaiḃ iſ túiſge a ċuiɼ an
t-Aṫaiɼ Peadaɼ Ua Laoġaiɼe le ċéile, aguſ
ón gcéad lá a ṫáinig an ċuid ſin amaċ, ſuaſ
le tɼioċad blian ó ẛin, go dtí an lá atá
indiu ann, níoɼ ſáɼuíoḋ é aɼ ċɼuinneaſ ná aɼ
ḃinneaſ ná aɼ fuinneaṁ na ſgéal. Ba ġeaɼɼ
i n-a ḋiaiḋ ſan go dtáinig cuid a dó amaċ.
Tá an dá ċuid i dteannta a ċéile anoiſ, aguſ
leaḃaɼ gɼeannta deaġ-ċumṫa déanta ḋíoḃ
go mbeiḋ áṫaſ aɼ gaċ Gaeḋilgeóiɼ é ḃeiṫ ’n-a
leaḃɼagán aige. Ní beag de ṁaiſe aɼ an
leaḃaɼ na peictiúiɼí a ġaḃann leiſ na ſgéal
taiḃ ann. Oiɼid ſiad go maiṫ do ġɼeann aguſ
do ġéaɼ-ċúiſ aguſ do ẛaṁluíoċt na ſgéal.

Ní ċuiɼeann an leaḃaɼ nua ſo an dá leaḃaɼ
eile aɼ ceal. Táid ſiad-ſan le fáil i gcóṁnuí
aguſ nótaí aguſ foclóiɼ i n-a dteanntai gcóiɼ
macléiġinn aguſ múinteóiɼí guɼ ṁaiṫ leo
iad a ḃeiṫ aca maɼ ṫéacſ-leaḃɼaiḃ inſ na
ſgoileanna.

Iſ le huġdaɼáſ an Aṫaɼ Riſteáɼd

Pléimeann, Ph.D., S.P., feiṫeóiɼ liteaɼḋa an
uġdaiɼ, atá an cuɼ amaċ nua ſo dá ḟoillſiú.

Tá áɼd-ḃuiḋeaċaſ tuillte ag an nDoċtúiɼ
Dóṁnall Ó Maṫġaṁna, ó Ġlaſnaoiḋean, i
dtaoḃ a ḟeaḃaſ a ḋein ſé eagaɼṫóiɼeaċt an
leaḃaiɼ nua, ag cuɼ leitɼiú na ḃfocal aɼ aon
dul le ċéile aguſ ag ceaɼtú pé deaɼṁad a ḃí
ſa dá leaḃaɼ eile. Oiḋɼe aɼ an Aṫaiɼ Peadaɼ
’ſeaḋ an Doċtúiɼ, ſa ṁéid guɼab í Gaeḋilg

an Aṫaɼ Peadaɼ a ſgɼíoḃann ſé féin, aguſ ní
miſte a ɼáḋ náɼ ſtaon ſé ó ḋuaḋ ná ó
ẛaoṫaɼ ċun leaḃaɼ gan loċt a ḋéanaṁ den
ċuɼ amaċ ſo.

AN FROG AGUS AN MADA-RUAḊ

Ṫáinig fɼog móɼ buiḋe-ḃɼeac ainíoſ aſ
an loċ aguſ do ẛuiḋ ſé aɼ an bpoɼt aguſ ċuiɼ
ſé fógɼa amac ’ġá ɼáḋ guɼ b’áɼd-liaġ é aguſ
go ɼaiḃ leiġeaſ gaċ galaiɼ aige. Ṫánadaɼ
na h-ainṁiḋṫe go léiɼ fé ḋéin an leiġiſ. Ḃí
an mada-ɼuaḋ ann. D’ḟéaċ ſé aɼ an ḃfɼog.
Nuaiɼ ċonaic ſé an t-ainṁiḋe beag ſuaɼaċ
do ċuiɼ ſé dɼanġáiɼe aſ.

“ Aiɼiú, gɼeadaḋ ċuġat ! ” aɼ ſeiſean, “má
tá an t-eóluſ úd go léiɼ agat fé maɼ ḟógɼaiſ
dúinn, náċ móɼ an iongna ná h-imiɼean tú
beagán de aɼ do ċoɼpáinín féin. Ní’l aoinne
anſo indiu iſ mí-ċúmṫa ’ná ṫu. Aguſ ċeapfá
a ċuɼ ’na luiġe oɼainn go ḃfuiliɼ ábalta aɼ
áɼ ngeaɼánta go léiɼ do leiġeaſ. Ṫuit
tonóiſg beag amaċ dóṁ-ſa aguſ baineaḋ
an t-eaɼbal díom. Ċeapaſ, nuaiɼ aiɼiġeaſ
an ḟógaiɼt ſeo uait-ſe, go mb’ḟéidiɼ go
gcuɼfá eaɼbal i n’ inead oɼm. Ní ḟeicim,
áṁ, go ḃfuil eaɼbal oɼt féin. Pɼeit! a
ḋuine, ca ḃ’ḟioſ dod’ leiṫéid-ſe cad a
ḃainean le h-eaɼbal!” Aguſ ṫug ſé a
ċúl aiɼ go mí-ċéadfaċ aguſ d’imṫiġ ſé.
Do lean an ċuid eile é aguſ iad go bɼéan
díoḃ féin.

An Múine:

An t-é ná féadan a ġnó féin do ḋéanaṁ
iſ deacaiɼ a ɼáḋ go ḃféadfiḋ ſé ġnó an ḟiɼ
ṫall do ḋéanaṁ,

“ Do ġnó féin, dein, a ḋuine,
Ná bac mo ġnó ná miſe.”

AN COILEAĊ AGUS AN MADA-RUAḊ

Maidin ḃɼeáġ ẛaṁɼaiḋ do ṫáɼla go ɼaiḃ
mada-ɼuaḋ ag ſiuḃal go ciúin aguſ go
h-aicilliġe, i gcóṁgaɼ do ċɼó na gceaɼc.

Iſ ɼéiḋ a ṫógaḋ ſé na coſa aguſ iſ ɼéiḋe
’ná ſan a leigeaḋ ſé féi iad. D’á ḟeaḃaſ aiɼe
a ṫug ſé ḋóiḃ níoɼ ḃ’ḟada guɼ ċuiɼ ſé coſ
acu ſa n-innil a cuiɼeaḋ ſa n-áit d’aon ġnó
ċun beiɼṫa aiɼ. Ḃí an coileaċ i n-a ẛeaſaṁ
anáiɼde aɼ an gcɼó. Do ċonaic ſé cad a
ṫuit amaċ aguſ an cɼuaḋ-ċáſ i n-a ɼaiḃ an
mada-ɼuaḋ.

“ Ó! a ċoiliġ an ċɼoiḋe ’ſtiġ!” aɼſan
mada-ɼuaḋ, “ taɼ aguſ bog díom an ɼud ſo
nú iſ geaɼɼ go mbeiḋ mé gan ċoſ. Tá ioſcad
ġaoil agam leat. Taɼ aguſ fuaſgail me.
Díolfad an cóṁaɼ leat uaiɼ éigin.”

Níoɼ ḋein an coileaċ aċ imṫeaċt láiṫɼeaċ
aguſ an ſgéal d’ínſint d’ḟeaɼ an tiġe.
Ṫáinig ſeiſean aguſ cleiṫ aige aguſ do ṁaiɼḃ
ſé an mada-ɼuaḋ.

An Múine:
Tɼuaġ do’n ċuiɼpṫeaċ! Mo ṫɼuaġ-ſa an

t-é go ḃfuil ſan aige. Díolfiḋ ſé aſ an uaiɼ
iſ luġa ḃeiḋ cuinne aige.

AN GIORḞIAḊ AGUS AN GEALÚN

Do ɼug fiolaɼ aɼ ġioɼḟiaḋ. Ḃí ſé ’ġá
ṁille aguſ ’ġá ṫnáṫaḋ. Ḃí gealún aɼ ſgaiɼt
ag féaċaint oɼṫa. “ Ca ḃfuil do ċoſa? ”
aɼſan gealún. “ Cad ’na ṫaoḃ ná ɼiṫean
tu uaiḋ? Dá mbeinn-ſead ċáſ--.” Ní
ɼaiḃ ſé d’uain aige a ṫuille do ɼáḋ. Do
ſguab ſeaḃac ċum ſiuḃail é.

“A!” aɼſan gioɼḟiaḋ, “iſ minic aiɼiġeaſ
guɼ maiṫ an t-iománaiḋe an t-é a ḃíon aɼ an
gclaiḋ.”

An Múine:
An t-é ḃeiḋ ag faiɼe aɼ ġnó an ḟiɼ ṫall

taḃaɼfiḋ ſé failliġe ’na ġnó féin. Ná taḃaiɼ
cóṁaiɼle ċóṁgaɼaċ neaṁċongantaċ uait nú
tiocfiḋ ſí aḃaile ċuġat uaiɼ éigin.

AN ḞUISEÓG AGUS A h-ÁL

Ḃí fuiſeóg aguſ nead aici i ngoɼt. D’imṫiġ
eaḋ ſí amaċ gaċ lá ag ſoláṫaɼ do’n ál ḃeag
a ḃí ſa nid aici. Lá d’á ɼaiḃ ſí amuiċ ṫáinig
feaɼ an ġuiɼt aguſ a ṁac aguſ d’aiɼiġ
na h-éin ḃeaga ag cainnt iad. “ Aɼ aiɼiġiſ, a
ṁic ó,” aɼſan feaɼ, “tá an goɼt ſo aibiḋ.
Ní foláiɼ é ḃaint. Imṫiġ aguſ bailiġ na
cóṁaɼſain aguſ bídíſ anſo agat aɼ maidin
amáɼaċ go mbaineam é.”

Nuaiɼ ṫáinig an ḟuiſeóg aḃaile d’iniſ
na h-éin ḃeaga ḋí cad duḃaiɼt an feaɼ.
“Aguſ cad ḋéanfam!” aɼ ſiad, “maɼḃóċaɼ
ſinn!”

“Ní baoġal daoiḃ,” aɼ ſiſe. D’imṫiġ ſí
la’ɼ na ṁáɼaċ ag ſoláṫaɼ maɼ an gcéadna.

Ṫáinig an feaɼ aguſ a ṁac ċun an aɼḃaiɼ
do ḃaint aċ níoɼ ṫáinig aon ċóṁaɼſa, aguſ
nuaiɼ ná táinig aon ċongnaṁ níoɼ ḋeineadaɼ
aon obaiɼ. D’ḟanadaɼ go h-eadaɼṫa ag
feiṫeaṁ. Anſan duḃaiɼt an t-aṫaiɼ :

“Iſ beag an taiɼḃe ḃeiṫ ag feiṫeaṁ leo
ſo,” aɼ ſeiſean. “Imṫiġ ag tɼial aɼ áɼ
ndaoine muínteaɼṫa aguſ bídíſ anſo agat
aɼ maidin go mbaineam an ṗáiɼc ſeo.”

Ṫáinig an ḟuiſeóg aḃaile aguſ d’iniſ na
h-éin ḃeaga an ċainnt ſin di, aguſ ſgeón
ionta. “ Glacaiḋ ḃúɼ ſuaiṁneaſ,” aɼ ſiſe,
“ ní’l baoġal oɼainn.”

D’imṫiġ ſí aiɼíſ aɼ maidin ag ſoláṫaɼ.
Ṫáinig an feaɼ aguſ a ṁac, aċ níoɼ ṫáinig
aon duine muínteaɼṫa. D’ḟan an ḃeiɼt ag
feiṫeaṁ go h-eadaɼṫa aguſ ’na ḋiaiḋ.

Anſan do laḃaiɼ an t-aṫaiɼ. “Iſ aṁlaiḋ
maɼ atá an ſgéal, a ṁic ó,” aɼ ſeiſean,
“caiṫfam féin an obaiɼ do ḋéanaṁ. Dá
dtoſnuiġmíſ aɼ maidin indé ḃeaḋ a ḟoɼṁóɼ
déanta againn um an dtaca ſo. Aċ iſ feaɼɼ
déanaiġe ’ná ɼó-ḋéanaiġe. Téanam aḃaile

anoiſ go ɼaġam a ċodla i n-am aguſ beam
anſo aɼ eiɼiġe lae aɼ maidin aguſ bainfam
féin an goɼt.”

Ṫáinig an ḟuiſeóg aḃaile. “ Cad duḃɼaḋ
indiu?” aɼ ſiſe. “Duḃaiɼt an feaɼ,” aɼ
ſiad, “ go mbeaḋ ſé féin aguſ a ṁac anſo
aɼ eiɼiġe lae aɼ maidin aguſ go mbainfidíſ
féin an goɼt.”

“ Ambaſa, a ċlann ó,” aɼ ſiſe, “ ní foláiɼ
dúinn ḃeiṫ ag gluaiſeaċt. Bainfaɼ an goɼt
amáɼaċ.”

An Múine:

An t-é ḃeiḋ ag bɼaṫ aɼ an ḃfeaɼ ṫall
ċun a ġnóṫa ḋéanaṁ beiḋ an gnó gan déanaṁ
aige.

AN T-ASAL AGUS AN BIA

Ḃí aſal aguſ ḃí ciſeán aɼ a ṁuin, aguſ ḃí
an ciſeán lán de ḃia ṁaiṫ, i gcóiɼ na ḃfeaɼ
a ḃí ag obaiɼ ſa ġoɼt aɼ an dtaoḃ ṫall de’n
ḃaile. Ag cuɼ an ḃóṫaiɼ de do’n aſal, do
ċonaic ſé feóċadán bɼeáġ glaſ boɼb i leiṫ
taoiḃ an ḃóṫaiɼ, aguſ ċɼom ſé aɼ é ḋ’iṫe.
Nuaiɼ a ċuaiḋ blaſ cúṁɼṫa an ḟeóċadáin
ſuaſ i n-a ċoganſaċ do ḋein ſé a ṁaċtnaṁ
maɼ ſeo:

“Iſ gɼeanṁaɼ an ſgéal é,” aɼ ſeiſean.
“ Iſ ’mó bia fóġanta agam ſa ċiſeán ſo
ṫiaɼ aɼ mo ṁuin, aguſ iſ móɼ é dúil na

ḃfeaɼ ann. Aċ am’ bɼiaṫaɼ go mb’ḟeaɼɼ
liom féin an feóċadán ſo ’ná é.”

An Múine:
“ Gaċ aoinne a’ſ a ṁeón féin aige.”

“ Beaṫa ḋuine a ṫoil ! ”

NA MAĊTÍRÍ AGUS NA CAOIRE
Ḃíodaɼ na maċtíɼí aguſ na caoiɼe aḃfad

i gcogaḋ le ċéile. Fé ḋeiɼe d’iaɼadaɼ ſoſ
cóṁɼaic aɼ a ċéile le h-ionċaſ go ndéanfí
ſíoṫċáin. Dob’ éigean géill do ṫaḃaiɼt ó
gaċ taoḃ go ndéanfí an ſoſ cóṁɼaic do
ẛeaſaṁ. Duḃɼadaɼ na maċtíɼí na caoiɼe do
ṫaḃaiɼt na ngaḋaɼ uaṫa, aguſ go dtaḃaɼ
fidíſ féin a gcoileáin uaṫa. Do deineaḋ
maɼ ſin.

Aɼ ball, nuaiɼ ċonacadaɼ na coileáin
na caoiɼe ’n-a dtímpal aguſ gan tuaiɼiſg aɼ
a máiṫɼeaċaiḃ féin, ċɼomadaɼ aɼ ġlamuíol
aguſ aɼ ġol go tɼuaġṁéileaċ. D’aiɼiġ na
máiṫɼeaċa ġol na gcoileán. “ Ó ! ” aɼ ſiad,
“táid na caoiɼe úd ag maɼú áɼ gcoileán.
Tá an ſoſ cóṁɼaic bɼiſte.” Aguſ ſiúd i
meaſg na gcaoɼaċ iad, ’ġá maɼú aguſ ’ġá
n-iṫe, maɼ ní ɼaiḃ aon ġaḋaɼ anoiſ ag na
caoiɼe boċta.

An Múine:
Glac cóṁaiɼle ód’ naṁaid--aċ féaċ náċ

cóṁaiɼle aɼ ṁaiṫa leiſ féin í.

AN LEÓN AGUS NA ĊEIṪRE TAIRḂ

Ḃí ċeiṫɼe taiɼḃ aɼ ínſe ag inníoɼ. Ḃí
cion acu aɼ a ċéile aguſ d’ḟanadaɼ coit
ċianta i n-aice a ċéile. Ḃí león aɼ ċaɼaig ag
faiɼe oɼṫa aguſ mian maiɼtḟeóla aiɼ. Ḃí a
ḟioſ aige, dá dtugaḋ ſé fé ċeann acu do
ṁaɼú go gcuiɼfaḋ an ċuid eile na h-aḋaɼca
láiṫɼeaċ ann aguſ go maɼḃóċaidíſ é. Ḃí ſé i
gcɼuaḋ-ċáſféaċaint cad ba ṁaiṫ ḋó ḋéanaṁ.

Fé ḋeiɼe do ċuiṁniġ ſé aɼẛliġe ’nadtiocfaḋ
ſé oɼṫa. Do ġluaiſ ſé aɼ meaſg na gcóṁ
aɼſan aguſ ċɼom ſé aɼ uiſge fé ṫalaṁ do
ḋéanaṁ ameaſg na dtaɼḃ. Duḃaiɼt ſé i
gcogaɼ leiſ an mada-ɼuaḋ guɼ aiɼiġ ſé an
taɼḃ ceanḟion ’ġá ɼaḋ guɼ ṫaɼḃ gan ṁait
an taɼḃ dɼuimḟion. Duḃaiɼt ſé leiſ an
meaig guɼ aiɼiġ ſé an taɼḃ donn ’ġá ɼáḋ
guɼ ḃiṫeaṁnaċ an taɼḃ ceanḟion. Duḃaiɼt
ſé leiſ an ḃfiaċ nduḃ guɼ aiɼiġ ſé an taɼḃ
duḃ ’ġá ɼád go ɼaiḃ an taɼḃ donn aɼ tí
an taiɼḃ ċeanḟinn do ṁaɼú.

Ba ġeaɼɼ go ɼaiḃ an mada-ɼuaḋ aɼ an
ínſe, ’n-a ẛuiḋe aɼ ṫúɼtóig, aguſ an fiaċ duḃ
tamal uaiḋ anonn, aɼ ġéig fuinſeóige aguſ
iad ’ġá ínſint d’á ċéile cad duḃaiɼt an león.
Ḃí an meaig ag imṫeaċt ó ḋɼom taiɼḃ go
dɼom taiɼḃ eile aguſ é ag ſgeaṫaiɼeaċt.

“ Cad tá ag an mbeiɼt úd ṫall ḋ’á ɼád ? ”
aɼſa taɼḃ de’n ċeaṫɼaɼ i gcogaɼ leiſ an
meaig. Ba ġeaɼɼ go ɼaiḃ an ċogaɼnaċ go léiɼ
ínſte ḋóiḃ ag an meaig. D’iniſ ſé an ſgéal
i gcogaɼ do gaċ taɼḃ fé leiṫ ſa tímpal.

Aſ ſan amaċ do ṫáinig dɼoċ-iontaoiḃ ag
an gceaṫɼaɼ aſ a ċéile. Ċuiɼeadaɼ ſuaſ do
laḃaiɼt le ċéile aċ go h-anaṁ aguſ go
coſantaċ. I ndiaiḋ aɼ ndiaiḋ do ḋɼuideadaɼ
ó ċéile. Fé ḋeiɼe d’imṫiġeadaɼ a’ ɼaḋaɼc
a ċéile.

Anſan do ṫáinig an león oɼṫa, aguſ do
ṁaiɼḃ ſé iad aguſ d’iṫ ſé iad aɼ a ẛáſtaċt,
i n-a gceann a’ſ i n-a gceann.

An Múine:
Ní neaɼt go cuɼ le ċéile.
Ní laige go ſgaipe.
“ Tá duine ann iſ meaſa ’ná an t-áiɼſeóiɼ,

fíoɼ na Cɼoiſe idiɼ ſinn a’ſ é! Iſ é ſin an
tiúſgalóiɼ.”

Éiɼe i bpáiɼt-Éiɼe aɼ láɼ.

NA FROGANA AG LORG RÍ

Ḃí loċ bɼeáġ móɼ faiɼſing i láɼ maċaiɼe,
aguſ é lán ó ṫaoḃ taoḃ d’ḟɼoganaiḃ.
Fɼogana bɼeáġṫa ſleaṁne beaṫuiġṫe b’eaḋ
iad. Ḃí cuid acu móɼ aguſ cuid acu
beag, cuid acu óg aguſ cuid acu cɼíona,
cuid acu buiḋe aguſ cuid acu cɼón.
Aċ, beag aguſ móɼ dóiḃ, buiḋe aguſ cɼón
dóiḃ, óg aguſ cɼíona dóiḃ, ní ɼaiḃ oiɼead
aguſ aon ḟɼog aṁáin acu go ɼaiḃ buaiɼt ná
bɼón ná eaſba ſláinte aiɼ. Ní ɼaiḃ de
ġnó ná d’obaiɼ ná de ċúɼam oɼṫa, ó ṁaidin
go h-oiḋċe, aċ ḃeit ag ſnáṁ anonn ’ſ anall

tɼíd an uiſge, nú ag caiṫeaṁ tɼí léim táiliúɼa
de ḋɼuim a ċéile, nú ’ġá n-iomloſg féin ſa
ġlóṫaiġ. Daɼ leo, níoɼ deineaḋ ceól ſíḋe
ɼiaṁ ba ḃɼeáġṫa ’ná an ceól a ḃíoḋ acu aguſ
iad ag cɼónán aguſ ag cnádán aguſ ag
cneadaiġ, móɼṫímpal an loċa. Do cluintí
an dóɼd ſeaċt n-acɼa ó’n loċ, i dtɼeo,
nuaiɼ ḃíoḋ an mada-ɼuaḋ nú an gioɼḟiaḋ ag
teaċt aḃaile ó’n ḃfiaḋaċ go ſtadaidíſ tamal
ag éiſteaċt leiſ an ḃfoġaɼ mbɼeáġ.

D’á ḟeaḃaſ a ḃí an ſaoġal acu ní ɼaḃdaɼ
ſáſta. Ṫuigeadaɼ, i n-a n-aigne go ɼaiḃ aon
eaſnaṁ aṁáin oɼṫa aguſ ná ɼaiḃ maiṫ aɼ
biṫ i n-aon ní d’á ɼaiḃ acu muɼa leiġiſfí
an t-eaſnaṁ ſan dóiḃ.

B’é eaſnaṁ é ſin ná iad do ḃeiṫ gan
ɼí oſ a gcionn. “ Iſ tɼuaġ,” aɼ ſiad, “gan
ɼí uaſal oſ áɼ gcionn, aguſ é ’n-a ẛuiḋe
’n-a ċaṫaoiɼ ɼíoga, aguſ a ċoɼóinn ɼíoga
aɼ a ċeann aige, aguſ é ag déanaṁ dliġṫe
aguſ ɼiaġalta ḋúinn ! ”

Iſ é Iúpiteɼ do ḋeineaḋ aguſ do ḃɼiſeaḋ
ɼiġṫeſa n-amſan. Ṫiomáineadaɼ teaċtaiɼeaċt
ag tɼial aɼ Iúpiteɼ ’ġá iaɼaiḋ aiɼ ɼí ṫaḃaiɼt
dóib. “ Imṫiġ,” aɼſa Iúpiteɼ le n-a ġiolla,
“aguſ taḃaiɼ ɼí ḋóiḃ ſiúd.” “Cad é an ɼí
a ṫaḃaɼfad dóiḃ?” aɼſan giolla. “Déanfiḋ
ſail ṁaiṫ ṁóɼ ġiúiſe a ngnó,” aɼſa Iúpiteɼ.

D’imṫig an giolla aguſ d’aimſiġ ſé ſail
ṁóɼ ġiúiſe aguſ ṫuġ ſé leiſ í aguſ ċaiṫ
ſé ċuċa iſteaċ í i láɼ an loċa. Nuaiɼ
ṫuit an tſail ſa loċ do ſteallaḋ an
t-uiſge ſa ſpéiɼ aguſ do baineaḋ a
leiṫéid ſin de ġeit aſ na fɼoganaiḃ guɼ

ẛáḋadaɼ iad féin d’aon tſáḋ aṁáin ſíoſ
inſ a’ dɼaoib a ḃí i mbun an loċa aguſ ná
ɼaiḃ gíocſ ná míocſ aſta go ceann aḃfad.

Fé ḋeiɼe, nuaɼ náɼ aiɼiġeadaɼ a ṫuille
foṫɼaim, do ṫóg fɼog acu a ċeann aguſdḟéaċ ſé ſuaſ. Bí an tſail anſúd ſínte
aɼ báɼ uiſge aguſ gan coɼ ná leid aici ḋ’á
ċuɼ di. Do ġlaoḋaiḋ an fɼog ſan láiṫɼeaċ aɼ
an gcuid eile. “ Eiɼíġiḋ,” aɼ ſeiſean, “aguſ
téanam go ḃfeiceam an ɼí ! ”

D’eiɼiġdaɼ, go maol aguſ go moḋṁail
aɼ dtúiſ. Ṫánadaɼ go ɼéiḋ i dtɼeo na
ſaile. Do ẛnáṁdaɼ i n-a tímpal aguſ fan
a ḋá taoḃ ſíoſ aguſ ſuaſ. Anſan do
ẛnáṁdaɼ tɼeaſna fúiṫi anonn aguſ anall.
Níoɼ ċuiɼ ſí coɼ di, ní náċ iongna. Ba
ġeaɼɼ guɼ ċuadaɼ i ndánaċt. Ba ġeaɼɼ
guɼ léim fɼog acu anáiɼde uiɼṫi. Ba ġeaɼɼ
go ɼaḃdaɼ anáiɼde uiɼṫi ’na ḃfiċidíḃ. Níoɼ
ċuiɼ ſiſe coɼ di.

“Aċ!” aɼ ſiad, “ní’l ſa ɼí ſeo aċ ɼí
gan ṁaiṫ ! ”

Ṫiomáineadaɼ teaċtaiɼeaċt eile ag tɼial
aɼ Iúpiteɼ ’ġá iaɼaiḋ aiɼ ɼí do ċuɼ ċuċa
“go mbeaḋ gníoṁ ann.”

“Imṫiġ,” aɼſa Iúpiteɼ le n-a ġiolla,
“ aguſ taḃaiɼ dóiḃ ſiúd ɼí go mbeid gníoṁ
ann.”

D’imṫiġ an giolla aguſ ṫug ſé leiſ aṫaiɼ
niṁe, áɼaċtaiḋe de ṗéiſt ṁóɼ ċɼaoſaċ, aguſ
ċaiṫ ſé ſa loċ ċuċa an ṗiaſt. Ní túiſge
ṫúiɼling an ṗiaſt ſa lóċ ’ná ġluaiſ ſí i
ndiaiḋ na ḃfɼogana ’ġá n-iṫe aɼ a
díċeall.

Do liúġdaɼ aɼ Iúpiteɼ an ṗiaſt do ṫógáilt
uaṫa. “ B’ḟéidiɼ,” aɼſa Iúpiteɼ, “ d’á olcaſ
é go dtiocfaḋ ɼí ba ṁeaſa ’ná é ’n-a
ḋiaiḋ ċuġaiḃ.”

“Ó!” aɼ ſiad, “iſ tɼuaġ ċɼáiḋte náɼ
ḟanamaiɼ maɼ ḃí againn aɼ dtúiſ. Iſ maiṫ
iſ cuiṁin linn a ḟeaḃaſ a ḃí an ſaoġal
againn ! ”

“ An t-é ná beiḋ ciall aige beiḋ cuiṁne
aige,” aɼſa Iúpiteɼ leo.

AN MAC AGUS A ṀÁṪAIR
Ḃí an mac aɼ ſgoil aguſ ġoid ſé leaḃaɼ

ó ſgoláiɼe eile. Nuaiɼ ṫáinig ſé aḃaile
aguſ an leaḃaɼ aige iſ aṁlaiḋ a ṁol an
ṁáṫaiɼ an gníoṁ a ḃí déanta aige. Ba
ġeaɼɼ guɼ ġoid ſé tuille aguſ má ġoid
do ṁol ſí níoſ feaɼɼ é.

Fé maɼ a neaɼtuiġ ſé ſa n-aoiſ do ċɼuaiḋ
ſé ſa ġaduiḋeaċt aguſ ṫug ſé a lán neiṫe
ba ḋaoiɼe ’ná a ċéile ċun a ṁáṫaɼ.

Fé ḋeiɼe do ɼugaḋ aiɼ aguſ do daoɼaḋ
ċun a ċɼoċta é. Ḃí ſé ṫuaſ aɼ an gcɼoiċ
aguſ an téad Fé n-a ṁuineál. Ḃí a
ṁáṫaiɼ i n-a ſeaſaṁ ag bun
na cɼoiċe aguſ í ag gol.

D’iaɼ ſé aɼ an luċt coim
eádta leigint dó focal do
laḃaiɼt léi. Do leigeaḋ
anáiɼde í. Do ċɼom ſé a
ċeann ċun a cluaiſe maɼ
ḃeaḋ ſé ċun cogaiɼ a ṫaḃ
aiɼt di. I n-a inead ſan iſ
aṁlaiḋ a ɼug ſé aɼ ċluaiſ
uiɼṫi le n-a ḟiacalaiḃ. Do
ḃain ſé an ċluaſ ó’n gceann
di !

Do ſgɼead a ɼaiḃ láiṫɼeaċ
le gɼáin aɼ a leiṫéid de
ġníoṁ ag mac ḋ’á ḋeanaṁ
aɼ a ṁáṫaiɼ aguſ é ag dul
ċun báiſ.

“Stadaiḋ, a ḋaoine maiṫa,” aɼ ſeiſean.
“ Cé iſ dóiċ liḃ a ṫug ċun na cɼoiċe ſeo
miſe? ” aɼ ſeiſean. “Sin í anſan í,” aɼ
ſeiſean. “Dá ngaḃaḋ ſí oɼm go maiṫ le
ſlait an lá a ġoideaſ an leaḃaɼ ní ġoidfinn
a ṫuille aguſ ní ḃeinn anſo anoiſ.”

An Múine:
“ Toſaċ an uilc iſ é iſ uſa do ċoſg.”
“Nuaiɼ ċɼuaḋan an tſlat iſ deacaiɼ í

ẛníoṁ.”
“ Ní ḃíon an ɼaṫ aċ maɼ a mbíon an ſmaċt.”

AN MADA-RUAḊ SA TOBAR

Ṫuit mada-ɼuaḋ ſíoſ i dtobaɼ, lá. Ḃí
an tobaɼ ɼó ḋoiṁinn aguſ na fallaí ’n-a
ṫímpal ɼó ẛleaṁain aguſ do ṫeip aiɼ teaċt
ainíoſ. B’ é a ḋíċeall é féin do ċoimeád
gan dul fé uiſge.

Ṫáɼla do ṁaċtíɼe ḃeiṫ ag ġaḃáil ṫaɼ
an dtobaɼ. D’aiɼiġ ſé an ɼud ag coɼuiġe
ṫíoſ inſ a’ tobaɼ. D’ ḟéaċ ſé ſíoſ. “ Ó!
a Reinaiɼd an ċɼoiḋe ’ſtiġ!” aɼ ſeiſean,
“ cad d’imṫiġ oɼt, nú conuſ a ċuaiſ anſan
ſíoſ! Ó! Ó! Ó! Mo ṫɼuaġ ṫu, a ḟiɼ ḃoiċt!
Go deiṁin féin aguſ go deaɼḃṫa iſ oṫ liom
go móɼ a leiṫéid de ṁatalang do ṫuitim
amaċ duit. Ó! go deiṁin aguſ go deaɼḃṫa
iſ fada náɼ ṫáinig aon ní cɼoſta oɼm iſ
mó ċuiɼ de ċaṫú oɼm ’ná tu ḟeicſint
i n-a leiṫéid de ċáſ.”

Ċoṁ luaṫ aguſ fuaiɼ an mada-ɼuaḋ caoi
aɼ ḟocal do laḃaiɼt do laḃaiɼ ſé. “Iſ
maiṫ an ɼud tɼuaġ ḃeiṫ agat do ḋuine,
gan aṁɼaſ, aċ dá ndeintá iaɼaċt éigin aɼ
mé ṫaɼang amaċ aſ an áit ſeo,” aɼ ſeiſean,
“ba ḋóiċ liom guɼ ṫaiɼḃiġe é ’ná a ḃfuil
de ċainnt agat.”

An Múine:

“Ní ċoṫuiġid na bɼéiṫɼe na bɼáiṫɼe.”

AN T-AṪAIR NIṀE AGUS AN PORTÁN
Do ṫáɼla poɼtán aguſ aṫaiɼ niṁe i n-aon

tiġeaſ. Ḃí an poɼtán macánta díɼeaċ i n-a
ṁeón aguſ ’na
ċ ɼ oi ḋ e . Níoɼ
ṁaɼ ſin do’n
aṫaiɼ niṁe. Ḃí
ſé ’n-a lúbaiɼe
cam cealgac.
Níoɼ ṫaiṫn an
lúbaiɼeaċt aguſ
an camaſtuíol
leiſ an bpoɼtán.
Ṫug ſé cóṁaiɼle
a leaſa go minic
do’n aṫaiɼ niṁe
aċ ní ɼaiḃ aon
ṁaiṫ dó ann. Ḃí
an cam aguſ an
ċeilg ſa n-aṫaiɼ
niṁe do ɼéiɼdúṫ
ċaiſ aguſ ní ċuiɼ
faḋ an ſaoġal
ḟiaċaiḃ aiɼ iad
do ċaiṫeaṁ uaiḋ.
Fé ḋeiɼe ṫáinig
eagla aɼ an
bpoɼtán ɼoimiſ.
Ṫáinig dɼoċ-aṁ
ɼaſ aige aiɼ, aguſ
dɼoċ-iontaoiḃ
aige aſ. “ Maɼḃ
óċaiḋ ſé me oiḋċe

éigin aguſ mé am’ ċodla!” aɼ ſeiſean.
“ Tá ſé ċóṁ maiṫ agam toſaċ do ḃeiṫ agam
aiɼ,” aɼ ſeiſean. Do ṁaiɼḃ ſé an t-aṫaiɼ
niṁe an oiḋċe ſin.

Nuaiɼ a ḃí an t-aṫaiɼ niṁe maɼḃ do ḃí
ſé ſínte amaċ, ċóṁ díɼeaċ le ɼiaġail, aɼ
an úɼláɼ, aguſ gan coɼ ná lúb anonn ná
anall ann.

D’ḟéaċ an poɼtán aiɼ aɼ feaḋ tamail.
Fe ḋeiɼe duḃaiɼt ſé, aſ a ṁaċtnaṁ,--“ Dá
mbeaḋ do ḃeo ċóṁ díɼeaċ led’ ṁaɼḃ ba
ẛiaide do ẛaoġal é.”

An Múine:

An ɼógaiɼe iſ caime deinean an báſ feaɼ
díɼeaċ de.

“ Seaċain gleacaiḋe miliſ ſleaṁain.”
Ná dein caidɼeaṁ le feall nú déanfaɼ

an feall oɼt.
“Iſ maiɼg a ḃíon ṫíoſ aɼ an gcéad

ḃeáɼnain.”

AN SEALGAIRE AGUS AN COLÚR

Ċuaiḋ ſealgaiɼe amaċ lá ag ſealgaiɼeaċt.
Ċonaic ſé colúɼ aɼ ċɼann. Ċuiɼ ſé ſaiġead
fé ẛɼaing a ḃoġa. Do leig ſé é féin aɼ a
leaṫ-ġlúin ċun an uɼċaiɼ do ċaiṫeaṁ.
Díɼeaċ le linn é ḃeiṫ ċun an uɼċaiɼ
do ċaiṫeaṁ, aguſ a ġlúin ag teaċt ċun
tailiṁ, do ċuiɼ ſé óɼdóg a ċoiſe deiſe
aɼ aṫaiɼ niṁe a ḃí ’n-aluiġe ſa ḃféaɼ laiſtiaɼ
de. Do ɼug an t-aṫaiɼ niṁe aɼ ẛáil aiɼ.

Do léim ſé ſuaſ gan an t-uɼċaɼ do ċaiṫeaṁ
aguſ do ċuaiḋ an t-éan ſaoɼ.

Do ġluaiſ an niṁ ó ḟiacal na péiſte tɼíd
an ſáil aguſ tɼíd an gcoiſ aguſ tɼíd an
gcolainn aɼ fad, aguſ ba ġeaɼɼ go ɼaiḃ an
duine i n-uaḋaċt ḃáiſ.

“ Ó ! ” aɼ ſeiſean. “ Ṫáinig an t-olc
tímpal. An báſ a ċeapaſ do’n éan iſ é
iſ tɼúig ḃáiſ dom féin ! ”

An Múine:
An t-é ḋeinean an t-olc iſ aiɼ a ḃíon

iaɼſma an uilc, .i. an peacaḋ. Ní túiſge
ṫugan an duine toil do’n ṗeacaḋ ’ná ẛatlan
ſé aɼ aṫaiɼ niṁe. Cuiɼean an peacaḋ fiacal
niṁe ann aguſ gaḃan an niṁ ſin tɼé n-a
ċɼoiḋe aguſ tɼé n-a anam.

Téiḋean an t-éan ſaoɼ, áṁ. Ní ṫéiḋean an
peacaḋ ṫaɼ an t-é ḋeinean an t-olc. An
t-é ḟuilgean an t-olc ní ḃíon aon ſmól
de’n ṗeacaḋ aiɼ.

AN FEAR AGUS A ĊLANN ṀAC

Ḃí feaɼ ann, aguſ ḃí ainim aiɼgid aiɼ, aguſ
ḃí ſé ag dul ċun báiſ. Ní ḟeidiɼ aoinne ḋ’á
ċlainn cá ɼaiḃ an t-aiɼgead i ḃfolaċ aige,
aguſ ḃí eagla oɼṫa go ḃfaġaḋ ſé báſ gan
an áit d’ínſint d’aoinne aguſ go mbeidíſ
i h-éaġmaiſ an aiɼgid. Taɼ éiſ maċtnaiṁ
aguſ cóṁaiɼle ḋóiḃ, iſ é ċeapadaɼ guɼ
ḃ’ḟeaɼɼ a ḟiafɼaiġe ḋe cá ɼaiḃ ſé i ḃfolaċ.
Níoɼ ṫug ſé fɼeagɼa oɼṫa go ceann aḃfad.

Ċuiɼeadaɼ an ċeiſt ċuige aiɼíſ aguſ aiɼíſ
eile. Fé ḋeiɼe duḃaiɼt ſé, “Tá ſé cuɼṫa
tɼoiġ go leiṫ i dtalaṁ ſa ṗáiɼc ſin amuiċ.”
Níoɼ ḟéadadaɼ a ṫuille eóluiſ d’ḟáġail
uaiḋ. Fuaiɼ ſé báſ aguſ do cuiɼeaḋ é.

Siúd ag loɼg an aiɼgid iad-ſan.
Do ṫeip oɼṫa a ḋéanaṁ amaċ ſa ṗáiɼc

áit ba ḋóiċiġe ’ná a ċéile ċun an aiɼgid do
ḃeiṫ ann. Ḋeineadaɼ poll ṫall aguſ poll
aḃfuſ, fé maɼ ċeapadaɼ go mb’ḟéidiɼ go
ḃfaiġdíſ é, aċ ní ḃfuaɼadaɼ a ṫuaiɼiſg.

Fé ḋeiɼe ṫánadaɼ i dtoſaċ na páiɼce aguſ
do ɼóṁɼadaɼ ṫóɼſa an uile óɼlaċ di, tɼoiġ
go leiṫ aɼ doiṁneaſ. Ní ḃfuaɼadaɼ an
t-aiɼgead. Ní ɼaiḃ ſé ann ċuige. “Cad
a ḋéanfam anoiſ? ” aɼſa duine acu.
“ Cuiɼimíſ aɼḃaɼ ſa ṗáiɼc,” aɼſa duine eile,
“aguſ bíoḋ ɼud éigin againn de ḃáɼ áɼ
ſaoṫaiɼ.” Do deineaḋ ſan, aguſ an baɼa
aɼḃaiɼ a ḃí aɼ an bpáiɼc ſin ſa ḃfoġṁaɼ a
ḃí ċuġainn do baineaḋ é aguſ do buaileaḋ
é aguſ cuiɼeaḋ ḋ’á ḋíol é, aguſ do ḋein
ſé níoſ mó aiɼgid ’ná maɼ ċeapadaɼ a ḃí
i ḃfolaċ agá n-aṫaiɼ ó ṫoſaċ. Ṫugadaɼ
an ſaoṫɼú céadna aɼ ḋá ṗáiɼc i gcóiɼ
na h-aṫḃliaḋna, aguſ ḋeineadaɼ a ḋá oiɼead
aiɼgid, aguſ maɼ ſin dóiḃ go dtẛí go ɼaḃdaɼ
neaṁſpleáḋaċ go maiṫ.

An Múine:
Nuaiɼ a ḃeiɼ ag dul ċun báiſ fág agad’

ċlainn cóṁaiɼle a leaſa aguſ fonn na cóṁ
aiɼle ſin do ḋéanaṁ oɼṫa. Iſ áḋḃaɼaiġe
ḋóiḃ ſan ’ná aiɼgead móɼ.

AN T-AOḊAIRE AGUS AN ḞARAIGE

Ḃí aoḋaiɼe ag aoḋaiɼeaċt i n-aice na faɼ
aige lá bɼeáġ ſaṁɼaiḋ. Ḃí an t-uiſge go ſáṁ
aguſ an ġɼian ag taiṫneaṁ anuaſ aiɼ. Ḃí
long tamal amaċ aɼ an uiſge, aguſ a ſeólta
bɼeáġṫa geala uiɼṫi. Ḃí an t-aoḋaiɼe ag
Féaċaint aɼ an uiſge aguſ aɼ an loing, aguſ
é ag maċtnaṁ. Duḃaiɼt ſé leiſ féin, aſ a
ṁaċtnaṁ: “ Imṫeóċad,” aɼ ſeiſean, “aguſ
díolfad na caoiɼe ſeo aguſ ceanóċad ɼoinnt
meala aguſ cuiɼfad aɼ bóɼd loinge í aguſ
béaɼfad liom anonn taɼ faɼaige í, aguſ díol
fad í ṫall aɼ a ḋá oiɼead aguſ ċoſnóċaiḋ
ſí anſo. Anſan iſ geaɼɼ go mbeiḋ aiɼgead
mo dóiṫin agam, oiɼead aguſ ná beaḋ go
deo agam de ḃáɼ na gcaoɼaċ ſo.” Do
ḋein ſé maɼ ſin. Ní ɼaiḃ ſé aċ lá nú ḋó aɼ
an ḃfaɼaige nuaiɼ ’eiɼiġ ſtoiɼm aguſ ḃí an
long i ɼoċtaiḃ a báiṫte Ċun na loinge
do ċoimeád aɼ ḃáɼ uiſge b’ éigean do’n
ḟuiɼean loinge gaċ a ɼaiḃ d’ ualaċ acu do
ċaiṫeaṁ amaċ fé’n bpoll. Do caiṫead an
ṁil amaċ i dteannta na cod’ eile.

Ṫáinig an long ſaoɼ. D’iompuiġ an
t-aoḋaiɼe aiɼíſ aɼ an aoḋaiɼeaċt. Dob ḟada
go ɼaiḃ tɼéad maiṫ caoɼaċ aiɼíſ aige, aċ
do ɼáiniġ go ɼaiḃ i gcionn aimſiɼe. Do
ṫáɼla maɼ an gcéadna go ɼaiḃ ſé lá bɼeáġ
eile ſaṁɼaiḋ ag aoḋaiɼeaċt i n-aice na
faɼaige.

Má ba bɼeáġ ḟéaċ ſí an ċéad uaiɼ ba ḋá
ḃɼeáġṫa ’ná ſan ḟéaċ ſí an daɼa h-uaiɼ.

D’ḟéaċ ſé uiɼṫi go dlúṫ aɼ feaḋ tamail.
Anſan do laḃaiɼ ſé. “Tuigim ṫu!” aɼ
ſeiſean, “ Tuille meala atá uait ! ”

An Múine:
“ Bɼeitniġ an aḃa ſul a dtéiḋiɼ ’na cuiliṫ.”

AN MAĊṪÍRE i gCROICEAN NA CAORAĊ

Ċuiɼ maċtíɼe cɼoicean caoɼaċ uime, aguſ
d’ imṫiġ ſé ameaſġ na gcaoɼaċ, aguſ ḃíoḋ
ſé ga maɼú aguſ ġá n-iṫe a gan ḟioſ. Fé
ḋeiɼe ṫug an t-aoḋaiɼe fé ndeaɼ é. Ní túiſge

ṫug ’ná ɼug ſé aiɼ aguſ ċuiɼ ſé téad fé n-a
ṁuineál aguſ ċɼoċ ſé a’ géig cɼainn é.

Ṫáinig na h-aoḋaiɼí eile aguſ ċonacadaɼ,
daɼ leo, an ċaoɼa aɼ cɼoċaḋ. “ Aililíú ! ”
aɼ ſiad, “ Cad dob áil leat ag cɼoċaḋ na
gcaoɼaċ? ”

“Ní caoɼa atá ann,” aɼ ſeiſean. Aguſ
do ḃain ſé cɼoicean na caoɼaċ de ċeann an
ṁaċtíɼe. “Sin é agaiḃ é! ”aɼ ſeiſean. “An
biṫeaṁnaċ ! ”

An Múine:
“ Ná taḃaiɼ do ḃɼeiṫ aɼ an gcéad ſgéal

go mbeiɼiḋ an daɼa ſgéal oɼt.”
B’ ḟéidiɼ go mbeaḋ cɼoicean caoɼaċ aɼ

ɼud aguſ náɼ ċaoɼa é ’n-a ṫaoḃ ſan.
Saɼ a dtugaiɼ do ḃɼeiṫ féaċ laiſtiġ de’n

ċɼoicean.

AN MAĊTÍRE, AGUS AN T-UAN, AGUS
AN GAḂAR

Ṫáinig maċtíɼe lá aɼ ġaḃaɼ, aguſ uan
’ġá deól. “ Tá deaɼṁad oɼt, a uainín,” aɼſan
maċtíɼe. “ Ní h-é an gaḃaɼ ſan do ṁáṫaiɼ.
Sin í ṫall í, féaċ, ameaſg na gcaoɼaċ.”

“Ní ḟeadaɼ, i ndoṁnaċ! ” aɼſan t-uan.
“ B’ ḟéidiɼ guɼ ḃ’ iúd í ṫall mo ṁáṫaiɼ, aċ
ní h-í ṫóg me. Ní h-í ċoṫuiġ me. Sid í anſo
an ṁáṫaiɼ do ċoimeád am’ beaṫaiḋ me aguſ
iſ di a leanfad anoiſ.”

An Múine:
Má ḟágan tú do leanḃ le h-oileaṁaint ag

duine iaſaċta ní ḃeiḋ agat aɼ ball aċ leanḃ
iaſaċta.

AN LUĊ TUAṪA AGUS LUĊ AN ḂAILE
ṀÓIR

Ṫug luċ na tuaṫa cuiɼe ċun féaſta do
luċ an ḃaile ṁóiɼ oiḋċe. Ḃí ſean-aiṫn
acu aɼ a ċéile. Ċuiɼ luċ na tuaṫa oſ cóṁaiɼ
a ċaɼad ſóḋluiſtí móɼa, daɼ leiſ. Ḃí
blúiɼe de ḃɼioſcóid aige a deineaḋ de’n
ṗlúɼ ba ṁíne aguſ ba ġile; blúiɼe de ẛean
ḃagún ; gɼáinne mine coiɼce a ḃí go cúṁɼṫa
aguſ go deiġḃlaſta ; blúiɼe nua-ċáiſe ; aguſ
ſmut d’uḃall ḋeaſ, aibiḋ, ṁiliſ. Níoɼ iṫ
ſé féin aon ṗioc de’n ḃia le h-eagla ná
beaḋ a ndóiṫin aɼaon ann. Aċ ċun a
leigint aiɼ go ɼaiḃ ſé ag iṫe ḋ’aimſiġ ſé
diaſ cɼuiṫneaċtan aguſ ḃí ſé ’ġá piocaḋ.

Ní ɼaiḃ i luċ na tuaṫa aċ cábóigín. Duine
uaſal dob eaḋ luċ na caṫaɼaċ. Aguſ do
laḃaiɼ ſé. “ Féaċ ! ” aɼ ſeiſean “a ḋuine
ṁuínteaɼṫa, ná tóg oɼm é má ḋeinim dánaiḋ
eaċt oɼt. Meaſaim guɼ móɼ go léiɼ an
díṫ céille ḋuit ḃeiṫ ag caiṫeaṁ do ẛaoġail

ſa n-áit ſeo, gan d’inead cóṁnuiḋṫe agat
aċ poillin cúṁang uaigneaċ, gan ad’ ṫímpal
aċ móinteáin aguſ cnuic aguſ ſɼuṫáin, gan
de ċóṁluadaɼ agat aċ ḃeiṫ ag éiſteaċt
le guṫ na n-éan. Ba ḋóiċ liom guɼ ḃ’ḟeaɼɼ
tiġ bɼeáġ móɼ ſa ċaṫaiɼ maɼ a mbeifá ag
éiſteaċt le cóṁɼáḋ uaſal, aguſ maɼ a
ḃfeicfá uaiſleaċt aguſ óɼnáid aguſ bɼeáġ
ṫaċt an tſaoġail. Téanam oɼt, a ḋuine,
láiṫɼeaċ bonn! M’ ḟocal duit ná beiḋ
caṫú ’n-a ṫaoḃ oɼt. Cad é an taiɼḃe do
ḋuine a ẛaoġal muɼa mbeiḋ ſult nú ſáſaṁ
nú aoiḃneaſ éigin aige aſ! Ní foláiɼ do
ḃeiɼt againn a adṁáil go ḃfuil ſtɼáice
maiṫ d’áɼ ſaoġal caiṫte againn. Táimíd
anſo indiu. Ní fioſ cá mbeimíd amáɼaċ.
Bíoḋ pléiſiúɼ an tſaoġail againn an ḟaid atá
an ċaoi againn aiɼ. Téanam oɼt ! ”

D’imṫiġdaɼ. D’éaluiġdaɼ iſteaċ ſa ċaṫaiɼ
le doiɼċeaċt na h-oiḋċe. Ḃí eóluſ na
ſliġe go maiṫ ag luċ na caṫaɼaċ. Cuadaɼ
iſteaċ i dtiġ ṁóɼ ḃɼeáġ ċumaſaċ. Ṫáɼla
go ɼaiḃ dinnéaɼ móɼ aguſ cuideaċta uaſal
ſa tiġ i dtoſac na h-oiḋċe. Ḃí bia bɼiſte
aɼ an úɼláɼ, oiɼead aguſ ná h-íoſfaḋ fiċe
luċ. Do cuiɼeaḋ an luċ tuaṫa aɼ láɼ an
úɼláiɼ, aɼ ḃɼat úɼláiɼ guɼ ḋóiċ le duine
guɼ ṁóɼ an peacaḋ ſeaſaṁ aiɼ. Do cuiɼeaḋ
oſ a ċóṁaiɼ ſóḋluiſtí náɼ ẛóḋluiſtí go
dtí iad, bia uaſal buacaċ náɼ ḃlaiſ ſé a
leiṫéid ɼiaṁ aguſ náċ luġa ’ná ṁeaſ ſé
go ɼaiḃ a leiṫéid déanta. Iſ é a ḃí aɼ
a ẛáſtaċt. “Náċ tɼuaġ,” aɼ ſeiſean i
n-a aigne féin, “ná tánag anſo fadó!”

Iſ aɼ éigin a ḃí an maċtnaṁ ſan déanta
aige nuaiɼ a h-oſgalaḋ an doɼuſ aguſ ṫáinig
daoine iſteaċ. Do ſgiúɼd na luċaiġ anonn
’ſ anall fé’n dtɼioſgán. Ḃí i n-aonḟeaċt
leiſ na daoine piaɼda de ġaḋaɼ ṁóɼ ṁi
ċuiḃſaċ, maiſtín gɼána colgaċ aguſ é ag
léimɼiġ aɼ fuaid an úɼláiɼ, aguſ go gcɼiṫidíſ

fallaí an tiġe le gaċ olḃúiɼ de ġlam d’á
gcuiɼeaḋ ſé aſ. Ḃí an luċ boċt iaſaċta
i dteannta. Do ſtadaḋ a anál, aguſ ba ḃeag
ná go dtuiteaḋ an t-anam aſ, i n-aġaiḋ gaċ
ulfaiɼte d’á gcuiɼeaḋ an gaḋaɼ móɼ aſ.

I gcionn tamail d’ imṫiġ na daoine amaċ
aguſ d’imṫiġ an gaḋaɼ móɼ i n-aonḟeaċt
leo, aguſ do dúnaḋ an doɼuſ.

Anſan do laḃaiɼ luċ na tuaṫa le n-a
ċaɼaid. “Má’ſ é ſeo ſaoġal atá agat
anſo,” aɼ ſeiſean, “ ní beag liom-ſa ḋe ! ”
D’ éaluiġ ſé amaċ aguſ d’ éaluiġ ſé aḃaile,
aguſ ba ṁaiṫ an t-é ḟéadfaḋ é ṁeallaḋ
i dtɼeo na caṫaɼaċ aiɼíſ. Nuaiɼ ḃuailidíſ
na luċaiġ a ḃí ſa ċóṁaɼſanaċt uime ó am
go h-am, aguſ nuaiɼ ḟiafɼaiġdíſ de cad é
an ſaġaſ áite an baile móɼ, ní ḟéadaidíſ a
ḟáġail aſ ċoiḋċe aċ-“Ní caṫaiɼ maɼ a
ṫuaiɼiſg é ! ”

An Múine:

Seaċain aeɼ an tſaoġail. Seaċain an uaiſ
leaċt náɼ ṫaiṫiġiſ. “ Ní caṫaiɼ maɼ a
tuaiɼiſg í.”

“ Iſ buan feaɼ i n-a ḋúṫaiġ.”

AN ḞIOLAR AGUS AN MADA-RUAḊ
Ḃí fiolaɼ ag ſoláṫaɼ d’á h-ál maidin.

Do ċonaic ſí ag bɼuaċ pluaiſe, ’ġá ġɼianaḋ
féin, coileán an ṁada-ɼuaiḋ. Do ṫúiɼling
ſí aiɼ aguſ do ſgiob ſí ċun ſiuḃail é ’n-a
ḋá cɼoḃ. Ċonaic máṫaiɼ an ċoileáin í ag
imṫeaċt aguſ an coileán aici. “Ó!” aɼ
ſiſe, “ aɼ ġɼáḋ ṫ’oiniġ, a éan uaſal, ná beiɼ
uaim mo ċoileán bɼeáġ beaṫuiġṫe ɼuaḋ,
aguſ gan agam aċ é ! ” Níoɼ ṫug an ḟiolaɼ
aon toɼaḋ uiɼṫi. Ḃí daoine i gcóṁgaɼ na
h-áite aguſ altóiɼ déanta acu, aguſ ḃí
teine acu aɼ an altóiɼ ċun íḋbiɼte. D’imṫiġ

an mada-ɼuaḋ aguſ do ſgiob ſí de’n altóiɼ
ſmailín aḋmaid aguſ é aɼ laſaḋ, aguſ ſiúd
anonn í go dtí an cɼann daɼaiġe ’n-a ɼaiḃ
nead an ḟiolaiɼ ṫuaſ ann. Bí cɼuinniú
móɼ de ḋuileaḃaɼ ḟeóċta aguſ de ḃɼoſna
aguſ de ċipineaċ ag bun an ċɼainn. Nuaiɼ
ċonaic an ḟiolaɼ an mada-ɼuaḋ ag teaċt aguſ
an teine aici, ṫáinig ſgannɼa uiɼṫi ſaɼ a
loiſgfí a nead aguſ a h-ál. “Ó! ſtad,
ſtad,” aɼ ſiſe. “Ġeóḃaiɼ do ċoileán.” Ṫug
ſí léi anuaſ an coileán láiṫɼeaċ aguſ cuiɼ
ſí uaiṫi é, ſlán foláin, ag bɼuaċ na pluaiſe,
maɼ a ḃfuaiɼ ſí é.

An Múine:

Ná dein an éagcóiɼ. D’á ẛuaɼaiġe é an
t-é go ndéanfiɼ an éagcóiɼ aguſ an láṁ
láidiɼ aiɼ, beiḋ ſé ſuaſ leat aɼ ċuma éigin,
luaṫ nú mall, aguſ ní tu iſ feaɼɼ a
ṫiocfiḋ aſ.

AN FROG AGUS AN LUIĊÍN

Ḃí imɼeaſán móɼ tſáṫ idiɼ an ḃfɼog aguſ
an luiċín, féaċaint cé ’cugo mbeaḋ an túɼtóg
aige. Ḃí an fɼog ɼó láidiɼ do’n luiċín aguſ
iſ minic a ṫagaḋ ſé uiɼṫi de léim aguſ go
dtugaḋ ſé folṫaċtaḋ ḋi. Aċ ḃí an luiċín
glic aicilliġe, aguſ iſ minic a ṫagaḋ ſí laiſ
tiaɼ de’n ḃfɼog aguſ ná h-aiɼiġeaḋ ſé í go
mbaineaḋ ſí dɼoċ-ṁiotóg aſ, a ċuiɼeaḋ ag
ſgɼeadaiġ é.

Fé ḋeiɼe ċeap
adaɼ lá ċun an
ſgéil do ṫɼoid
amaċ aɼ ġálaiḃ
aonaiɼ.

Ṫáinig an dá
ġaiſgiḋeaċ aɼ an
láṫaiɼ caṫa aguſ
iſ é aɼm a ḃí ag
gaċ gaiſgiḋeaċ
acu ná bɼoḃ maiṫ
láidiɼ luaċɼa
aguſ bioɼ aiɼ.
D o ṫɼoideadaɼ
go calma cɼóḋa
aɼ feaḋ tamail
aguſ ba ṁaiṫ
ċuige iad. Aċ le
méid a ḃfuaṫ d’á
ċéile aguſ le
méid a ngúḃa
d o ’n c ó ṁ ɼa c
níoɼ ṫugadaɼ
fé ndeaɼa an
ſeaḃac. Aċ do
ċ o n ai c ſeiſean
iad - ſan . D o
ẛleaṁnuiġ ſé
anuaſ oɼṫa aguſ
do ſguab ſé ċun
ſiuḃail iad, an
luiċín i gcɼoḃ leiſ
aguſ an Fɼog ſa
ċɼoḃ eile.

An Múine:
“Cogaḋ caɼad caoi naṁad.”
“ Ní ḃíon an ɼaṫ aċ maɼ a mbíon an ſmaċt.”

An ċéad ſmaċt ’ná a ċéile ſmaċt aɼ ḋuine
féin. An ṁuíntiɼ ná cuiɼfiḋ ſmaċt aɼ a
mioſcaiſ féin, ní ḃeid ċoiḋċe aċ ag bɼuiġean
aguſ ag clampaɼ aguſ ag tɼoid, ag iṫe a
ċéile aguſ ag ſtolaḋ a ċéile, aguſ na
cóṁaɼſain ag magaḋ fúṫa, go dtí fé ḋeiɼe
go dtagan a naṁaid ḃunaiḋ aguſ go gcuiɼean
ſé a ṁalaiɼt de ċúɼam oɼṫa.

Iſ uſa do ḋuine é féin ’ġá ſmaċtú
féin ’ná a naṁaid ’ġá ſmaċtú.

AN DÁ ḞROG

ḃí dá fɼog ’na goóṁnuide i locán aɼ
feaḋ aḃfad. Ṫáinig ſaṁɼaḋ tiɼm aguſ ṫioɼ
muiġ an loċán aguſ b’éigean do’n ḃeiɼt
gluaiſeaċt ag loɼg inid cóṁnuiḋṫe. Ṫán
adaɼ go dtí tobaɼ. Ḃí ſé doiṁinn aċ ḃí
uiſge bɼeáġ ionḟuaɼ ṫíoſ ann.

“ Léimimíſ ſíoſ,” aɼſa fɼog díoḃ. “Táim
am’ loſgaḋ le taɼt.”

“Stad,” aɼſan fɼog eile. “ Dá mbeimíſ
ṫíoſ aguſ go ɼáineóċaḋ an tobaɼ ſo do
ḋul i ndíſg fé maɼ ċuaiḋ áɼ loċán, conuſ
ṫiocfimíſ ainíoſ? ”

An Múine:
“Bɼeiṫniġ an aḃa ſaɼ a dtéiḋiɼ ’na

cuiliṫ.”
Ná h-eiɼiġ iſteaċ go mbeiḋ a ḟioſ agat

conuſ ṫiocfiɼ amaċ, le h-eagla go ḃfanfá
iſtiġ.

AN LEÓN, A’S AN BEIṪIR, A’S AN
MADA-RUAḊ

Do ṁaiɼḃ fiaḋaiḋe eilit óg. Ṫáinig león
aguſ beiṫiɼ i n-aonḟeaċt aɼ an eilit ⁊ do
ṫeiṫ an fiaḋaiḋe. Ċeap an león an ḟeóil do
ḃeiṫ aige. Ċeap an beiṫiɼ í ḃeiṫ aige féin.
D’ iompuiġdaɼ aɼ a ċéile aguſ ṫɼoideadaɼ
go fíoċṁaɼ. Ṫɼoideadaɼ go ɼaḃdaɼ tnáiṫte.
i ndeiɼe an ċaṫa ḃíodaɼ ſínte aguſ gan

ionta coɼuiġe, aguſ an eilit ṁaɼḃ eataɼṫa.
Anſan do ṫáinig an mada-ɼuaḋ aguſ
d’áɼduiġ ſé leiſ an ḟeóil oſ cóṁaiɼ a ſúl
aguſ gan ionta oiɼead aguſ dɼanntú ċuige.

“Iſ tɼuaġ náɼ ɼoinneamaiɼ an ḟeóil!”
aɼ ſiad.

An Múine:

“Díng de’n lioḃán a ſgoilean í féin.”
“ Láṁ-láidiɼ aguſ láṁ-láidiɼ eile:

eataɼṫa féin iſ feaɼɼ é.”
“ Nuaiɼ ṫɼoidid na faṫaiġ iſ ɼí an

t-aḃac.”

GEALLAṀNA AN ḞIR ḂREÓITE

Ḃí feaɼ ann aguſ ḃí ſé aɼ a leabaiḋ aguſ
taom tɼom bɼeóiteaċta aiɼ. Ġeall ſé
d’Apollo aguſ d’Aeſculapiuſ go ndéanfaḋ
ſé íḋbiɼt míle daṁ ċuċa aċ é leiġeaſ.
Ḃí a ḃean ag éiſteaċt leiſ. “A ḋuine a’
ċɼoiḋe ’ſtiġ!” aɼ ſiſe, “ cá ḃfaġfá-ſa míle
daṁ le h-íḋbiɼt ! ” “ Éiſt do ḃéal, a ḃean
gan ċiall,” aɼ ſeiſean. “ An aṁlaiḋ a
ṁeaſan tú ná fuil aon ċúɼam eile aɼ ḋéiṫiḃ
aċ ḃeiṫ ag teaċt ag éileaṁ fiaċ aɼ mo
leiṫéid-ſe de ḃoċtán ! ”

Do leiġſeaḋ é, áṁ. Nuaiɼ a ḃí a ẛláinte
aige d’imṫiġ ſé aguſ d’aimſiġ ſé ɼoinnt
maɼla buiḋe aguſ d’ ḟliuċ ſé é, aguſ ḋein
ſé maiɼtaol de. Anſan do ċúm ſé aſ an
maiɼtaol míle daṁ beag deaſ bɼéige. Do

ṫioɼmuig ſé iad aguſ do ġlan ſé iad ⁊ ċuiɼ
ſé aɼ altóiɼ iad aguſ d’íḋbiɼ ſé iad ċun
na ndéiṫe úd.

Níoɼ ḃ’ḟada guɼ ḋíol an feaɼ boċt aſ an
gcleaſ ſan. Deineaḋ taiḃɼeaṁ dó. Do
taiſbeánaḋ dó go ɼaiḃ pɼóca óiɼ i ḃfolaċ aɼ
bɼuaċ na faɼaige i n-a leiṫéid ſiúd de ċúinne,
aguſ do taiſbeánaḋ an cúinne ḋó. D’imṫig
ſé ſa n-oiḋċe ag loɼg an óiɼ. An ḟaid
a ḃí ſé ag taíde aɼ an óɼ ṫáinig fomaɼaiġ
iſteaċ ó’n ḃfaɼaige aguſ do ɼugadaɼ aiɼ aguſ
ċuiɼeadaɼ aɼ bóɼd na loinge é, ’ġá ḃɼeiṫ
leo. Do ġeall ſé láiṫɼeaċ deiċ míle púnt
dóiḃ aċ é leigint uaṫa. Ġáiɼeadaɼ. “ Dá
ngeallṫá beagán,” aɼ ſiad, “ b’ḟéidiɼ go
gcɼeidfí ṫu.”

Do ɼugadaɼ leo é aguſ ḋíoladaɼ é ’n-a
ſcláḃaċ.

An Múine:

Tá daoine ann aguſ nuaiɼ ḃíon teinneaſ
nú tɼioblóid oɼṫa ba ḋóiċ leat oɼṫa go
dtaḃaɼfidíſ an ſaoġal móɼ do Ḋia na
glóiɼe, molaḋ go deo leiſ! Anſan, nuaiɼ
caſtaɼ ſláinte oɼṫa aguſ ḃíon an ſaoġal
aɼ a dtoil acu, níoɼ ḋóiċ leat oɼṫa aon
Dia ḃeiṫ i n-aon ċoɼ ann. Iſ olc an ċɼíċ
a ḃeiɼean a leiṫéidí, aṁ. Iſ i ndiaiḋ an
tſaiḋḃɼiſ a ḃíd go dtí go dtagan an fomaɼaċ,
.i. an t-áiɼſeóiɼ, oɼṫa aguſ go mbeiɼean ſé
ċun ſiuḃail leiſ iad.

AN CAPAL AGUS AN T-ASAL

Ḃí capal uaſal uaiḃɼeaċ óg, aguſ eiɼe
caṫa aiɼ, aguſ é ag ġluaiſeaċt fé ḋéin an
ċata. Ḃí ialait ġɼeanta aiɼ aguſ ſɼian
ḃɼeáġ go ɼaiḃ béalḃaċ aiɼgid inti. Ḃí ſé óg
láidiɼ cuṫaiġ. Ḃí gal aſ a ẛɼóin, aguſ ḃí
cúḃaɼ geal le n-a ċoɼán. Do ṫáɼla, ɼoimiſ
amaċ ag gaḃáil an bóṫaɼ céadna, aſal boċt
aguſ é tuiɼſeaċ aguſ ualaċ tɼom aiɼ.

“Fág an tſliġe uaim nú geóḃad de ċoſaiḃ
ionat, a ɼud gan ṁaiṫ ! ” aɼſan capal, aguſ
ba ḃoɼb é a ġlóɼ.

Do ḋɼuid an t-aſal i leiṫ taoiḃ aguſ do
ġluaiſ an capal cogaiḋ ṫaiɼiſ amaċ aɼ coſ
anáiɼde aguſ teine ċɼeaſa aige ḋ’á ḃaint aſ
na cloċaiḃ.

Ċuaiḋ ſé ſa ċaṫ. Níoɼ maɼḃaḋ ann é
aċ do baineaḋ an tſúil aſ. Nuaiɼ ḃí ſé
aɼ leaṫ-ẛúil ní ɼaiḃ a ṫuille maiṫeaſa ann
ċun cogaiḋ. Do díolaḋ le tíncéiɼ é. Níoɼ
cuiɼeaḋ an ialait ġɼeanta ná an tſɼian
ḃɼeáġ a ṫuille aiɼ. Do cuiɼeaḋ aɼ ċapal
éigin eile iad. Do ċuiɼ an tíncéiɼ ſean
ẛɼaṫaɼ ḟada aiɼ, aguſ ċuiɼ ſé ſean-ċeannɼaċ
cnáibe aiɼ, aguſ níoɼ ṫug ſé leaṫ a ḋóṫana
le n-iṫe ḋó. Ba ġeaɼɼ go ɼaiḃ an ṁóſtaiſ
aguſ an ṁóɼáil aguſ an ṁóɼċúiſ aguſ
an teaſbaċ bainte i gceaɼt de. Ba ġeaɼɼ
go ɼaiḃ moing ġiobalaċ aiɼ, aguſ glúine
bɼiſte aige aguſ cɼomán áɼd aguſ aſna lom
aguſ muineál ſgɼogaċ. Ḃí ſé fiona-ċaſ
féiṫleaċ tɼoċailte, aguſ eaɼbal ſgáinte aiɼ.

Sa ɼioċt ſan dó, ḃí ſé ag dul aɼ aonaċ

aguſ ualaċ giúiɼléidí aiɼ, aguſ do ḃuail
an t-aſal céadna úd uime.

“ Seaḋ ! ” aɼſan t-aſal, “ an tuſa ſan?
Ní dóiċ liom guɼ baoġal d’aoinne go
ngeóḃaiɼ de ċoſaiḃ ann indiu, muɼab ionan
aguſ an lá úd ! ”

An Múine:
“ Iſ maiɼg a laḃɼan go teann ! ”
Iſ olc é an t-eiɼiġe anáiɼde. Nuaiɼ ḃíon

ſé ſuaſ ní ḃíon uɼɼaim dó. Nuaiɼ ḃíon ſé
ſíoſ ní ḃíon tɼuaġ ḋó. Conáċ aiɼ é!

“ Go ɼéiḋ! a ḃean na dtɼí mbó.”

AN CROMÁN AGUS NA COLÚRA

Cɼomán a ḃí aɼ feaḋ aḃfad ag imṫeaċt
anonn ’ſ anall aguſ móɼṫímpal ſa n-aeɼ,
oſ cionn tiġe na gcolúɼ, aguſ giḋ guɼ
ṁinic a ḃí foġa ſanntaċ aige ḋ’á ṫaḃaiɼt
fé ċeann acu, ḃíodaɼ ɼó ċliſte ḋó aguſ do
ṫeip aiɼ bɼeiṫ aɼ aon ċeann acu.

Fé ḋeiɼe do ċuiṁniġ ſé aɼ ẛeift. Ṫáinig
ſé aguſ do laḃaiɼ ſé leo.

“ A ċolúɼa,” aɼ ſeiſean, “iſ eagal liom
go ḃfuil dɼoċ-iontaoiḃ éigin agaiḃ aſam-ſa.
Má’ſ fíoɼ é iſ móɼ an deaɼṁad atá oɼaiḃ.
Ní’l uaim-ſe aċ an taiɼḃe iſ mó ḟéadfinn
do ḋéanaṁ daoiḃ. Ní’l am’ baint de’n
tſaoġal aċt gan coimeád aguſ coſnaṁ feiḋ
meaṁail do ḃeiṫ aɼ ċóiɼ aguſ aɼ ċeaɼt ḃuɼ
ſínſeaɼ agaiḃ. Dá mb’áil liḃ ɼí ḋéanaṁ
díom-ſa aguſ mé ġlacaḋ i nḃuɼ meaſg níoɼ
ġáḋ ḋaoiḃ ċoiḋċe eagla naṁad iſtiġ ná

amuiċ do ḃeiṫ oɼaiḃ. Dá dtigeaḋ fiolaɼ
nú ſeaḃac, faolċú nú mada-ɼuaḋ, áɼaċt
aeiɼ nú olṗiaſt talṁan, ag cuɼ iſteaċ oɼaiḃ,
miſe do ṫɼoidfaḋ iad, aguſ d’imɼeóċaḋ
báſ le gob a’ſ le h-ingniḃ oɼṫa, nú ṫaḃaɼfaḋ
a leiṫéid ſin de ſgeiṁle aguſ d’anfa ḋóiḃ,
’ġá ɼuagaḋ aguſ ’ġá ndíbiɼt, náɼ ḃaoġal
go ḃfillfidíſ.”

Ṫuigeadaɼ na colúɼa guɼ ḃɼeáġ go léiɼ
an ſgéal dóiḃ ɼí de’n tſóɼd ſan do ḃeiṫ oſ a
gcionn aguſ guɼ acu ḃeaḋ an ſaoġal ſáṁ fé
n-a ċumaſ aguſ fé n-a ċoſnaṁ aguſ aɼ a ſgáṫ.

Ġlacadaɼ i n-a ɼí oſ a gcionn é. B’éigean
dó a ḋeaɼḃú go daingean go mbeaḋ ſé
’n-a ɼí ċóiɼ ċoṫɼom oɼṫa, aguſ ḋeaɼḃuiġ
eadaɼ-ſan ḃeiṫ díliſ dúɼṫaċtaċ dó-ſan.

Ba ġeaɼɼ go ḃfeacadaɼ ní a ċuiɼ iongna
oɼṫa. Oſ a gcóṁaiɼ amaċ, gan blúiɼe iongna
’n-a ṫaoḃ aiɼ, do ɼug ſé aɼ ċolúɼ acu aguſ
do ṁaiɼḃ aguſ d’iṫ! D’ ḟéaċadaɼ aɼ a
ċéile aguſ d’ ḟéaċadaɼ aiɼ-ſean. Níoɼ ċuiɼ
ſé ſuim aɼ bit ionta. Aɼ ball duḃaiɼt ſé
go neaṁṫuaiɼimeaċ, ná ɼaiḃ ann aċ a ḋual
gaſ ɼí ḋó, colúɼ do ṁaɼú anoiſ aguſ
aiɼíſ nuaiɼ ḃeaḋ mian feóla aiɼ. Ċuiɼ ſé
’n-a luiġe aɼ a ċlainn guɼ ẛɼoiċ an dualgaſ
céadna iad-ſan. Anſan iſeaḋ ṫuigeadaɼ na
colúɼa guɼ ḋeineadaɼ deaɼṁad. Aċ ḃí
ſé fuaɼ acu ḃeiṫ ’ġá ṫuigſint an uaiɼ ſin.
Níoɼ ṫuigeadaɼ i n-am é.

An Múine:
Ná glac duine ċoiḋċe aɼ a ṫuaiɼiſg féin.
“ Ní h-aiṫeantaſ go h-aontiġeaſ.”

IÚPITER AGUS AN ḂEAĊ
Ṫug beaċ taḃaɼṫaſ do Iúpiteɼ, .i. ɼoinnt

meala ’n-a cɼiaṫaɼ. Ḃí ſé ċóṁ buiḋeaċ ſan
di go nduḃaiɼt ſé léi a ɼoġa aiſge d’iaɼaiḋ
aiɼ aguſ go ɼaiḃ ſé le fáġail aici. D’iaɼ
ſí aiɼ, an t-é go gcuiɼfaḋ ſí cealg ann go
mba ṫɼúig ḃáiſ dó é. Ba ḋeacaiɼ leiſ
ſin an aiſge ſin do ṫaḃaiɼt do ṗéiſtín ċóṁ
mioſcaiſeaċ, gan coſg éigin do ċuɼ léi ann.
“ Tá do ṁian agat,” aɼ ſeiſean, “aċ
ſeaċain ! Beiḋ ſé ’n-a ṫɼúig ḃáiſ agat féin
leiſ, maɼ fágfiɼ an ċealg.”

An Múine:
Iſ olc í an ṁioſcaiſ. Aɼ nóſ na ceilge

aguſ na beiċe, iſ pian í do’n t-é aɼ a n-imeaɼ
taɼ í aguſ iſ báſ í do’n t-é imɼean í; .i.
báſ an ṗeacaiḋ ṁaiɼḃ.

“Tigean an ḃɼéag tímpal.” Fillean an
ṁailíſ ſa ċúl uiɼṫi féin.

An ḟaid a ċɼuinniġean an ḃeaċ mil bíon an
ɼaṫ uiɼṫi. Ní túiſge ṫiomáinean ſí an ċealg
’ná ’tá deiɼe léi.

AN ĠRÁINNEÓG AGUS NA H-AIṪREAĊA
NIṀE

Ṫáinig an ġɼáinneóg go doɼuſ pluaiſe na
n-aiṫɼeaċ niṁe oiḋċe ẛeaca, aguſ d’iaɼ ſí
ḃeiṫ iſtiġ oɼṫa. Do leigeadaɼ iſteaċ í
ó ḃí an oiḋċe ċóṁ fuaɼ. Ṡocɼuiġ ſí í féin
aɼ láɼ an úɼláiɼ aguſ ḋein ſí liaɼṫóid di
féin, aguſ ẛín ſí na deilgne amaċ móɼ

ṫímpal uiɼṫi féin, i dtɼeo ná féadfaḋ aoinne
dul na goiɼe. Ní ḟéadaḋ aṫaiɼ niṁe gaḃáil
ṫáiɼſe, ſíoſ ná ſuaſ, ná pɼioctí é.

“Féaċ!” aɼ ſiad, “tá an ṗluaiſ ſeo
beag áɼ ndóiṫin againne féin. Ní foláiɼ
duit-ſe ḃeiṫ ag imṫeaċt.”

“Ambaſa,” aɼ ſiſe, “ ‘ an t-é leiſ guɼ
cúṁang fágaḋ ! ’ Ní’l aon loċt agam-ſa aɼ
an áit ſeo.”

An Múine:
“ Ní h-aiṫeantaſ go h-aontiġeaſ.”
Ċeap na h-aiṫɼeaċa niṁe ná beaḋ aon

ḃac oɼṫa an ġɼáinneóg do ċuɼ amaċ pé uaiɼ
ba ṁaiṫ leo é, nú fiacal niṁe do ċuɼ inti.
Níoɼ ċuiṁniġeadaɼ ɼiaṁ aɼ na deilgniḃ.

AN SEAN-ṖOC AGUS AN LAOĠ

Ḃí ſean-ṗoc ann aguſ ḃí ſé amaċ i mbliaḋ
anta na tuigſiona go maiṫ, aċ ba “ag
dul i n-aoiſ ag dul i n-olcaſ” dó é. Fé
ḋeiɼe ḃí ſé iompuiġṫe amaċ ċóṁ goiɼgeaċ
ſan ná féadaḋ ſé ſtad gan ḃeiṫ coitċianta
ag ſpɼiúċaḋ aguſ ag aḋaɼcáil aguſ ag
búiɼṫiġ, i dtɼeo go ɼaiḃ an tɼéad go léiɼ
cɼáiḋte ciapaiṫe aige. Ḃí laoġ óg ag féaċ
aint aiɼ lá aguſ ag éiſteaċt leiſ. Do ḋein
ſí aiɼ ſuaſ aguſ do laḃaiɼ ſí leiſ. “Féaċ!”
aɼ ſiſe, “ a leiṫéid ſeo. Táiɼ-ſe ana-láidiɼ,
ana-ḃuacaċ aɼ fad. Táiɼ teaſaiḋe, niṁneaċ,
fióċṁaɼ, feaɼgaċ. Bíon ſgannɼa oɼainn go
léiɼ ɼóṁat. Aċ ní túiſge ċloiſteaɼ glam
gaḋaɼ nú géim aḋaiɼce ’ná ſiúd aɼ teiṫe
ṫu an ḟaid ḃíon ſé ad’ ċoſaiḃ.”

“A ’ngín ó,” aɼ ſeiſean, “iſ fíoɼ do
ċainnt aguſ ní’l am’ ṁilleaḋ aċ náċ féidiɼ
liom féin an ní ſin do ṫuigſint. Tá neaɼt
aguſ miſneaċ ionam, aguſ iſ minic a ċeapaim
am’ aigne aġaiḋ do ṫaḃaiɼt aɼ an gcéad
ṫóiɼ eile aguſ idiɼ ġaḋaiɼ aguſ daoine do

ṁaɼú. Meaſaim an uaiɼ ſin go maɼḃóċ
ainn a ḃfuil de ġaḋaɼaiḃ i n-Éiɼinn, bíon a
leiṫéid ſin de ċɼóḋaċt aguſ de ṁiſneaċ
cɼoiḋe ionam. Aċ nuaiɼ ṫagan an tóiɼ ní
fanan a ċuiṁne ſin agam. Gluaiſid mo
ċoſa uaṫa féin, ba ḋóiċ leat, aguſ ſguabaid
ſiad ċun ſiuḃail me i dtɼeo go mbíon
iongna oɼm cá dtagan an fuinneaṁ go léiɼ
ionta.”

An Múine:
“Iſ tɼeiſe dúṫċaſ ’ná oileaṁaint.”
“ Bɼiſean an dúṫċaſ tɼé ẛúiliḃ an ċait.”
“ An ḟaid a ṁaiɼfiɼ féin iſeaḋ ṁaiɼfiḋ do

ḃéaſ.”
“ Maɼ a ṁaiɼiſ ɼiaṁ iſeaḋ ṁaiɼfá ċoiḋċe,

Ó ṫúiſ an ċluiċe go deiɼe na ſgɼíbe.”
(An Peacaċ ⁊ an Báſ.)

AN LEÓN, AGUS AN MAĊTÍRE, AGUS AN
MADA-RUAḊ

Ḃí an león ag dul i n-aoiſ, aguſ ḃí ſé gan
ḃeiṫ aɼ fóġnaṁ. Ṫáinig na beiṫiḋiġ go léiɼ
go h-uṁal ’ġá ḟéaċaint aċ aṁáin an mada
ɼuaḋ.

“Ní ḟeadaɼ cad ’tá ag coimeád an ṁada
ɼuaiḋ,” aɼſan león.

“ Tá a ḟioſ agam-ſa cad ’tá ’ġá ċoimeád,”
aɼſan maċtíɼe “ Ceapan ſé náċ baoġal dó
feaſta ṫu, aguſ ní ḟéadfaḋ ſé gan a ḋɼoċ
iompuɼ do ṫaiſbeáint.”

Ḃí an mada-ɼuaḋ amuiċ ag éiſteaċt leiſ
an gcainnt. Do ṗɼeab ſé iſteaċ láiṫɼeaċ.
“A ɼí onóɼaiġ!” aɼ ſeiſean, “gaḃ mo
leaṫſgéal! Ḃeinn anſo fadó ɼiaṁ aċ tá
an dúṫaiġ ſiuḃalta agam ag loɼg leiġiſ do
t’ onóiɼ, aguſ tá an leiġeaſ agam, le toil
t’ onóɼa.”

“ Iſ maiṫ é ſin ! Iſ maiṫ é ſin !” aɼſan
león. “Cad é an leiġeaſ é? Iniſ é. Iniſ é.”

“ Tá,” aɼſan mada-ɼuaḋ, “ an cɼoicean
do ḃaint beo de ṁaċtíɼe aguſ é ḟilleaḋ
teiṫ aɼ do ċeann.”

Ḃí an maċtíɼe ag éiſteaċt leiſ. Do ɼugaḋ
aiɼ aguſ baineaḋ an cɼoicean de beo.

An Múine:
“Díng de’n lioḃán a ſgoilean í féin.”

AN MADA-RUAḊ AGUS AN MAĊTÍRE
Ḃailiġ maċtíɼe ſtóɼ móɼ i bpluaiſ, aguſ

anſan ċeap ſé fanaṁaint ſa ṗluaiſ aɼ
a ẛáſtaċt an ḟaid a leanfaḋ an lón.
D’aiɼiġ an mada-ɼuaḋ an ſgéal. Ṫáinig ſé
ċun na p-luaiſe. Ḃí an doɼuſ dúnta.
Ġlaoḋaiḋ ſé. “ Ó ! imṫiġ leat féin,” aɼſan
maċtíɼe. “ Táim gan ḃeiṫ aɼ fóġnaṁ.”

“ Tuigim ! ” aɼſan mada-ɼuaḋ. “ Doiċeal
atá aiɼ. Aċ bead-ſa ſuaſ leiſ.”

D’imṫiġ ſé aguſ do ſgéiḋ ſé aɼ an maċtíɼe.
D’ iniſ ſé do’n aoḋaiɼe go ɼaiḃ dɼoċ-ḃeiṫ
iḋeaċ éigin ſa ṗluaiſ. Ṫáinig an t-aoḋaiɼe
aguſ píce aige aguſ ṁaiɼḃ ſé an maċtíɼe.

Anſan do ċuaiḋ an mada-ɼuaḋ ċun cóṁ
nuiḋṫe ſa ṗluaiſ aguſ ḃí ſoláṫaɼ an ṁaċtíɼe
aige aguſ ḃí ſé aɼ a ẛáſtaċt.

Ní ɼó ḟada a ḃí. Ba ġeaɼɼ guɼ ṫáinig
an t-aoḋaiɼe céadna ċun na pluaiſe aiɼíſ,
féaċaint an ɼaiḃ aon ṁaċtíɼe eile ann.
D’ ḟéaċ ſé iſteaċ. Ċonaic ſé an ɼud beo
iſtiġ aguſ ní túiſge ċonaic ’ná ẛáiḋ ſé
an píce ann, aguſ do ṁaiɼḃ ſé an mada-ɼuaḋ.
Sin maɼ imṫiġ aɼ an mada-ɼuaḋ de ḃáɼ a
ġliocaiſ.

An Múine:
Fillean an feall aɼ an ḃfeallaiɼe.

NA GIORḞIṪE, AGUS NA FROGANA,
AGUS AN ĠAOṪ

Ṫáinig gaoṫ ṁóɼ aguſ ḃí ſí ag lúbaḋ
na gcɼann, aguſ ṫáinig a leiṫéid ſin d’ anfa
aɼ na gioɼḟiṫiḃ guɼ ċeapadaɼ imṫeaċt aſ
an ſaoġal aɼ fad, maɼ ná féadfidíſ an
t-éiɼleaċ d’ ḟulang. Ġluaiſeadaɼ ċun
ſiuḃail. Ṫánadaɼ go bɼuaċ loċa aguſ ḃíodaɼ
Cun iad féin do ḃáṫ. D’aiɼiġeadaɼ an
foṫɼam ſa n-uiſge. Cad a ḃeaḋ ann aċ
ſguainṫe fɼogana aguſ iad ag teiṫe le
n-a n-anam ag dul fé uiſge ſa loċ.

Ḃí ſean-ġioɼḟiaḋ tuigſionaċ aɼ na gioɼ

ḟiṫiḃ. “ Stadaiḋ, a ġioɼḟiṫe ! ” aɼ ſeiſean.“Ní h-againne aṁáin atá an ſaoġal go h-olc.
Má’ſ fiú ḋóiḃ ſiúd a n-anam do ḃɼeiṫ ſaoɼ
leo fé uiſge ba ċóiɼ guɼ ḃ’ ḟiú ḋúinne
aiɼe ṫaḃaiɼt dúinn féin aɼ an dtalaṁ dtiɼim.
D’á olcaſ atá an ſgéal againn anoiſ b’ḟéidiɼ
muɼa ḃféaċfimíſ ɼóṁainn go mbeaḋ an
ſgéal níoſ meaſa againn.”

An Múine:

“ Iſ maiɼg a báiṫteaɼ i n-am an anfa;
’S go dtigean an ġɼian i ndiaiḋ na

feaɼṫana.”

BEAN NA CIRCE
Ḃí bean ann aguſ ḃí ceaɼc aici, aguſ ḃeiɼeaḋ

an ceaɼc uḃ i n-aġaiḋ an lae. Ċeap an ḃean
ḃoċt dá dtugaḋ ſí bɼeiſ le n-iṫe do’n gciɼc
go mbéaɼfaḋ an ceaɼc ḋá uḃ i n-aġaiḋ an lae.
Ċóṁ maiṫ do ṫug. Iſ é ɼud a ḋein an ċeaɼc,
áṁ, ná dul i ɼaiṁɼe aguſ ſtad de ḃɼeiṫ.

An Múine:
“ Níoɼ ṁeaſa do ḋuine ɼud a ḋéanfaḋ

díoḃáil dó ’ná ɼud fóġanta.”
Sáɼuiġean an tſainnt í féin.
Tá daoine aguſ ní foláiɼ leo gaċ aon

ɼud do ċuɼ i ḃfeaḃaſ. Má tá ɼud ċóṁ maiṫ
aguſ iſ féidiɼ dó ḃeiṫ, ní foláiɼ dó dul i
n-olcaſ le h-aṫɼú. Iſ é a ḃuac gan baint leiſ.

AN ÁINLE AGUS NA H-ÉIN EILE

Ḃí ɼoſ lín ag feaɼ ḋ’á ċuɼ i bpáiɼc. Ċonaic
an áinle é. D’ imṫiġ ſí aguſ ḃailiġ ſí na
h-éin eile. “Féaċ,” aɼ ſiſe leo, “tá ſé
ſiúd ag cuɼ ɼoiſ. Iſ aſ an ɼoſ d’ ḟáſan
an líon d’á ndeinteaɼ na líonta le n-a
mbeiɼteaɼ aɼ éanaiḃ. Téanaíḋ liom-ſa láiṫ
ɼeaċ aguſ piocaimíſ an ɼoſ aſ an iṫiɼ ſaɼ a
mbeiḋ uain aige aɼ ṗɼéaṁú. Anſan ní
ḃeiḋ an líon ann aguſ ní féadfaɼ na líonta
do ḋéanaṁ ná iad do ċuɼ ɼóṁainn ċun áɼ
maɼḃṫa.”

Níoɼ ċuiɼeadaɼ ſuim inti. Níoɼ piocaḋ
an ɼoſ aguſ do ṗɼéaṁuiġ ſé aguſ ṫáinig an
líon oſ cionn tailiṁ.

Ḃailiġ an áinle na h-éin aiɼíſ.
“ Féaċ,” aɼ ſiſe, “ tá ſé oſ cionn tailiṁ.

Aċ ní’l ſé ɼo ḋéanaċ fóſ againn. Téimíſ
aguſ ſtaṫimíſ aſ an dtalaṁ é ſaɼ a neaɼ
tuiġiḋ ſé.”

Níoɼ ċuiɼeadaɼ aon tſuim inti, aguſ
d’ḟáſ an líon go ɼaiḃ ſé ’na loiɼgniḃ áɼda.

“ Téimíſ,” aɼ ſiſe aiɼíſ leo, “ aguſ bainimíſ
an ceann de aguſ loitfiḋ ſan anoiſ féin é.”
Níoɼ ḋeineadaɼ aċ ḃeiṫ ag magaḋ fúiṫi
aguſ ag glaoḋaċ “áinle an ḟeaſa” uiɼṫi.

Nuaiɼ ċonaic ſí ná glacfidíſ cóṁaiɼle a
leaſa uaiṫi iſ é ɼud a ḋein ſí ná imṫeaċt
uaṫa aɼ fad. Ó ẛin a leiṫ ſéanan an áinle
na coillte aguſ na cɼaoḃċa aguſ deinean
ſí a nead fé ḋíonaiḃ aguſ fé ẛlíngiḃ aguſ
fé ſgiḃéalaiḃ na dteaċ, i n-áit náċ baoġal
di líonta.

An Múine:
“Iſ uſa an t-olc do ċoſg i n-am ’ná é

leiġeaſ i n-antɼáṫ.”
“ Ní h-é lá na gaoiṫe lá na ſgolb.”
“ Ní h-é am na cneadaiġe am na h-aiṫɼiġe.”
“Iſ feaɼɼ féaċaint ɼoiṁe ḋuine ’ná ḋá

ḟéaċaint i n-a ḋiaiḋ.”
“An t-é ná déanfiḋ a leaſ ſeaċain é

nú ní ḋéanfiɼ-ſe do leaſ.”

AN SGIAṪÁN LEAṪAIR AGUS AN EAS
ɼug eaſ aɼ ſgiaṫán leaṫaiɼ. “ Ó! ná

maiɼḃ me! Iaɼaim aɼ ġɼáḋ ṫ’oiniġ é, taḃaiɼ
faoiſeaṁ dom ! ” aɼſan ſgiaṫán leaṫaiɼ.

“ Ní ṫugaim dul aſ d’ éanaiḃ,” aɼſan eaſ.
“ ’Sdó, ní h-éan miſe. Féaċ, iſ luċ me,”

aɼſan ſgiaṫán leaṫaiɼ.
D’ ḟéaċ an eaſ aiɼ. “Iſ dóiċ liom go

ḃfuil an ceaɼt agat,” aɼ ſiſe, aguſ do
ſgaoil ſí uaiṫi é.

Tamal ’na ḋiaiḋ ſan do ɼug eaſ eile aiɼ.
“Ó!” aɼ ſeiſean aiɼíſ, “ná maiɼḃ me!
Iaɼaim aɼ ġɼáḋ ṫ’oiniġ é, taḃaiɼ faoiſeaṁ
dom.”

“ Ní ṫugaim dul aſ do luċaiḃ,” aɼſan eaſ.
“ ’Sdó, ní luċ miſe,” aɼ ſeiſean. “ Féaċ,

ſin iad mo ḋá ſgiaṫán. Iſ éan me.”
“Ní deiɼim ná go ḃfuil an ceaɼt agat,”

aɼſan eaſ, aguſ do ſgaoil ſí uaiṫi é.
An Múine:

Iſ maiṫ an ɼud do ḋuine ḋá ẛɼaing do
ḃeiṫ aɼ a ḃoġa aige, aċ gan feall do ḋéanaṁ
aɼ aoinne leo.

AN PRÉAĊÁN AGUS AN ĊAORA
Ḃí pɼéaċán lá aɼ ḋɼom caoɼaċ aguſ é ag

cainnt go blaḋmanaċ aguſ go dɼoċ-ṁúinte.
“Dá mba ġaḋaɼ a ḃeaḋ am’ inead-ſa,”

aɼſan ċaoɼa, “ní ḃeaḋ oiɼead ſan buinne
fút-ſa.”

“An aṁlaiḋ iſ dóiċ leat ná tuigim-ſe
féin an méid ſin, a ċailleaċ!” aɼ ſeiſean.
“ Deinim cainnt aguſ blaḋman aguſ dɼoċ
ṁúine nuaiɼ a leigteaɼ dom é, aċ nuaiɼ ná
leigteaɼ bím ciúin go leóɼ.”

An Múine:
Iſ bɼeáġ í an ḟoiḋne, aċ iſ maiɼg a leig

faḋ d’aoinne gaḃáil de ċoſaiḃ ann.
“ Nuaiɼ a buailfaɼ aɼ leacain tu iompuiġ

an leaca eile.” Duḃaiɼt Sé maɼ ſin é,
gan aṁɼaſ. Aċ duḃaiɼt Sé ɼud eile
’n-a aice ſin. “Má ċaillean an ſalan a
ḃlaſ caiṫteaɼ ſa n-aoileaċ é aguſ gaḃtaɼ de
ċoſaiḃ ann.”

Ní h-ionan foiḋne aguſ ſpadántaċt.
Ní uaſal iſeaḋ an ḟoiḋne, aċ ní’l i

ſpadántaċt aċ ſalan gan ḃlaſ go ngaḃtaɼ
de ċoſaiḃ ann.

AN SEANDUINE AGUS AN BÁS

Ḃí ſeanduine caſ cancaɼac amuiċ lá aɼ
an gcnuc aguſ biɼtín bɼoſnaiḋ bailiġṫe
aige. Ḃí an t-ualaċ aɼ a ṁuin aige aguſ é
ag teaċt aḃaile, aguſ gaċ ciſcéimdá dtugaḋ

ſé ḃíoḋ ſé ag ſpídiúċán aɼ an ualaċ maɼ
ġeall aɼ é ḃeiṫ ċóṁ tɼom.

D’aiɼiġ an ġaoṫ é aguſ ċeap ſí go mbeaḋ
ſpóɼt aici aiɼ. Dɼuid ſí ċuige ſuaſ aguſ
ḃain ſí únfaiɼt aſ. “ Ó! gɼeadaḋ ċuġat,
maɼ ġaoiṫ!” aɼ ſeiſean. “Ní h-aṁlaiḋ a
ṫaḃaɼfá congnaṁ dom.” Ṫáinig ſí laiſtiaɼ
de, maɼ ’ḋ eaḋ ag taḃaiɼt conganta ḋó,
aguſ do ẛéid ſí amaċ é i dtɼeo go
mb’éigean dó ɼiṫ tɼé loċán uiſge aguſ guɼ
fliuċaḋ go glúiniḃ é aguſ guɼ ḋóbaiɼ go
leagṫí é. Ní “gɼeadaḋ ċuġat maɼ ġaoiṫ”
a duḃaiɼt ſé anſan, aċ ɼud ba ṁeaſa go
móɼ ’ná é. Do ſgaoil ſí leiſ go ceann
tamail ḃig go dtí go ɼaiḃ ſé ag gaḃáil tɼé
ḃeáɼna dɼaoibe. Anſan do ſguab ſí móɼ
ṫímpal aiɼ aguſ ṫug ſí coɼ coiſe ḋó aguſ do
leag ſí é féin aguſ an t-ualaċ ſa dɼaoib
aguſ ċuiɼ ſí an cnuc amaċ di.

D’ eiɼiġ ſé aguſ ċɼom ſé aɼ ġol. Ḃí culaiṫ
dɼaoibe ó ṁulaċ talaṁ aiɼ, an feaɼ boċt!

“B’ ḟeaɼɼ liom ḃeiṫ maɼḃ! ” aɼ ſeiſean,
“’ná ḃeiṫ ag ſtɼacaḋ leiſ an ſaoġal ſo
níoſ ſia! B’ḟeaɼɼ liom go dtiocfaḋ an
báſ oɼm an neómat ſo ! ”

Le n-a linn ſin ṁoṫuiġ ſé an ɼud laiſtiaɼ
de. D’ḟéaċ ſé ṫaɼ a ġualainn. Cé ḃeaḋ i n-a
ẛeaſaṁ ann aċ an Báſ. D’eiɼiġ a ġɼuaig aɼ a
ċeann le ſgannɼa. Do ſtad an ſpídiúċán.

“Ġlaoḋaiſ oɼm,” aɼſan Báſ. “Cad tá
uait? ”

“ Ó ! ní’l Faic, a ḋuine uaſail,” aɼ ſeiſean,
“aċ go n-áɼdófá an ḃeaɼt ḃɼoſnaiḋ ſeo
oɼm.”

D’áɼduiġ an Báſ an ḃeaɼt aiɼ aguſ do
ſgaɼadaɼ.

Ṫáinig an ſeanduine aḃaile aguſ geallaim
ḋuit náɼ aiɼiġ ſé fuaċt ná fliuċɼa ná gaoṫ
an ċuid eile de’n tſliġe.

An Múine:
Nuaiɼ a deiɼ duine guɼ ḃ’ḟeaɼɼ leiſ báſ

d’ḟáġail ’ná ḃeiṫ ag ſtɼacaḋ leiſ an ſaoġal,
ná cɼeid é.

AN CORCÁN AGUS AN CRÚSCA

Ḃí coɼcán aguſ cɼúſca aɼ ḃɼuaċ aḃan.
Ṫáinig an tuile aguſ do ɼug ſí ċum ſiuḃail
iad aɼaon. “ Ó ! ” aɼſan cɼúſca, “ cad
ḋéanfad! Buailfaɼ i gcoinniḃ na gcloċ
me aguſ bɼiſfaɼ me!”

“ Ná bíoḋ ceiſt oɼt,” aɼſan coɼcán,
“ní’l baoġal oɼt. Taḃaɼfad-ſa aiɼe ḋuit.”

“ Ó! fan uaim amaċ ! ” aɼſan cɼúſca.
“Iſ meaſa ḋom tuſa ċuġam ’ná na cloċa



56 AESOP

féin. Má buailteaɼ i gcoinniḃ a ċéile ſinn
iſ miſe do bɼiſfaɼ aguſ ní’l aon ḃaoġal
oɼt-ſa. Fan uaim amaċ, adeiɼim leat!”

An Múine:
Má ’ſ cɼúſca ṫu ſeaċain an coɼcán.
Pé ’cu cɼúſca nú coɼcán tu ſeaċain an

dɼoċ-ṫeangaḃálaiḋe.
Ná dein caɼadaſ muɼab é do leaſ é.

AN tSAINNT AGUS AN FORMAD
Ḃí an feaɼ ſanntaċ aguſ feaɼ an ḟoɼmaid

lá ag déanaṁ íḋbiɼte ċum Iúpiteɼ. Níoɼ
ḃ’ áil le Iúpiteɼ ḃeiṫ ’ġá ḃoḋɼaḋ féin leo
aguſ ċuiɼ ſé Apollo ag tɼial oɼṫa ċun
pé aṫċuinġe a ḃí uaṫa do ṫaḃaiɼt dóiḃ do
ɼéiɼ ċiɼt.

Ṫáinig Apollo. “ Seaḋ ! ” aɼ ſeiſean, “ tá
a ḟioſ agam go ḃfuil gɼáḋ móɼ agaiḃ d’á
ċéile má’ſ fíoɼ bɼéag. Anoiſ an t-am agaiḃ
ċun é ṫaiſbeáint. Pé ɼud iaɼfiḋ duine
agaiḃ ġeóḃaiḋ an feaɼ eile aɼ a ḋúbailt é.”

Do ſtadadaɼ. Ḃí feaɼ na ſainnte glic.
Ċeap ſé go leigfaḋ ſé do’n ḟeaɼ eile laḃaiɼt
aguſ aṫċuinġe d’ iaɼaiḋ i dtɼeo go ḃfaġaḋ
ſé féin an aṫċuinġe ſin aɼ a ḋúbailt. Aċ
ní ɼaiḃ a ḟioſ aige cad a ḃain le foɼmad d’á
ṁéid gliocaſ a ḃí ann.

Do laḃaiɼ feaɼ an ḟoɼmaid. Ní ɼaiḃ uaiḋ
aċ an ċaoi.

“ Cuɼtaɼ miſe aɼ leaṫ-ẛúil ! ” aɼ ſeiſean.
Le n-a linn ſin do baineaḋ an dá ẛúil a’
feaɼ na ſainnte.

Tá foɼmad iſ meaſa ’ná ſúd ann, .i. an
foɼmad a ḃainfaḋ an dá ẛúil aſ féin ċun
aon tſúil aṁáin do ḃaint a’ duine eile.

An Múine:

An t-é ḋéanfiḋ díoḃáil d’á ċóṁaɼſain
le coɼp dɼoċ-aigne déanfiḋ ſé díoḃáil
iſ mó ’ná é dó féin, .i. díoḃáil anama.

FUAR AGUS TEIṪ

Ḃí feaɼ ag imṫeaċt tɼé ċoill. Lá fuaɼ
dob eaḋ é. Ḃí fuaċt aguſ ocɼaſ aɼ an
ḃfeaɼ. Do ḃuail duine fiaḋain uime.
Táinig tɼuaġ ag an nduine fiaḋain dó.
Do ɼug ſé leiſ iſteaċ i n-a ṗluaiſ féin é. Ḃí
an fuaċt ag cuɼ aɼ an ḃfeaɼ ċóṁ móɼ ſan
go ɼaiḃ a ṁéiɼeana le n-a ḃéal aige aguſ
ó ’ġá ſéide.

“ Cad ċuige go ſéidean tú do ṁéiɼeana? ”
aɼſan duine fiaḋain.

“ Cun iad do ṫéiḋ,” aɼſan feaɼ.
Aɼ ball ṫug an duine fiaḋain bia teiṫ

dó. Ḃí an bia ɼó ṫeiṫ aguſ ḃí an feaɼ ’ġá
ẛéide.

“ Cad ċuige go ſéidean tú an bia? ”
aɼſan duine fiaḋain.

“ Cun é ḟuaɼaḋ,” aɼſan feaɼ.
“ Séidean tú ɼud ċun é ṫéiḋ aguſ ſéidean

t ú ɼud ċun é ḟuaɼaḋ ! ” aɼſan duine fiaḋain.
“ Imṫiġ aſ ſo ! ” aɼ ſeiſean. “ Ní ṫaiṫnean



58 AESOP

feaɼ liom a ẛéidean fuaɼ aguſ teiṫ,” aguſ
ṫiomáin ſé uaiḋ amaċ é.

An Múine:
“ Seaċain teanga liom, leo.”

AN CAT AGUS AN T-ÓIGḞEAR

Ṫáinig gɼáḋ ag cat d’ óigḟeaɼ. D’ iaɼ
an caitín aɼ Ḃénuſ í ċuɼ i ɼioċt mná óige.
Do ċuiɼ, aguſ do póſaḋ í féin aguſ an
t-óigḟeaɼ.

Anſan dob áil le Ḃénuſ a ḋéanaṁ amaċ
aɼ aṫɼuiġ aigne an ċait fé maɼ aṫɼuiġ a gné.

Ḃí an lánaṁa ag caiṫeaṁ a gcoda lá i
ḃfoċaiɼ a ċéile. Cuiɼ Ḃénuſ luċ aɼ an úɼláɼ.
Ċonaic an ḃean an luċ. Ní túiſge a ċonaic
’ná do léim ſí ó’n mbóɼd. Do leagaḋ an
bóɼd aguſ do bɼiſeaḋ na miaſa, aċ do
ɼugaḋ aɼ an luiċ.

“ Eiɼiġim aſat ! ” aɼſa Ḃénuſ. “ Ní ḋéan
faḋ Éiɼe ḋíot aċ cat!” aguſ ċuiɼ ſí ’na
ɼioċt féin aiɼíſ í. “Iſ maiṫ atá ſgaɼṫa
agat-ſa léi,” aɼſa Ḃénuſ leiſ an ḃfeaɼ.

An Múine:
“ Bɼiſean an dúṫċaſ tɼé ẛúiliḃ an ċait.”
Seaċain-ſe, a ṁic ó, aguſ ná póſ cat i

ɼioċt mná óige, d’á ḃɼeáġṫaċt í, nú bain an
ċluaſ díom go leagfaɼ an bóɼd aguſ go
mbɼiſfaɼ na miaſa lá éigin.

CIALL ĊEANAIĠ
Ḃí búiſtéiɼ ag obaiɼ i n-a ẛiopa. Ḃí caoɼa

aige ḋ’á ġeaɼɼaḋ ſuaſ. Ḃuail ſé cɼoiḋe na
caoɼaċ laiſtiaɼ de aɼ ḃloc. “ Béaɼfiḋ
gaḋaɼ éigin an cɼoiḋe leiſ,” aɼſa bean an
ḃúiſtéaɼa. “Ní’l aon ġaḋaɼ ann ċuige,”
aɼſan búiſtéiɼ. D’ḟan an ſgéal maɼ ſin
aɼ feaḋ tamail. Anſan, nuaiɼ a ḃí cúl an
ḃúiſtéaɼa leiſ an mbloc do ẛleaṁnuiġ gaḋaɼ
iaſaċta iſteaċ aguſ do ſgiob ſé an cɼoiḋe
leiſ. Ní ɼaiḃ ſé aċ aɼ an dtaoḃ amuiċ de
ḋoɼuſ nuaiɼ a ċonaic an búiſtéiɼ é. “ Bíoḋ
ſé agat ! ” aɼſan búiſtéiɼ. “ Iſ ciall ċeanaiġ
dom é. Ní ḃéaɼfiɼ-ſe ná do leiṫéid ceann
eile uaim.”

An Múine:
“Iſ feaɼɼ ciall ċeanaiġ ’ná ḋá ċéill a

múinteaɼ.”

AN GAḊAR AGUS AN MAĊTÍRE
Ḃí gaḋaɼ ag ḃálcaeɼaċt dó féin oiḋċe

ḃɼeáġ ſpéiɼ-ġealaiġe. Do caſaḋ maċtíɼe
aiɼ. Ḃí an gaḋaɼ go coṫuiġṫe láidiɼ ſleaṁ
ain. Ḃí an maċtíɼe go caol aguſ go lom
aguſ go h-ocɼaċ.

“ Iſ móɼ an iongna liom,” aɼſan maċtíɼe,
“tuſa ċóṁ beaṫuiġṫe aguſ miſe ċóṁ lom.
Iſ tɼeiſe aguſ iſ feaɼɼ ċun fiaḋaiġ me
ná ṫu, aguſ féaċ, iſ feaɼɼ a ċoṫuiġean tuſa

ṫu féin ’ná maɼ ḟéadaim-ſe mé féin do
ċoṫú. Conuſ a ḋeinean tú é? ”

“Ní’l bac oɼt-ſa ṫu féin do ċoṫú ċóṁ
maiṫ aguſ ċoṫuiġim-ſe me féin aċ go ndéan
fiɼ an gnó a ḋeinim,” aɼſan gaḋaɼ.

“Cad é an ſaġaſ gnóṫa é ? ” aɼſan maċtíɼe.
“Ní ḋeaḃɼuiġean ſé guɼ gnó ɼó ċɼuaiḋ é.
Ní ḟéaċan tú maɼ ḟéaċfaḋ gaḋaɼ a ḃead
maɼḃ ó obaiɼ.”

“Neóſfad-ſa ḋuit cad é an gnó é,” aɼſan
gaḋaɼ. “ Bíon oɼm an tiġ d’ ḟaiɼe aſdoiḋċe
aguſ na biṫeaṁnaiġ do ḋíbiɼt.”

“ An mbíon a ṫuille,” aɼſan maċtíɼe. “Ní
ḃíon a ṫuille,” aɼſan gaḋaɼ, “aguſ ɼud iſ
feaɼɼ ’ná ſan, ní’l aon ġnó iſ feaɼɼ a
ṫaiṫnean liom ’ná é.”

“ Andaiġ,” aɼſan maċtíɼe, “ iſ bɼeáġ bog
a ṫuillean tú do ḃeaṫa, aguſ miſeag ſguabaḋ
na gcnuc aɼ feaḋ ċeiṫɼe n-uaiɼe fiċid b’
ḟéidiɼ, go minic, ſul a ḃfaġaim lán mo ḃéil
de ḃia.”

“Ní’l aoinne ’ġá iaɼaiḋ oɼt, ” aɼſan gaḋaɼ.
“ Aɼ ṁiſde ḋom dul i n-aonḟeaċt leat-ſa

anoiſ,” aɼſan maċtíɼe, “aguſ déanfad an
obaiɼ a ḋeinean tuſa? ”

“ Téanam oɼt,” aɼſan gaḋaɼ.
Ḃí an ḃeiɼt ag ſodaɼ le coiſ a ċéile, ag

déanaṁ aɼ an dtiġ n-aɼ ḃain an gaḋaɼ leiſ.
Féaċaint d’á dtug an maċtíɼe aɼ ṁuineál
an ġaḋaiɼ ċonaic ſé ɼud éigin.

“ Cad é an ɼian é ſin a ċímaɼ do ṁuineál? ”
aɼ ſeiſean leiſ an ngaḋaɼ.

“ Aċ! ní fiú bioɼán a’ſ é ſin,” aɼſan
gaḋaɼ. “ Ní’l ann ſan aċ ɼian an tſlaḃɼa
a ḃíon oɼm i gcaiṫeaṁ an lae. Gaḋaɼ dɼoċ
ṁiotalaċ iſeaḋ mé,aguſ caiṫteaɼ mé ċeangal

i gcaiṫeaṁ an lae le h-eagla dá dtigeaḋ
aon ċóṁaɼſa iſteaċ go mbéaɼfinn aiɼ.”

“ Aguſ a’ mbíon ſlaḃɼa aɼ do ṁuineál i
gcaiṫeaṁ an lae?” aɼſan maċtíɼe aguſ
iongna aiɼ.

“Bíon,” aɼſan gaḋaɼ, “aċ nuaiɼ ḃeaḋ
taiṫíġe agat aiɼ ní ċuɼfá ſuim aɼ biṫ ann.”

“ Ambaſa, a ṁic ó,” aɼſan maċtíɼe, “do
ċuiɼfinn-ſe ſuim ann. Dá gceangaltí maɼ
ſin me do ḃɼiſfinn an ceangal nú ṫaċtfinn
me féin. Níoɼ cuiɼeaḋ aon ċeangal ɼiaṁ
oɼm aguſ ní cuɼfaɼ ċoiḋċe. Iſ feaɼɼ liom
mo ċoṫú féin d’á olcaſ é aguſ cead
mo ċoſ, tɼé ċnucaiḃ aguſ tɼé ċoilltiḃ,
’ná do ċoṫú-ſa d’á ḟeaḃaſ é, aguſ do
ẛlaḃɼa. Go dtéiḋiɼ ſlán!” Do léim ſé
ṫaɼ ċlaiḋ aguſ ċuiɼ ſé an ɼéiḋ ó-ṫuaiḋ de.

An Múine:
Iſ maiɼga ḋíolfaḋ é féin aɼ a n-íoſfaḋ ſé.
Ní ḟuilgean ſaoɼ-aicme ſlaḃɼa.

AN CAPAL AGUS AN FIAḊ
Ḃí fiaḋ aguſ capal i n-aon ḟoſuiġeaċt.

Ṫɼoideadaɼ. Toiſg na h-aḋaɼca géaɼa do
ḃeiṫ aɼ an ḃfiaḋ do ḃuaiḋ ſé aɼ an gcapal
aguſ do ḋíbiɼ ſé aſ an ḃfoſuiġeaċt é.
D’ imṫiġ an capal ag tɼial aɼ an ḃfeaɼ aguſ
ḋein ſé a ġeaɼán leiſ, aguſ d’iaɼ ſé aiɼ
conġnaṁ do ṫaḃaiɼt dó ċun an ḟiaḋ do
ṁaɼú.

“ Conuſ ḟéadfinn-ſe conġnaṁ do ṫaḃaiɼt
duit ? ” aɼſan feaɼ. “ Tá an fiaḋ ɼó ġéaɼ
i n-a ɼiṫ ḋom.”

“Béaɼfad-ſa aɼ mo ṁuin ṫu,” aɼſan capal,
“ aguſ tiocfimíd ſuaſ leiſ.”

“ Tá go maiṫ,” aɼſan feaɼ. “ Ní móɼ
ḋom, áṁ, ſɼian aguſ ialait do ċuɼ oɼt.”

“ Táim ſáſta,” aɼſan capal, “ aċ go
ḃfeicfad díoġaltaſ ḋ’á imiɼt aɼ an ɼógaiɼe
úd na n-aḋaɼc.”

Do cuiɼeaḋ ſɼian aguſ ialait aɼ an gcapal
aguſ ċuaiḋ an feaɼ aɼ a ṁuin. Do leanaḋ
an fiaḋ. Do ɼiṫ ſé aḃfad, aċ do tánaṫaſ
ſuaſ leiſ aguſ do maɼḃaḋ é.

“ Seaḋ ! ” aɼſan capal. “ Bíoḋ ſan aige !

Táim ſáſta anoiſ. Sgaoil uait mé. Táim
ana-ḃuiḋeaċ díot.”

“Ó! Ambaſa,” aɼſan feaɼ, “ní ḟéad
finn tú ſgaoile uaim aɼ an gcuma ſan.
Nuaiɼ ḃeiḋ an fiaḋ ſeo iṫte agam ní móɼ
ḋom tuſa ḃeiṫ agam ċun ceann eile do
ṁaɼú. Tá áɼd-ċoiſiḋeaċt agat. Iſ móɼ
an ſeanſ a ḃí oɼm aguſ tu ṫeaċt ċuġam.
Taḃaɼfad do ḋóiṫin le n-iṫe ḋuit, ná bíoḋ
eagal oɼt.”

Tá an capal fé ſmaċt an ḟiɼ ó ẛin.

An Múine:
Iſ olc é an ɼún-díoġaltaiſ.
Má ’ſ mian leat olc do ḋéanaṁ aɼ do

naṁaid aguſ congnaṁ d’ ḟáġail ċuige, ſeaċain
ſul aɼ ṁeaſa ḋuit ċuġat an congnaṁ ’ná
an naṁaid. Seaċain ſul a ndéanfá maɼ
ḋéin Diaɼmuid Ṁaoil na mBó.

AN T-ÚCAIRE AGUS AN GUALADÓIR

“Taɼ,” aɼſan gualadóiɼ leiſ an úcaiɼe,
“ aguſ deinimíſ aontiġeaſ. Ní’l ann aċ beiɼt
againn aguſ déanfiḋ aon tiġ aṁáin áɼ ngnó.”

“ Ambaſa,” aɼſan t-úcaiɼe, “ní ḋéanfaḋ
ſan an ḃeaɼt go deo.”

“ Cad ’n-a ṫaoḃ ? ” aɼſan gualadóiɼ.
“’Sdó,” aɼſan t-úcaiɼe, “ní túiſge ḃeaḋ

ɼud glan agam-ſa ’ná ḃeaḋ ſé ſalaċ agat-ſa.”

An Múine:
“Seaċain an dɼoċ-ṫeangaḃálaiḋe.”

AN T-IASGAIRE AGUS AN CEÓL

Ḃí feaɼ aɼ ḃɼuaċ na h-aḃan. Píobaiɼe dob
eaḋ é. Ċeap ſé, fé maɼ ḃailiġeaḋ ſé na
daoine ċun an ɼinnce leiſ an gceól, go
meallfaḋ ſé na h-éiſg aſ an aḃainn leiſ an
gceól. Ḃí ſé ag ſeint aguſ ag ſeint aguſ
ag ſeint dóiḃ, aċ níoɼ ċuiɼeadaɼ aon tſuim
ann. Fé ḋeiɼe do ċaiṫ ſé uaiḋ an ṗíb aguſ
do ɼug ſé aɼ na líntiḃ. Ṫug ſé an líon lán
leiſ, an ċéad iaɼaċt ’ná ’ċéile. Ḃí an líon
aɼ an bpoɼt aige aguſ é lán d’ iaſgaiḃ, aguſ
iad ag léimɼiġ ann.

“ Aċ! ní’l aon ċiall agaiḃ,” aɼ ſeiſean.
“Ní ɼinncfaḋ ſiḃ le ceól ó ċianaiḃ, aguſ
anoiſ táṫí ag ɼinnce gan ceól!”

An Múine:
“ Éiſt le fuaim na h-aḃan a’ſ ġeóḃaiḋ tú

bɼeac!”

COGAR AN ḂEIṪIR
Ḃí beiɼt ḟeaɼ ag ſiuḃal tɼé ċoill uaigneaċ.

Ḃí a ḟioſ acu go ɼaiḃ dɼoċ-ainṁiḋṫe móɼa
ann. Ḋeineadaɼ maɼgaḋ le n-a ċéile go
gcoſnóċaidíſ a ċéile dá dtigeaḋ aon tóiɼ
oɼṫa.

Ba ġeaɼɼ guɼ ſiúd beiṫiɼ ċuċa amaċ a’
tiuġ na gcɼann. Ḃí duine acu éadtɼom
lúṫṁaɼ aguſ d’imṫiġ ſé ſuaſ cɼann maɼ
ḋéanfaḋ cat. Ḃí a ḟioſ ag an ḃfeaɼ eile
ná féadfaḋ ſé an beiṫiɼ do ṫɼoid i n-a aonaɼ.
Iſ é ɼud a ḋein ſé ná é féin do ċaiṫeaṁ aɼ
an dtalaṁ aguſ a anál do ċoimeád, maɼ
’ḋ eaḋ guɼ ċoɼpán é. Ḃí a ḟioſ aige ná
h-íoſfaḋ an beiṫiɼ aċ an ɼud a ṁaɼḃóċaḋ ſé
féin. Ṫáinig an beiṫiɼ i n-a aice. Ċuiɼ ſé a
ẛɼón ċun a ċluaiſe aguſ ċun a ḃéil.
Ċoimeád an duine a anál maɼ ḃí a anam aiɼ.
Ċeap an beiṫiɼ go ɼaib ſé maɼḃ dáiɼíɼiḃ,
aguſ d’imṫiġ ſé.

Nuaiɼ ḃí an beiṫiɼ imṫiġṫe ṫáinig feaɼ an
ċɼainn anuaſ. Ḃí ſé ag mion-ġáiɼiḋe aguſ
ag magaḋ.

“ Cad a ḃí ag an ḃfeaɼ móɼ úd ḋ’á ɼáḋ
leat? ” aɼ ſeiſean. “ Ba ṁóɼ an ſeó an
ċogaɼnaċ a ḃí aɼ ſiuḃal agaiḃ. Ċonac a
ẛɼón buailte ſuaſ le d’ ċluaiſ.”

“Ḃí,” aɼſan feaɼ eile, “cogaɼnaċ ead
ɼainn. Duḃaiɼt ſé liom an ḟaid a ṁaiɼfinn
aiɼíſ gan iontaoiḃ do ṫaḃaiɼt a’ feaɼ meaṫta,
do ġeallfaḋ an fód do ẛeaſaṁ aguſ anſan
do ɼiṫfaḋ ċóṁ luaṫ aguſ ċíḋfaḋ ſé an
tóiɼ ag teaċt.”

An Múine:
Ná géill do ċainnt aon duine go ḃfeiciɼ

a ġníoṁ.

AN MADA-RUAḊ MAOL

Do ɼugaḋ aɼ ṁada-ɼuaḋ i n-innil lá, aguſ
d’ḟág ſé a eaɼbal ann. Ḃí ſé anſan ag
imṫeaċt imeaſg a ċoṁaɼſan gan giob de’n
eaɼbal aiɼ, aguſ iſ é a ḃí go cɼáiḋte. Ḃíoḋ
ceiſt aguſ náiɼe aguſ ceann fé aiɼ nuaiɼ
ċíoḋ ſé an ċuid eile aguſ na ſguaba bɼeáġṫa
tɼoma ag tuitim aguſ ag luaſgaḋ laiſtiaɼ
díoḃ, aguſ a ḋeiɼe féin gan tuínte aiɼ, an
feaɼ boċt!

Ṫáinig ana-ṁiſneaċ dó nuaiɼ aiɼiġ ſé
an fógɼa ó’n ḃfɼog úd do leiġiſfaḋ an
ſaoġal, daɼ leiſ, aċ nuaiɼ a ċonaic ſé
cad é an ſaġaſ an fɼog do ṫuit an lug aɼ an
lag aiɼíſ aige.

Fé ḋeiɼe ċuiṁniġ ſé aɼ ẛeift a ċuiɼfaḋ
é, daɼ leiſ féin, ó ḃeiṫ ’na ẛampla ẛaoġalta
imeaſg a ċóṁaɼſan. Ċuiɼ ſé ſgéala amaċ
guɼ ṁaiṫ leiſ a ċóṁaɼſain go léiɼ do ṫeaċt
ċuige aɼ aon láṫaiɼ, i lioſ áiɼiṫe a ḃí i láɼ
coille. Ṫánadaɼ. Ní ɼaiḃblúiɼe cuinne acu
leiſ an ngnó a ḃí aige ḋíoḃ.

Ṫáinig ſé anáiɼde aɼ ṫúɼtóig a ḃí i láɼ
an leaſa aguſ do laḃaiɼ ſé leo aɼ an
gcuma ſo.

“Féaċ!” aɼ ſeiſean, “a ṁadɼaí-ɼuaḋa,
tá ní ag déanaṁ meaɼḃail dom le fada
aguſ meaſaim náċ ceaɼt dom é ċoimeád
níoſ ſia aɼ m’ aigne gan cuɼ oſ ḃuɼ gcóṁaiɼ.
Iſ ’mó contaḃaiɼt aguſ iſ ’mó iomáɼd
a ḃíon oſ cionn an ṁada-ɼuaiḋ ó ṁaidin
go h-oiḋċe aguſ ó Luan go Saṫaɼan. Bíon
an fiaḋaċ i n-a ḋiaiḋ, aguſ bíon feaɼ na
ngéan i n-a ḋiaiḋ, aguſ bíon feaɼ na gceaɼc
i n-a ḋiaiḋ, aguſ iſ deacaiɼ dó dul uaṫa go
léiɼ. Ba ḋóiċ liom guɼ ċeaɼt doſ na mad
ɼaíḃ-ɼuaḋa, an ċéad ní ’ná a ċéile, an ɼud
iſ mó ṫaḃaɼfaḋ congnaṁ ċun beiɼṫa oɼṫa
é caiṫeaṁ uaṫa. ba dóiċ liom guɼ ṁaiṫ
an ċiall dóiḃ é. Ní dóiċ liom go ḃfuil
ciall iſ feaɼɼ ’ná é.” Do ſtad ſé aguſ
d’ḟéaċ ſé ’n-a ṫímpal oɼṫa. Ní ḟeadɼadaɼ ó
ṫalaṁ an doṁain cad é an fuadaɼ a ḃí féi,
nú cad aiɼ go ɼaiḃ ſé ag teaċt. D’ḟéaċ
adaɼ aɼ a ċéile. Níoɼ laḃaiɼ aoinne acu.

“ Tá,” aɼ ſeiſean, “ aḋaɼca aɼ an ḃfiaḋ,
aguſ bíoḋ guɼ congnaṁ coſanta ḋó iad,
iſ feaɼɼ ’ná ſan de congnaṁ ċun beiɼṫa
aiɼ iad. Tá ualaċ ionta aguſ tá gɼeim

maiṫ le fáġail oɼṫa. Tá eaɼbal aɼ an
ḃfɼanncaċ, aguſ má ṫéiḋean leiſ imṫeaċt
ó’n ſtáca aguſ a ċeann do ẛáḋ i bpoll, iſ
minic go ḃfanan an t-eaɼbal laſmuiċ de’n
ṗoll, aguſ go mbeiɼteaɼ aiɼ, aguſ go
dtaɼangṫaɼ an fɼanncaċ amaċ aſ an bpoll
aguſ go mbuailteaɼ buille d’á ċeann aɼ
an gcloiċ, ɼud náɼ ḃ’ ḟéidiɼ a ḋéanaṁ muɼa
mbeaḋ an t-eaɼbal. Ní’l aḋaɼc ná eaɼbal
aɼ ġioɼḟiaḋ, aguſ tá a ɼian aiɼ, téiḋean ſé
aſ ċoiḋċe do dtí go mbeiɼteaɼ aɼ ċaḃail aiɼ.

Tá ſé buailte iſteaċ am’ aigne, aguſ
deiɼim go láidiɼ é, guɼ ’mó mada-ɼuaḋ
maiṫ atá iṫte ag gaḋaɼaiḃ le bliaḋain, aguſ
do ḃeaḋ anſo beo i n-áɼ meaſg indiu, muɼa
mbeaḋ an t-eaɼbal. Ḃíoḋ na neiṫe ſeo ag
teaċt am’aigne go minic aḃfad ſaɼ aɼbaineaḋ
an t-eaɼbal díom féin, aċ ó ſgaɼaſ leiſ an
ualaċ iſeaḋ ṫuigim an ſgéal i gceaɼt. Deiɼim
gan aṁɼaſ aon ṁada-ɼuaḋ do ḃainfaḋ an
t-eaɼbal de féin guɼ luaſ ɼeaṫa ḋó é, guɼ
ſgaɼaṁaint le h-ualaċ dó é, guɼ ċompóɼd
ſuiḋte ḋó é, guɼ luiġead aɼ a ċontaḃaiɼt ó
ġaḋaɼaiḃ é, aguſ guɼ ḃ’ ḟaid aɼ a ẛaoġal é.
Iſ ċuige ṫugaſ anſo ſiḃ ċun na neiṫe ſin do ċuɼ
oſ ḃuɼ gcóṁaiɼ. Aon ṁada-ɼuaḋ guɼ maiṫ
leiſ ſaoġal fada, ſaoġal ſuaiɼc compóɼdaċ
do ḃeiṫ aige, ċóṁaiɼleóċainn dó an t-ualaċ
eaɼbail ſin do ḃaint de féin láiṫɼeaċ. Iſ
dóṁ-ſa iſ ceaɼt an ċóṁaiɼle ſin do ṫaḃaiɼt
uaim maɼ tá fioſ dá ṫaoḃ an ſgéil agam ó
baineaḋ an t-eaɼbal díom féin. Ní ɼaiḃ a
ḟioſ agam ɼiaṁ i gceaɼt cad a ḃain le
compóɼd ná le h-éaſgaċt ſiuḃail, ná le

ſáſtaċt aigne, go dtí guɼ baineaḋ an t-ualaċ
ſan díom. Ċeapaſ guɼ ċeaɼt dom an ſgéal
d’ínſint daoiḃ-ſe.”

Do ſtad ſé. D’ eiɼiġ ſean-ṁada-ɼuaḋ
ṫall aguſ ċuiɼ ſé caſaċtaċ ḃeag aſ. D’ ḟéaċ
ſé ’n-a ṫímpal aguſ ſult i n-a ẛúiliḃ. “ Iſ
aṁlaiḋ maɼatá an ſgéal agam-ſa,”aɼ ſeiſean,
“tá an tſean-ſguab ſo le fada laiſtiaɼ
oɼm,” aguſ d’ḟéaċ ſé ſiaɼ uiɼṫi, “ aguſ níoɼ
ḃain aon ġaḋaɼ oiɼead aguſ ɼibe fóſ aiſti.
Iſ dóiċ liom guɼ móɼ an ḟoiṫin í ſa duḃ
luaċaiɼ. Ba ḋóiċ liom dá mbainfí ḋíom
í guɼ ḃ’aṁlaiḋ a ḃeaḋ gaċ aoinne ag féaċaint
oɼm a d’iaɼaiḋ a ḋéanaṁ amaċ cé ’cu mada
ɼuaḋ me nú banaḃ muice. Má ɼáiniġean,
aḃfad uainn an t-olc! tɼap nú inniol nú
fiacal gaḋaiɼ ’ġá baint díom, iſ móɼ an
ſáſaṁ aigne liom a ḟioſ do ḃeiṫ agam uait-ſe
go ḃfuil na maiṫaſaí úd go léiɼ am’ ċóiɼ.
Go dtí ſan iſ dóiċ liom go ndéanfad ſeift
aɼ ċuɼ ſuaſ le n-a h-ualaċ.”

Níoɼ leigeaḋ a ṫuille cainnte aſ, d’eiɼiġ
a leiṫéid ſin d’ uail ġáiɼiḋe móɼṫímpal an
leaſa.

An Múine:

Má ḃíon dálṫa an ṁada-ɼuaiḋ ṁaoil oɼt
ná bí a d’iaɼaiḋ daoine eile ḋéanaṁ ċóṁ
dona leat féin. Táid daoine aguſ iſ ḃeag
ná guɼ ċuma leo cad é an donaſ a ḃeaḋ
oɼṫa féin aċ go mbeaḋ donaſ ċóṁ móɼ
leiſ aɼ ḋuine éigin eile. Seaċain iad. Ní
maiṫ an aɼa iad.

AN PRÉAĊÁN AGUS AN CRÚSCA

Ḃí ſaṁɼaḋ bɼoṫalaċ tiɼim ann. Ḃí an
talaṁ i n-a ḃalc, an féaɼ i n-a ẛnuíſ, an iṫiɼ
i n-a ceó, an ġɼian ag ſgoltaḋ na gcɼann,
aguſ “ an pɼéaċán ag cuɼ a ṫeangan amaċ ”
le neaɼt gealáin aguſ bɼoṫail.

Ḃí aon ṗɼéaċán aṁáin ag gluaiſeaċt tɼíd
an ſpéiɼ aguſ é i ɼoċtaiḃ tuitim ċun tailiṁ
le taɼt.

Ċonaic ſé cɼúſca aɼ ṫaoḃ bóṫaiɼ. Siúd
anuaſ é féaċaint an ɼaiḃ uiſge ſa ċɼúſca.

Ḃí ſcɼugal caol aɼ an gcɼúſca. D’ḟéaċ
an pɼéaċán ſíoſ ann. Ċonaic ſé an t-uiſge
ṫíoſ aċ ḃí an ſcɼugal ɼó caol aguſ ní
ḟéadfaḋ ſé a ċeann do ċuɼ ſíoſ.

Ċuiɼ ſé ċun an cɼúſca do leagaḋ aċ
ní ḟéadfaḋ ſé filleaḋ ná feacaḋ ḃaint aſ.
Ḃí ſé i gcɼuaḋ-ċáſ. Ba ṫɼuaġ an ſgéal
é. É i ndeiɼe an anma le taɼt aguſ an
t-uiſge anſúd oſ cóṁaiɼ a ẛúl dá ḃféadaḋ
ſé teaċt aiɼ.

D’ ḟéaċ ſé ’n-a ṫímpal. Ḃí gaiɼḃéal leaṫta
aɼ an mbóṫaɼ. D’imṫiġ an ṗɼéaċán aguſ
ċɼom ſé aɼ na cloiċíní beaga do ṗiocaḋ
aguſ do ṫaḃaiɼt leiſ i n-a ġob aguſ do
ċaiṫeaṁ iſteaċ ſa ċɼúſca. Níoɼ ḃ’ḟada guɼ
ṫáinig an t-uiſge ainíoſ aguſ guɼ ól ſé a
ḋóiṫin.

An Múine:

“Iſ cuma nú muc duine gan ſeift.”
“ An t-é ná fuil láidiɼ ní foláiɼ dó ḃeiṫ

glic.”

AN SLIAḂ I DTEINNEAS

Ḃí ſliaḃ i dtíɼ éigin iaſaċta aguſ d’aiɼiġ
na daoine, lá, foṫɼam aguſ búiɼṫeaċ uaṫ
ḃáſaċ ag teaċt aſ, aguſ é ḋ’á luaſgaḋ aguſ
ḋ’á lúbaḋ maɼ ḃeaḋ ɼud go mbeaḋ pian aiɼ.
Do ɼiṫeadaɼ na daoine go léiɼ féaċaint
cad a ḃí ag imṫeaċt aɼ an ſliaḃ nú cad fé
ndeaɼ an t-éiɼleaċ. Do ḃuail aoḋaiɼe úmpa
aguſ é ag teaċt ó’n ſliaḃ. “ Cad fé ndeaɼ
an t-éiɼleaċ? ” aɼ ſiad, “ nú cad ’tá aɼ an
ſliaḃ?” “Tá teinneaſ aɼ an ſliaḃ,” aɼ
ſeiſean, aguſ d’imṫiġ ſé.

D’ ḟanadaɼ-ſan ag féaċaint aɼ an luaſgaḋ
aguſ ag éiſteaċt leiſ an mbúiɼṫeaċ.

Aɼ ball do léim luċ amaċ a’ poll a
ḃí i dtaoḃ an ċnuic aguſ do ſtad an
ċaiſmiɼt.

“ Oċ ón ! ” aɼſa cáċ. “ Foṫɼam móɼ aɼ
ḃeagán cúiſe ! ”

An Múine:
Ná dein “móɼán cainnte aɼ ḃeagán

cúiſe.”
Ná bíoḋ “deataċ móɼ aſ dɼoċ-ṫeine”

agat.
Ná bíoḋ “an focal móɼ aguſ an gníoṁ

beag ” agat.
Ná bíoḋ glóɼ leóin aguſ cɼoiḋe loin

agat.

AN DÓRNÁN SLAT

Ḃí feaɼ ann aguſ ḃí cúigeaɼ nú ſeiſeaɼ
mac aige aguſ ḃídíſ coitċianta ag bɼuiġean
aguſ ag aċɼan aguſ ag tɼoid le ċéile, i
dtɼeo go ɼaiḃ an duine boċt ciapaiṫe
acu.

Ġlaoḋaiḋ ſé ċuige oɼṫa lá aguſ ṫaiſbeáinſé
dóɼnán ſlat dóiḃ aguſ é ceangailte le gad.
Duḃaiɼt ſé leo, an t-é ḟéadfaḋ an dóɼnán
do ḃɼiſeaḋ ’n-aḋá leaṫ tɼeaſna, go ḃfágfaḋ
ſé a ċuid aige ag dul ċun báiſ dó.

Do ɼug duine acu aɼ an ndóɼnán. Do
lúb ſé é aguſ do ċaſ ſé é, aċ do ṫeip aiɼ
é ḃɼiſeaḋ. Do ɼug duine eile acu aiɼ
aguſ ċuiɼ ſé aɼ a ġlúin ċuige é, aguſ do
lúb ſé é, aċ do ṫeip aiɼ é ḃɼiſeaḋ. Do ɼug
an tɼíṁaḋ duine aiɼ aguſ ċuiɼ ſé fé n-a
ċoiſ aɼ an dtalaṁ é, aċ má ċuiɼ, do
ṫeip aiɼ é ḃɼiſeaḋ. Do ṫeip ſé oɼṫa go
léiɼ.

Anſan do ɼug an t-aṫaiɼ aɼ an ndóɼnán
aguſ do ſguɼ ſé an gad aguſ do ḃɼiſ ſé
gaċ ſlat fé leiṫ.

“ Féaċ, a ċlann ó,” aɼ ſeiſean. “ Iſ cuma
ſiḃ-ſe nú an dóɼnán ſlat ſan. An ḟaid a ḃí
an gad aɼ an ndóɼnán aguſ na ſlata dlúiṫte
aɼ a ċéile níoɼ ḃ’ ḟéidiɼ iad do ḃɼiſeaḋ.
Aċ nuaiɼ a ſguɼaḋ an gad aguſ do ſgaɼaḋ
na ſlata le n-a ċéile ní ɼaiḃ aon ḃac aɼ
aoinne iad do ḃɼiſeaḋ ’n-a gceann a’ſ ’n-a
gceann. Sin é an úḋálta agaiḃ-ſe. An ḟaid
a ċuiɼfiḋ ſiḃ le ċéile ní ḟéadfiḋ aoinne an
láṁ uaċtaiɼ d’ḟáġail oɼaiḃ, aċ má ṫagan

fuaṫ aguſ mioſcaiſ eadɼaiḃ, aguſ má ṫugan
ſiḃ dɼuim láṁa le n-a ċéile, ġeóḃfaɼ an
láṁ uaċtaiɼ láiṫɼeaċ oɼaiḃ.”

An Múine:
“ Iſ maol-ḋualga gan ḃɼáṫaiɼ, aċ iſ maiɼg

a ḃíon gan deaɼḃɼáṫaiɼ.”

AN tSEILG
D’imṫiġ león aguſ aſal aguſ mada-ɼuaḋ

amaċ ag fiaḋaċ, lá. B’é an maɼgaḋ an
tſeilg do ḃeiṫ ’na tɼí tɼeanaiḃ eataɼṫa um
ṫɼáṫnóna. Ṁaɼḃuiġeadaɼ fiaḋ. Duḃaiɼt an
león leiſ an aſal an tſeilg do ɼoinnt. Do
ḋein an t-aſal tɼí tɼeana de’n ḟiaḋ. Ní
túiſge ċonaic an león an ɼoinnt ſin ’ná do
ɼug ſé aɼ an aſal aguſ ṁaiɼḃ ſé é. “ Roinn-ſe
an tſeilg,” aɼſan león leiſ an mada-ɼuaḋ.
“Ní’l aċ beiɼt againn anſo anoiſ,” aɼſan
mada-ɼuaḋ. “ Ní’l le déanaṁ de’n tſeilg aċ
dá ċuid. Bíoḋ an coɼpán agat-ſa aguſ beiḋ
an ceann agam-ſa.” Do ṫaiṫn ſan leiſ an
león. Ḃí ocɼaſ aiɼ aguſ ḃeaḋ béile ṁaiṫ
aige.

Aɼ ball nuaiɼ a ḃí a ḋóiṫin iṫte aige
aguſ an mada-ɼuaḋ ag glanaḋ an ṗlaoiſg,
do laḃaiɼ ſé.

“ Cé ṁúin duit,” aɼ ſeiſean leiſ an
mada-ɼuaḋ, “ conuſ ſeilg do ɼoinnt? ”

“Do ṁúin an t-aſal ſan ṫall,” aɼſan
mada-ɼuaḋ.

“Conuſ ḟéadfaḋ ſé ſin ɼud a ṁúine

ḋuit-ſe,” aɼſan león, “ aguſ gan eóluſ aige
féin aiɼ? ”

“’Sdó, ſin é díɼeaċ a ṁúin me,” aɼſan
mada-ɼuaḋ. “ Ḋein ſé deaɼṁad aguſ ḋíol
ſé aſ, oſ cóṁaiɼ mo ẛúl. B’olc uaim dá
ndeininn dom féin láiṫɼeaċ i n-a ḋiaiḋ an
botún a ḋein ſeiſean dó féin.”

An Múine:
Ná cuiɼ ṫu féin i gcomóɼtaſ le ɼí, muɼa

ɼí ṫu.
Ná h-éiliṁ do ċeaɼt
Go ḃfeiciɼ do neaɼt.

AN BOĊTÁN AGUS A ĊUID ÓIR

Ḃí feaɼ ſaiḋḃiɼ ſanntaċ ann uaiɼ aguſ
ḃí áɼd-ḋúil i n-óɼ aige. Ḃí feiɼm ṁóɼ
ſaoɼ aige. Ḋíol ſé an ḟeiɼm aguſ fuaiɼ ſé
móɼán óiɼ uiɼṫi. Do leaġ ſé an t-óɼ i
dtɼeo guɼ ḋein ſé aon ċnapóg aṁáin de.
Anſan ḋein ſé poll ſa talaṁ i n-áit uaig
neaċ aguſ ċuiɼ ſé an ċnapóg ṁóɼ óiɼ ſíoſ
ſa ṗoll. Ṫagaḋ ſé gaċ aon lá ċun na
h-áite ag féaċaint aɼ an gcnapóig óiɼ.
Ba ṁóɼ an ſáſaṁ aigne leiſ an ċnapóg a
ḋ’ḟeiſgint le n-a ẛúiliḃ.

Ċonaic biṫeaṁnaċ é ag dul gaċ aon lá
ċun na h-áite.

“Daɼ fiaḋ,” aɼſan biṫeaṁnaċ, i n-a aigne
féin, “aċ tá ɼud éigin i ḃfolaċ aige ſiúd
ſa n-áit úd. Ní móɼ ḋom ḟáġail amaċ cad
é an ɼud é.”

Do lean an biṫeaṁnaċ é a gan ḟioſ dó.
Ċonaic ſé ag oſgailt an ṗuill é aguſ ag
féaċaint aɼ ɼud éigin a ḃí ṫíoſ ſa ṗoll.
Ċóṁ luaṫ aguſ ḃí ſé imṫiġṫe ṫáinig an
biṫeaṁnaċ aguſ d’oſgail ſé an poll. Do
ɼug ſé leiſ an ċnapóg óiɼ.

“ Iſ móɼ an tɼuaġ an t-óɼ ſo ḃeiṫ díoṁaoin
anſo,” aɼ ſeiſean.

Amáɼaċ a ḃí ċuġainn ṫáinig an feaɼ aiɼíſ
ċun an ṗuill, maɼ ba ġnáṫ. D’oſgail ſé
an poll. Ḃí an ċnapóg imṫiġṫe! Ḃuail
ſé a ḋá ḃaiſ aguſ ċaſ ſé an dá ologón déag.
D’aiɼiġ cóṁaɼſa é.

“ Cad é ſin oɼt, aiɼiú ? ” aɼſan cóṁaɼſa
leiſ.

“ Ó!” aɼ ſeiſean, “táim cɼeaċta, táim
cɼeaċta, táim cɼeaċta!” Aguſ d’iniſ ſé
ḋó i dtaoḃ na cnapóige.

“’Neóſfad-ſa ḋuit cad a ḋéanfiɼ,”
aɼſan ċóṁaɼſa. “Aimſiġ cloċ ṁaiṫ ṁóɼ,
ċóṁ móɼ leiſ an gcnapóig óiɼ a ḃí agat.
Cuiɼ an ċloċ ſíoſ ſa ṗoll ſan, aguſ abaiɼ
leat féin guɼ b’ í an ċnapóg óiɼ í. Beiḋ
oiɼead taiɼḃe agat aſ an gcloiċ aguſ ḃí
agat aſ an óɼ.”

An Múine:
Ní’l aoinne iſ dealḃa ’ná an boċtán ſaiḋ

ḃiɼ. Bíon taɼt aiɼ aguſ bíon ocɼaſ aiɼ
aguſ bíon fuaċt aiɼ, aguſ bíon eagla na
mbiṫeaṁnaċ aiɼ. Aguſ ní ḃíon tɼuaġ ag
aoinne ḋó. Ní ḃíon blúiɼe de ḃáɼ an
tſaidḃɼiſ aige, aɼ an ſaoġal ſo ná aɼ an
ſaoġal eile.

AN t-UAN AGUS AN MAĊTÍRE

Ḃí an lá ana-ḃɼoṫalaċ. Ḃí an ſɼuṫán ag
ɼiṫ go ceólṁaɼ le fánaiḋ an ġleanna. Ḃí
taɼt aɼ an uan aguſ ṫáinig ſé go bɼuaċ an
tſɼuṫáin ċun diġe ḋ’ol. Le n-a linn ſin ṫáinig
an maċtíɼe, tamal ſuaſ ó’n áit i n-a ɼaiḃ
an t-uan, aguſ ḃí ſé ag ól diġe. Ċonaic ſé
an t-uan. Do laḃaiɼ ſé.

“ Gɼeadaḋ ċuġat, a ɼud ẛalaiġ,”aɼ ſeiſean,
“cad ċuige ḋuit ḃeiṫ ag ſailiú an uiſge
oɼm?”

“ Gaḃaim páɼdún agat, a ḋuine uaſail,”
aɼſan t-uan, “ní ḟéadfinn-ſe an t-uiſge
ẛailiú oɼt-ſa, maɼ iſ anuaſ uait-ſe ċuġam
ſa atá an ſɼuṫán ag ɼiṫ.”

“Iſ cuma ſan,” aɼſan maċtíɼe, “muɼa
ḃfuilean tú ag ſailiú an uiſge anoiſ oɼm
ḃíſ ag cúl-ċainnt oɼm aguſ ag tɼomaiḋeaċt
oɼm le d’ṁáṫaiɼ, bliaḋain ’ſ lá amáɼaċ.”

“ Gaḃaim páɼdún agat aiɼíſ, a ḋuine uaſ
ail,” aɼſan t-uan, aguſ ſgannɼa ag teaċt
aiɼ nuaiɼ a ċonaic ſé an teine i ſúiliḃ an
ṁaċtíɼe aguſ an cúḃaɼ le n-a ḃéal, “ní
miſe a ḃí ag tɼomaiḋeaċt oɼt an lá ſan,

maɼ ní ɼaḃaſ aɼ an ſaoġal i n-aon ċoɼ an
uaiɼ ſin.”

“ Féaċ ! ” aɼſan maċtíɼe, “ maɼ a ṫugan
ſé an t-éiṫeaċ dom ſuaſ le m’ béal ! Muɼa
ɼaḃaiſ-ſe ’ġá ḋéanaṁ ḃí t’aṫaiɼ ’ġá ḋéanaṁ,
aguſ bainfiḋ mé ſáſaṁ díot-ſa anoiſ aſ.”

Aguſ do ɼug ſé aɼ an uan, aguſ ṁaiɼḃ
ſé é aguſ d’iṫ ſé é.

An Múine:
Ní ɼaiḃ ɼógaiɼe ɼiaṁ fóſ gan a ḋóiṫin féin

de leaṫſgéal aige ċun na h-éagcóɼa ḋéanaṁ.
“Seaċain an dɼoċ-ḋuine aguſ ní baoġal

duit an duine macánta.”
Mo ṫɼuaġ an ceaɼt nuaiɼ a ḃíonn ſé gan

neaɼt.

AN MADA-RUAḊ AGUS AN CAT
Do ṫáɼla mada-ɼuaḋ aguſ cat, lá, ag

ſiuḃal tɼé ċoill. Ḃíodaɼ ag tɼáċt aɼ ġaḋaɼ
aiḃ aguſ aɼ conuſ ab ḟéidiɼ dul uaṫa.

“ Ní’l aon ḃeann agam-ſa oɼṫa maɼ ġadaɼ
aiḃ,” aɼſan mada-ɼuaḋ. “Ní’l aon ċuma
’na ḃféadfidíſ teaċt aɼ mo ṫóiɼ ná fuil
aɼ mo ċumaſ dul uaṫa le cleaſ.”

“An ’mó cleaſ atá agat? ” aɼſan cat.
“ Ní ḟéadfinn iad a ċóṁaiɼeaṁ duit,” aɼ

ſeiſean, “tá oiɼead ſan agam díoḃ. An ’mó
cleaſ atá agat féin ċun dul uaṫa? ” aɼ ſeiſean.

“Ní’l agam, foɼaoiɼ,” aɼ ſiſe, “aċ an
t-aon ċleaſ aṁáin.”

“ Aguſ má ṫeipeann an cleaſ ſan cad a
ḋéanfiɼ? ” aɼſan mada-ɼuaḋ.

“ Andaiġ,” aɼ ſiſe, “aċ má ṫeipeann an
cleaſ ſan táim-ſe ɼéiḋ.”

“ Aċ, mo ṫɼuaġ ṫu ! ” aɼ ſeiſean.
Le n-a linn ſin d’aiɼiġeadaɼ glam na

ngaḋaɼ a ḃí ag teaċt aɼ ſaoṫaɼ. Do ſgiúɼd
an cat ſuaſ cɼann aguſ ẛuiḋ ſí ṫuaſ aɼ
ċeann deſ na géagaiḃ uaċtaɼaċa ag faiɼe
aɼ an ſpóɼt. Do ċɼom an mada-ɼuaḋ aɼ
a ċuid cleaſ go léiɼ a ḋ’imiɼt. D’eiɼiġ
leiſ aɼ feaḋ aḃfad, aċ fé ḋeiɼe do ɼugaḋ

aiɼ aguſ ċonaic an cat na gaḋaiɼ ’ġá
ſtɼacaḋ aḋ aſ a ċéile.

“ Seaḋ,” aɼ ſiſe, “iſ feaɼɼ an t-aon
ċleaſ aṁáin ſeo atá agam-ſa ’ná na mílte
cleaſ úd a ḃí agat-ſa.”

An Múine:
Dein aon ġnó aṁáin aguſ dein go maiṫ é,

aguſ bí ’ġá ḋéanaṁ i gcóṁnuiḋe, aguſ ná
bí ag ɼiṫ ó ġnó go gnó.

Iſ feaɼɼ aon ġnó aṁáin a ḋ’eiɼeóċaiḋ le
duine ’ná ḋá ġnó ḋéag a ċaillfiḋ aiɼ.

Ná dein maoiḋeaṁ aſ do ġníoṁ go dtí go
ḃfeicfaɼ do ġníoṁ. Anſan ní gáḋ ḋuit an
maoiḋeaṁ a ḋéanaṁ. Déanfiḋ an gníoṁ
féin é.

AN CAT AGUS NA LUĊAIĠ

Ḃí muíntiɼ an tiġe ciapaiṫe ag luċaiġ. Do
ẛoláṫɼuiġeadaɼ cat. Cat maiṫ ab eaḋ é.
Ní ɼaiḃ aon oiḋċe ná h-iṫeaḋ ſé cuid ṁaiṫ
deſ na luċaiġ. Nuaiɼ a ṫuig na luċaiġ go
ɼaiḃ an díſgiú ḋ’á ḋéanaṁ oɼṫa ċuadaɼ
i gcóṁaiɼle, féaċaint cad ba ċeaɼt a ḋéanaṁ.
Do ſocaɼuiġeaḋ aɼ gan aon luċ do ṫeaċt ní
b’ íſle ’náan cláɼ uaċtaɼaċ aon oiḋċe feaſta.
Ní ɼaiḃ aɼ ċumaſ an ċait dul ċóṁ h-áɼd leiſ
an gcláɼ uaċtaɼaiġ, aguſ níoɼ ḟéad ſé
bɼeiṫ aɼ a ṫuille deſ na luċaiġ. Ḃí
ocɼaſ aiɼ. Ċuiṁniġ ſé aɼ ẛeift. Ḃí bacán
i gceann deſ na cláɼaċaiḃ iaċtaɼaċa. Do
ċeangail ſé a ċoſa deiɼiḋ ſa ḃacán, aguſ do
leig ſé d’á ċeann aguſ d’á ċaḃail ḃeiṫ aɼ
ſileaḋ ſíoſ i dtɼeo guɼ ḋóiċ le duine go
ɼaiḃ ſé maɼḃ aguſ go ɼaiḃ ſé aɼ cɼoċaḋ aſ
a ċoſaiḃ deiɼiḋ. Conaic na luċaiġ é.

“ Ó,” aɼ ſiad, “ tá ſé maɼḃ ! Tá ſé maɼḃ !
Téanam ſíoſ anoiſ aɼ na cláɼaċaiḃ eile go
n-iṫeam áɼ ndóiṫin.”

“Fanaiḋ go fóil,” aɼſa ſeana-luċ a ḃí
oɼṫa, aguſ d’féaċ ſí ſíoſ aɼ an gcat aguſ
é aɼ cɼoċaḋ aſ an mbacán.

“ Taoi’nn tú anſan, a ɼopaiɼe ! ” aɼ ſiſe.
“ Má taoi’nn tú maɼḃ iſ maiṫ an ſgéal é.
Ní ḟeadaɼ an doṁan. B’ḟéidiɼ go ḃfuil
ean tú maɼḃ, aċ am’ ṫaoḃ-ſa ḋe dá mbei
fá ċóṁ maɼḃ le h-Aɼt ní ḃeaḋ aon iontaoiḃ
agam aſat. Ní ḃeaḋ aon iontaoiḃ agam
aſat dá mba ná ḃeaḋ ann aċ do ċɼoicean
aguſ é ſtupaiṫe le tuiġe, féaċ!”

Do léim cuid deſ na luċaiġ óga ſíoſ. Ḃí
an t-ocɼaſ oɼṫa aguſ ḃí an bia aɼ na cláɼ
aċaiḃ iaċtaɼaċa. D’ḟan an cat maɼ a ɼaiḃ
aige go dtí go ɼaiḃ cuid ṁaiṫ acu ṫíoſ.
Anſan do ſgaoil ſé uaiḋ an bacán aguſ aɼ
leagaḋ na ſúl ḃí leaṫ-doſaon acu maɼḃ
aige.

An Múine:
“Ná bíoḋ iontaoiḃ agat a’ coiſ deiɼiḋ an

ċapail ḃáin go dtí go ḃfeicfiɼ ag imṫeaċt
í aɼ ġualainn an ṁadɼa.”

Ná bíoḋ aon iontaoiḃ ċoiḋċe agat aſ do
naṁaid ḃunaiḋ, pé coɼ a ṫaḃaɼfiḋ ſé ḋó
féin.

AN LEÓN AGUS ROINNT EILE
BEIṪIḊEAĊ

Ḋein an león aguſ ɼoinnt eile beiṫiḋeaċ
ceangal caɼadaiſ le n-a ċéile. Ċuadaɼ
ċun cóṁnuiḋṫe i láɼ na coille móiɼe.
D’imṫiġeadaɼ, lá, ag fiaḋaċ. Ṁaɼḃuiġeadaɼ
fiaḋ bɼeáġ móɼ beaṫuiġṫe. Ḃí tɼiúɼ eile
láiṫɼeaċ nuaiɼ a leagaḋ an fiaḋ, ceaṫɼaɼ
acu aɼ fad. Do ɼoinneaḋ an tſeilg. Do
deineaḋ ċeiṫɼe coda go cɼuinn de’n ḟiaḋ.
D’ḟéaċ an león ſa tímpal aɼ an dtɼiúɼ eile.
Ċonaic ſé an beiṫiɼ ag féaċaint aɼ ċeaṫɼaṁain
de’n ḟeóil. Ḃuail ſé lapa leiſ aɼ an
gceaṫɼaṁain ſin.

“ Iſ liom-ſa an ċeaṫɼaṁaḋ ſo,” aɼ ſeiſean,
“ ó ċeaɼt mo ẛínſeaɼ.”

Ċonaic ſé an fiaḋċat aguſ an beiṫiɼ
i n-aonḟeaċt ag ſúil-ḟéaċaint aɼ an gceaṫɼa
ṁain eile aguſ iad ag toſnú aɼ ḋɼann
tú ċun a ċéile. Dɼuid ſé anonn aguſ ḃuail
ſé lapa aɼ an gceaṫɼaṁain ſin.

“ Iſ liom-ſa an ċeaṫɼaṁaḋ ſo,” aɼ ſeiſean ;
“mo ċion de’n tſeilg. Aguſ iſ liom an
píoſa eile ſeo,” aɼ ſeiſean, “mo ḋualgaſ
ɼí. Aguſ i dtaoḃ an ṗíoſa ḋeiɼeannaig
ſeo,” aɼ ſeiſean, “tógfad féin é, maɼ tá
ḟioſ agam naċ móɼ liḃ dom é. Má tá
aoinne agaiḃ guɼ móɼ leiſ dom é ní’l aige
aċ laḃaiɼt,” aguſ d’ḟéaċ ſé ſa tímpal oɼṫa
aguſ ċonacadaɼ an dɼoċ-ẛeaſaṁ i n-a
ſúilib.

Níoɼ laḃaiɼ aoinne acu.

An Múine:
“Roinnt na cailliġe maɼ iſ áil léi

féin é.”
Ná dein comɼádaiḋeaċt le daoine iſ tɼeiſe

’ná ṫu, nú ġeóḃaiɼ “ɼoinnt na cailliġe.”
Nuaiɼ adeiɼ an ɼí, “dá mb’áil leat é

ḋéanaṁ,” iſ ionan ſan aguſ “Ní foláiɼ
duit é ḋéanaṁ.”

Tugtaɼ úṁluiḋeaċt do’n láṁ-láidiɼ, aċ
úṁluiḋeaċt ḃɼéagaċ iſ eaḋ í. Úṁluiḋeaċt
a ġeaɼɼfaḋ ſgóɼnaċ iſ eaḋ í go minic.

AN LEÓN AGUS AN LUIĊÍN
Ḃí an lá bɼoṫalaċ, aguſ ḃí tuiɼſe aguſ

codla aɼ an león. Do ẛín ſé ag bun
caɼaige, aguſ ba ġeaɼɼ go ɼaiḃ ſé ’n-a
ċodla go ſáṁ. Ṫáinig na luċaiġ amaċ ſa
ḃɼoṫal aguſ ḃíodaɼ ag daṁaſ i n-a ṫímpal.
Cuaiḋ luiċín acu ɼó ċóṁgaɼaċ d’á ḃéal i
dtɼeo guɼ ḋúiſiġ ſí é aſ a ċodla. Ḃuail
ſé lapa uiɼṫi, aċ níoɼ luiġ ſé uiɼṫi puinn.

“ Ó, a ɼí onóɼaiġ,” aɼ ſiſe, “ná maiɼḃ
me! Ní h-aon ġaiſge dot’ onóiɼ ɼuidín
ċóṁ ſuaɼaċ liom-ſa do ṁaɼú. Leig m’anam
liom aguſ cúiteóċad leat é lá éigin! ”

Ċuiɼ ſé ſgeaɼtaḋ gáiɼe aſ, aguſ ṫóg ſé
an lapa ḋi.

“Táim ana-ḃuiḋeaċ díot, a ɼí,” aɼ ſiſe,
“aguſ go deiṁin ní ḟágfad an deiġ-ġníoṁ
gan cúiteaṁ leat ! ”

Níoɼ ḋein ſé aċ gáiɼe eile ċuɼ aſ aguſ
ſíne aiɼíſ. D’imṫiġ an luiċín.

Tamal i n-a ḋiaiḋ ſan do ṫáɼla go ɼaiḃ an
león ag gaḃáil tɼíd an gcoill aguſ guɼ
ɼugaḋ aiɼ i líontaiḃ a cuiɼeaḋ ann d’aon
ġnó ċun beiɼṫa aiɼ. Nuaiɼ a fuaiɼ ſé go

ɼaiḃ beiɼṫa aiɼ go daingean aguſ ná ɼaiḃ aon
ḃɼeiṫ aige aɼ é féin a ḋ’ḟuaſgailt, ċuiɼ ſé
búiɼṫ aſ i dtɼeo guɼ ċɼiṫ an ċoill go léiɼ.
D’aiɼiġ an luiċín an ḃúiɼṫ aguſ ſiúd fé
ḋéin na h-áite í. Ċonaic ſí an león
ceangailte go daingean inſ na líontaiḃ.

“ Ná bíoḋ ceiſt oɼt, a ɼí,” aɼ ſiſe.
“ Déanfad-ſa an ɼud a ġeallaſ duit.”

Ṫáinig ſí ċun na h-áite ’n-a ɼaiḃ an
tſnaiḋm bunaiḋ, an tſnaiḋm aɼ a ɼaiḃ na
ſnaiḋmeana eile go léiɼ ag bɼaṫ. Ċɼom ſí aɼ
an ſnaiḋm ſin do ġeaɼɼaḋ le n-a fiacalaiḃ.
Ḃí taiṫiġe aici aɼ an ſaġaſ ſan oibɼe. Taɼ
éiſ tamail do ḃog an tſnaiḋm. Ba ġeaɼɼ guɼ
ṫuit na ceangalaċa go léiɼ aſ a ċéile aguſ guɼ
ġluaiſ an león ag léimɼiġ aɼ fuid na coille.

“ Seaḋ ! ” aɼ ſeiſean. “ An ɼud náɼ ḟéad
mo neaɼt-ſa go léiɼ a ḋéanaṁ, do ḋein
fiacal na luiċe bige ſin é! Aililiú! Iſ maiṫ
an ḃail oɼm indiu, áṁṫaċ, náɼ ṁaɼḃuiġeaſ í
an lá úd a ḋúiſiġ ſí aſ mo ċodla me. Aguſ
féaċ maɼ a ḋ’ḟéad fiacal luiċíne bige ɼud a
ḋéanaṁ náɼ ḟéad neaɼt leóin a ḋéanaṁ ! ”

An Múine:

“ Aɼ ſgáṫ a ċéile a ṁaiɼid na daoine.”
Lag aguſ láidiɼ, uaſal a’ſ íſeal.

Ná dein neaṁní de ċaɼadaſ aon duine,
bíoḋ an duine lag nú láidiɼ. An t-é iſ
luġa neaɼt, ní ḟeadaɼaíſ ná guɼ b’é iſ mó
ḟóiɼfaḋ oɼt i n-am do ġátaiɼ.

“ Taɼ a éiſ a tuigteaɼ gaċ beaɼt.”

AN FEAR FEASA
Ḃí an feaɼ feaſa i láɼ an aonaiġ, aguſ an

fioſ a ḋ’iaɼaḋ gaċ aoinne aiɼ ṫugaḋ ſé
ḋó é aċ díol aſ. Ḃí na daoine bailiġṫe
’n-a ṫímpal aguſ é ag tabaiɼt gaċ aon tſaġaſ
eóluiſ dóiḃ, aguſ ag fáġail an aiɼgid go
tiuġ. Do ɼiṫ feaɼ iſteaċ i n-a meaſg.

“A ḟiɼ an ḟeaſa,” aɼ ſeiſean, “tá do
ṫiġ tɼé ṫeine ! ”

Do ɼiṫ an feaɼ feaſa fé ḋéin a ṫiġe. Do
laḃaiɼ duine de’n ṁuíntiɼ a ḃí ag fáġail
an ḟeaſa uaiḋ aguſ ag díol aſ.

“Iſ ait an ſgéal é,” aɼ ſeiſean. “ An
feaɼ ſan ag taḃaiɼt an ḟeaſa go léiɼ dúinne,
aguſ ní ɼaiḃ ḟioſ aige a ṫiġ féin a ḃeiṫ tɼé
ṫeine ! ”

An Múine:
Ní h-iad luċt an ḟeaſa aṁáin go mbíon an

ſgéal maɼ ſiúd acu go minic. An t-é iſ
feaɼɼ eóluſ aɼ ġnó an ḟiɼ ṫall iſ minic guɼ
b’ é ſin an t-é iſ luġa eóluſ aɼ a ġnó féin.
Bíon an dá ẛúil aige aɼ ṫiġ an ḟiɼ ṫall,

aguſ ní ḟeicean ſé a ṫiġ féin tɼé ṫeine. Iſ
luġa a ċiall ’ná ciall fiɼ an ḟeaſa. Do
ġeiḃeaḋ feaɼ an ḟeaſa díoluiḋeaċt aſ an
eóluſ a ḃí aige aɼ ġnó an ḟiɼ ṫall. Bíon
an duine ſeo adeiɼim ag taḃaiɼt an eóluiſ
uaiḋ coitċianta aguſ ní ġeiḃean ſé aon
díoluiḋeaċt aſ. Aguſ tugan ſé failliġe
’n-a ġnó féin. Aguſ bíon a ṫiġ tɼé ṫeine.

AN SEALGAIRE AGUS AN LONDUḂ

Ḃí an ſealgaiɼe ag cuɼ baíte aɼ an líon
ċun beiɼṫa aɼ éanaiḃ. Ċonaic an londuḃ é.

“ Cad ’tá agat d’á ḋéanaṁ anſan?” aɼſan
londuḃ.

“Caṫaiɼ a ṫeaſtuiġean uaim a ḋéanaṁ
ann,” aɼſan ſealgaiɼe, aguſ d’imṫiġ ſé.

Ní ɼaiḃ aon dɼoċ-iontaoiḃ ag an londuḃ
aſ an gcaṫaiɼ nua, daɼ leiſ. Ṫáinig ſé
ċun an baíte aguſ do ɼugaḋ aiɼ ſa líon. Iſ
aṁlaiḋ a ḃí an ſealgaiɼe i ḃfolaċ. Do ɼiṫ
ſé ċun na h-áite ’n-a ɼaiḃ beiɼṫa aɼ an éan
ſa líon.

“Á!” aɼſan lon, “má’ſ é ſeo ſaġaſ
caṫaɼaċ a ċeapan tú a ḋéanaṁ ní ṫiocfiḋ
puinn daoine ċun cóṁnuiḋṫe ad’ ċaṫaiɼ
ċuġat.”

An Múine:
An ɼí a ḋéanfiḋ an feall beiḋ a ċaṫaiɼ

gan daoine aige lá éigin.
Iſ féidiɼ bob a ḃualaḋ aɼ an bpoibiliḋeaċt

uaiɼ nú dó, aċ má leanan an duine gaſta

aɼ ḃeiṫ ’ġá mbualaḋ aɼ gaċ aoinne ní fada
go ſeaċantaɼ é. Fanaid na daoine uaiḋ.
Fágtaɼ i n-a aonaɼ é. Bíon a ċaṫaiɼ gan
daoine aige. Ní ċɼeidean aoinne focal
uaiḋ. Bíon ſaoġal uaigneaċ aige. Anſan
cad é an taiɼḃe dó an ġaſtaċt go léiɼ?

AN GAḊAR DROĊ-ṀIOTALAĊ

Ḃí gaḋaɼ ann aguſ ḃí ſé ana-ḋɼoċ-ṁiotalaċ.
Ní ḟéadaḋ aon ċóṁaɼſa teaċt ċun an tiġe
leiſ, ṫagaḋ a leiṫéid de ċoċall aiɼ ċuċa,
aguſ é i ɼioċt iad do ſtɼacaḋ aſ a ċéile dá
ḃfaġaḋ ſé gɼeim oɼṫa. B’éigean d’ḟeaɼ an
tiġe bloc maiṫ móɼ aḋmaid do ċeangal fé
n-a ḃɼáġaid, aɼ a ṁuineál, maɼ ċoſg aiɼ.
Nuaiɼ a fuaiɼ ſé an ɼud bɼeáġ móɼ ceang
ailte maɼ ſin, ſuaſ fé n-a ḃɼáġaid, iſ aṁlaiḋ
a ċeap ſé guɼ maɼ ċóṁaɼṫa uaiſleaċta aguſ
onóɼa do cuiɼeaḋ aiɼ é. Ṫáinig áɼd-ṁeaſ
aige aiɼ féin láiṫɼeaċ, aguſ iſ aɼ éigin
ḟéaċfaḋ ſé i n-aon ċoɼ aɼ aon ġaḋaɼ eile,
ḃí ſé ċóṁ móɼ ſan oſ a gcionn, daɼ leiſ.
Ċonaic an ċuid eile an móɼ-iſ-fiú go léiɼ,
aguſ ḃí ana-ſpóɼt acu aiɼ. Ḃí ḟioſ acu go
maiṫ cad ċuige an bloc. Fé ḋeiɼe do laḃaiɼ
ſeana-ġaḋaɼ ciallṁaɼ a ḃí ann le madɼa an
ḃluic.

“ Féaċ,” aɼ ſeifean “ ná bí ag magaḋ fút
ſéin. Ní deaġ-ċlú a ṫugan an bloc ſan
duit, aċ dɼoċ-ainim. I n-ionad an ṁóɼ
iſ-fiú iſ aṁlaiḋ ba ċeaɼt duit náiɼe ḃeiṫ

oɼt. Tá a ḃfuil de ġadaɼaiḃ ſa ċóṁaɼſanaċt
ag ſtealla-ṁagaḋ fút ! ”

“Tuigim iad go maiṫ,” aɼſa gaḋaɼ an
ḃluic, “aguſ tuigim ṫuſa. Éad, lán ḃuɼ
gcinn d’éad, atá aɼ gaċ gaḋaɼ agaiḃ nuaiɼ ná
fuil bloc maɼ é ſeo fé n-a ḃɼáġaid féin
aige.”

An Múine:
Iſ móɼ an tɼuaġ an t-é ná h-aiṫniġean

an feaɼ ṫall ag magaḋ fé; aċ ní’l aon
tɼuaġ aɼ an dtalaṁ ſo iſ mó ’ná an t-é
ná h-aiṫniġean é féin ag magaḋ féi féin.

Tá a lán daoine ſa tſaoġal aguſ tá
dálṫa an ġaḋaiɼ úd an ḃluic oɼṫa, go
cɼuinn díɼeaċ. An ɼud iſ náiɼe dóiḃ, iſ
dóiċ leo guɼ onóiɼ dóiḃ é; aguſ an ɼud
do b’ onóiɼ dóiḃ, iſ dóiċ leo guɼ náiɼe
ġeóḃaidíſ d’á ḃáɼ. Aguſ, donaſ an ſgéil
aɼ fad, ní h-aon ṁaiṫ cóṁaiɼle a leaſa
ṫaḃaiɼt dóiḃ!

Iſ tɼuaġ ná féaċaimíd oɼainn féin amaċ
aſ ſúil duine eile!

“An t-é ná múinean Dia ní ṁúinid
daoine é.”

AN t-ASAL, AGUS AN t-APA, AGUS AN
CAOĊÁN

Ḃí an t-aſal aguſ an t-apa, lá, ag cáſaṁ a
ndeacɼaí.

“ Náċ tɼuaġ an ſgéal agam-ſa é,” aɼſan
t-aſal, “aguſ gan pioc deſ na h-aḋaɼcaiḃ
oɼm. Dá mbeaḋ aḋaɼca oɼm náċ bɼeáġ a

ḋ’ḟéadfinn mé féin a ċoſaint aɼ naṁaid,
fé maɼ a ḋeinean an taɼḃ, nú an fiaḋ. Dá
mb’ é an pocán féin é, féaċ an dá aḋaiɼc atá
aiɼ, ċóṁ móɼ ċóṁ bɼeáġ, aguſ é féin ċóṁ
beag. Ní’l oɼm-ſa aċ an dá ċluaiſ ṁóɼa
ſo’ dá leaḋb gan ṁaiṫ.”

“Éiſt anoiſ,” aɼſan t-apa. “Ní’l aon
ċúiſ ġeaɼáin agat ſeaċaſ maɼ atá agam-ſa.
Muɼa ḃfuil aḋaɼca oɼt, tá eaɼbal oɼt.
Féaċ an coɼ atá oɼm-ſa aguſ gan aḋaɼc ná
eaɼbal oɼm! Tá ḋá ċluaiſ ḃɼeáġṫa ṁóɼa
oɼt, bíoḋ ná fuil aon ṁeaſ agat féin oɼṫa.
Nuaiɼ a ṫógan tú anáiɼde iad ba ḋóiċ
le h-aoinne guɼ ḋá aḋaiɼc iad. Dá mbeidíſ
oɼm-ſa ba ḋóiċ liom go mbeinn tógṫa leó.
Ní ḟéaċfaḋ mo ṗlaoiſgín ċóṁ maol aguſ
ḟéaċan ſé. Aguſ an t-eaɼbal; ní ḟead
aɼaíſ i n-aon coɼ cad é an compóɼd duit
an t-eaɼbal ſan a ḃeiṫ oɼt.”

Ḃí an caoċán ṫíoſ fé’n ḃfód aguſ é ag
éiſteaċt leiſ an mbeiɼt. Do laḃaiɼ ſé uaiḋ
ainíoſ leo.

“ Tá an iomad cainnte agaiḃ,” aɼ ſeiſean.
“ Tá ḋá ẛúil ṁaiṫa ag gaċ aoinne agaiḃ. Dá
mbeaḋ ſiḃ gan ſúile maɼ atáim-ſe iſ ɼó
ḃeag an ḃuaiɼt a ḋéanfaḋ aḋaɼca ná eaɼbal
daoiḃ.”

An Múine:
“ An luiḃ ná faġtaɼ iſ í ḟóiɼean.”
I n-ionad ḃeiṫ ag geaɼán maɼ ġeall aɼ

neiṫiḃ ná fuil agat, cuiṁniġ aɼ na neiṫiḃ
atá agat, aguſ bíoḋ áṫaſ oɼt maɼ ġeall oɼṫa,
aguſ bí buiḋeaċ de Ḋia a ṫug duit iad.

MERCURÍ AGUS AN SIÚINÉIR
Ḃí ſiúinéiɼ ag teaċt ṫaɼ an aḃainn i mbád.

Do ṫuit a ṫuaġ iſteaċ ſa n-aḃainn uaiḋ. Ḃí
ſé cɼeaċta muɼa ḃféadfaḋ ſé an tuaġ
ḋ’ḟáġail ṫaɼ n-aiſ aſ an aḃainn. Do liúiġ
ſé aɼ Ṁeɼcuɼí an tuaġ ṫaḃaiɼt ċuige ainíoſ
aſ an aḃainn. Ṫáinig tɼuaġ ag Meɼcuɼí dó.
Ṫáinig ſé ċuige ſa ḃád.

“ Cáɼ ṫuit an tuaġ uait, a ḟiɼ ḃoiċt? ” aɼ
ſeiſean.

Ṫaiſbeáin ſé an áit dó. Ċuaiḋ Meɼcuɼí
ſíoſ ſa n-uiſge aɼ ṁullaċ a ċinn aguſ ṫug
ſé leiſ ainíoſ tuaġ. Tuaġ óiɼ ab eaḋ í.

“ An í ſin do ṫuaġ? ” aɼ ſeiſean.
“ Ó, ní h-í,” aɼſan feaɼ boċt. “ Tuaġ

óiɼ iſ eaḋ í ſin.”
Ċuaiḋ Meɼcuɼí ſíoſ aiɼíſ aguſ ṫug ſé leiſ

ainíoſ tuaġ eile, tuaġ aiɼgid.
“ An í ſin do ṫuaġ? ” aɼ ſeiſean leiſ an

ſiúinéiɼ.
“ Ó, ní h-í, a ḋuine uaſail,” aɼſan ſiúinéiɼ.

“ Tuaġ aiɼgid iſ eaḋ í ſin.”
Ċuaiḋ Meɼcuɼí ſíoſ an tɼíṁad h-uaiɼ

aguſ ṫug ſé leiſ ainíoſ an tuaġ ċeaɼt, an
tuaġ iaɼainn a ṫuit ſíoſ.

“ An í ſin í?” aɼ ſeiſean.
“Ó, iſ í go díɼeaċ, a ḋuine uaſail,” aɼſ an

ſiúinéiɼ.
“Seo ḋuit í,” aɼſa Meɼcuɼí, “aguſ ſeo

ḋuit an dá ċeann eile leiſ, maɼ iſ duine
fíoɼ macánta ṫu,” aguſ ẛín ſé ċuige na
tɼí tuaġana.

Do h-ínſeaḋ an ſgéal aɼ fuid na tíɼe.

D’aiɼig ſiúinéiɼ eile é. Ṫáinig ſé go poɼt na
h-aḃann. Ċaiṫ ſé iſteaċ ſeana-ṫuaġ a ḃí aige.
Anſan do ċɼom ſé aɼ lógóiɼeaċt. D’aiɼiġ
Meɼcuɼí é aguſ ṫáinig ſé ag tɼial aiɼ.

“ Cad ’tá oɼt, a ḋuine ḃoiċt? ” aɼſa
Meɼcuɼí leiſ.

“Ó, a ḋuine uaſail,” aɼ ſeiſean, “mo
ṫuaġ do ṫuit ſa n-aḃainn uaim, aguſ cad
a ḋéanfad? Cad a ḋéanfad i n-aon ċoɼ? ”

“ Cáɼ ṫuit ſí iſteaċ uait? ” aɼſa Meɼcuɼí.
Ṫaiſbeáin ſé an áit dó. Do léim Meɼcuɼí

ſíoſ aguſ ṫug ſé leiſ ainíoſ tuaġ óiɼ.
“ An í ſin do ṫuaġ? ” aɼſa Meɼcuɼí.
“ Ó, iſ í go díɼeaċ ! ” aɼ ſeiſean, aguſ ẛín

ſé a láṁ ċun gɼeama d’ḟáġail uiɼṫi. Do
ṫaɼaing Meɼcuɼí ċuige í.

“A ḃiṫeaṁnaiġ gan ċiall!” aɼ ſeiſean,
“ an aṁlaiḋ iſ dóiċ leat ná feicim an ɼud
atá iſtiġ ad’ ċɼoiḋe?” Aguſ d’imṫiġ ſé
aſ a ɼaḋaɼc láiṫɼeaċ.

Ċuaiḋ an ſiúinéiɼ ſin aḃaile gan a ṫuaġ
féin ná aon tuaġ eile aige.

An Múine:
Iſ maiɼg ná beaḋ ſáſta le n-a ċuid féin.
“ Ná leig do ẛúil ṫaɼ do ċuid.”
“Iſ buaine an t-únán ’ná an t-anaiṫɼe.”

Iſ é ſin le ɼáḋ, iſ buaine únán na macán
taċta ’ná anaiṫɼe na gaduiḋeaċta. Ní
leanan an t-anaiṫɼe aċ an ḟaid a leanan
an ḟeóil. Leanan an t-únán an ḟaid a
maiɼean an ḃó.

Ná caſ le bob a ḃualaḋ aɼ an Súil atá ag
féaċaint aɼ an ɼud atá iſtiġ ad’ ċɼoiḋe.

AN FROG AGUS AN ḂÓ.

Ag gaḃáil tɼé ḃeáɼnain ḟliuċ di do ċuiɼ
an ḃó a coſ aɼ áit i n-a ɼaiḃ fɼogana óga,
aguſ ẛatail ſí aɼ ċeann acu aguſ ṁaiɼḃ ſí
é. Ṫáinig máṫaiɼ na ḃfɼogana óga aḃaile.

“ Cad a ṁaiɼḃ ḃuɼ ndeaɼḃɼáṫaiɼ? ” aɼ
ſiſe leiſ an gcuid eile acu.

“ Ó,a ṁam,” aɼ ſiad, “an t-ainṁiḋe ba ṁó
d’á ḃfeacamaiɼ ɼiaṁ táinig ſé aguſ ċuiɼ ſé
a coſ aɼ áɼ ndeaɼḃɼáṫaiɼ aguſ ṁaiɼḃ ſé é.”

“ An ɼaiḃ ſé ċóṁ móɼ ſo? ” aɼ ſiſe, ’ġá
líonaḋ féin le gaoiṫ aguſ ’ġá h-at féin ſuaſ.

“ Aċ!” aɼ ſiad, “ba ṁó go móɼ é ’ná ſan.”

“ An ɼaiḃ ſé ċóṁ móɼ ſo? ” aɼ ſiſe, aguſ
do ẛúiġ ſí tuille gaoiṫe iſteaċ.

“Aċ, a ṁam,” aɼ ſiad, “dá mbeifá ag
ſúġaḋ gaoiṫe iſteaċ go deo ní ḃeifá
ċóṁ móɼ leiſ ſiúd ! ”

“An ɼaiḃ ſé ċóṁ móɼ ſo?” aɼ ſiſe,
aguſ do ẛúiġ ſí tuille gaoiṫe iſteaċ.
Ṡúiġ ſí an iomad de’n ġaoiṫ iſteaċ an uaiɼ
ſin, aguſ do ſgoilt uiɼṫi, aguſ ṫuit an
t-anam aiſti.

An Múine:
Ná bí-ſe ſuaſ a’ſ anuaſ le daoine atá

níoſ mó aguſ níoſ ſaiḋḃɼe ’ná ṫu féin,
nú ſgoiltfiḋ oɼt. Ní’l an guſtal agat
ċuige aguſ iſ aṁlaiḋ a beifaɼ ag magaḋ
fút. Déaɼfaɼ guɼ ag ɼiṫ i ndiaiḋ na
h-uaiſleaċta a ḃeiɼ. Déanfiɼ éagcóiɼ oɼt
féin. Bɼiſfaɼ ṫu. Sgoiltfiḋ oɼt. Anſan
ní ḃeiḋ tɼuaġ ṫíoſ ná ṫuaſ duit.

AN GAḂAR NEAṀḂUIḊEAĊ

Ċuaiḋ gaḃaɼ, aguſ é ag teiṫe óſ na
fiaḋaiḋṫiḃ, iſteaċ i ḃfíonġoɼt. Do luiġ ſé
aɼ ſgáṫ an duilleaḃaiɼ aguſ ḃí ſé i ḃfolaċ
óſ na fiaḋaiḋṫiḃ. Ċoṁ luaṫ aguſ ċeap
ſé go ɼaiḃ na fiaḋaiḋṫe imṫiġṫe ċɼom ſé
aɼ an nduilleaḃaɼ a ḋ’iṫe. Do tugaḋ fé
ndeaɼa na géaga ag coɼuiġe. Ṫáinig na
fiadaiḋṫe ċun na h-áite. Fuaɼadaɼ an gaḃaɼ
aguſ do ṁaɼḃuiġeadaɼ é. Saɼ aɼ imṫiġ an
t-anam aſ duḃaiɼt ſé an focal :

“ Ní’l fáġalta agam aċ an ɼud atá tuillte
agam. Ní ɼaiḃ aon ċeaɼt agam díoḃáil a
déanaṁ do’n ɼud a ḃí am’ ċoſaint aɼ mo
naṁaid ! ”

An Múine:

Ní’l maiṫ iſ uaiſle ’ná maiṫ i n-aġaiḋ an
uilc. Ní cóiɼ ḃeiṫ buiḋeaċ de’n t-é ḋéan
fid maiṫ i n-aġaiḋ na maiṫeaſa. An t-é
ḋéanfiḋ olc i n-aġaiḋ an uilc, iſ olc an ɼud
le déanaṁ é, aċ b’ḟéidiɼ náɼ ḃ’ḟuiɼiſte
ḃeiṫ dian aiɼ uaiɼeanta nuaiɼ a déanfí an
t-olc ɼó ġɼána aiɼ. Aċ an t-é ḋéanfiḋ
olc i n-aġaiḋ na maiṫeaſa, ní fioſ cad é an
pionóſ iſ ceaɼt a ċuɼ aiɼ.

Dein-ſe maiṫ i n-aġaiḋ an uilc.
Dá ndeineaḋ gaċ aoinne maiṫ i n-aġaiḋ

an uilc níoɼ ḃ’ḟada go mbeaḋ an t-olc
díbeaɼṫa aſ an ſaoġal.

AN MADA-RUAḊ AGUS AN LEÓN

An ċéad uaiɼ a ċonaic an mada-ɼuaḋ an
león ba ḃeag ná guɼ ṫuit an t-anam aſ le
ſgannɼa.

An taɼna h-uaiɼ a ḃuail ſé uime ní ɼaiḃ
leaṫ-eagla aiɼ.

An tɼíṁaḋ h-uaiɼ a ḃuail ſé uime ní ɼaiḃ
blúiɼe eagla aiɼ. Ḋein ſé aiɼ ſuaſ aguſ do
laḃaiɼ ſé leiſ go ſoilḃiɼ aguſ go deaġ
ċóṁaɼſanaċ, díɼeaċ maɼ a laḃaɼfaḋ ſé le
mada-ɼuaḋ eile.

An Múine:

“ Tagan dɼoċ-ṁeaſ a’ caidɼeaṁ.”
“Nuaiɼ a ṫéiḋean an gaḃaɼ iſteaċ ſa

teampal ní ſtadan ſé go dtéiḋean ſé
ſuaſ aɼ an altóiɼ.”

“ Iſ maiṫ é an t-eagla ċuɼ aɼ an madɼa.”

AN MADRA AGUS AN ĊAORA

Ċuiɼ an madɼa an dliġe aɼ an gcaoiɼiġ ag
éileaṁ fiaċ. Do glaoḋaḋ an ċúiſ. An
maċtíɼe aguſ pɼéaċán na gceaɼc an dá
ḃɼeiṫeaṁ. Níoɼ lean an tɼiail aḃfad. Do
tugaḋ an ḃɼeiṫ i ḃfaḃaɼ do’n ṁadɼa. Do
ṁaiɼḃ an madɼa an ċaoɼa, aguſ ṫug ſé cuid
ṁaiṫ de’n ḟeóil do’n dá ḃɼeiṫeaṁ.

An Múine:
Ní’l feall iſ meaſa ’ná an feall a ḋeinean

an bɼeiṫeaṁ a ġlacan bɼeab. Iſ aɼ ḟíɼinne
aguſ aɼ ḋílſe an ḃɼeiṫiṁ a ḃíon gaċ aoinne
ag bɼaṫ ċun ciɼt dliġe ḋ’ḟáġail. Nuaiɼ a
ġlacan an bɼeiṫeaṁ an ḃɼeab bainteaɼ na
coſa ó’n gceaɼt. Deinteaɼ éagcóiɼ iɼioċt ciɼt.

AN t-AṪAIR NIṀE AGUS AN LÍOṀÁN
Ċuaiḋ an t-aṫaiɼ niṁe iſteaċ ſa ċeaɼdċain

an ḟaid a ḃí an gaḃa amuiċ. Ċimil ſé leiſ
an líoṁán. Do ġoɼtuiġ an líoṁán é. Ṫug
ſé ſnap aɼ an líoṁán aguſ ṁeaſ ſé na
fiacala niṁe a ċuɼ tɼíd. Níoɼ ḟéad ſé na
fiacala ċuɼ tɼíd an gcɼuaiḋ, ní náɼ ḃ’ion
gna, aċ ċoimeád ſé a ġɼeim aguſ ḃí ſé
ag oibɼiú na ḃfiacal.

Do ſgaoil an líoṁán leiſ aɼ feaḋ tamail.
Anſan do laḃaiɼ ſé.

“ Aiɼiú, bíoḋ ciall agat,” aɼ ſeiſean,
“aguſ cuiɼ uait an ċogaint. Ná fuil ḟioſ
agat go ḃféadfinn-ſe, dá mba ṁaiṫ liom é,
na fiacala ſan a ḋ’iṫe amaċ aſ do ċeann ! ”

An Múine:
Ná bí ag caſaḋ le ɼud a ḋéanaṁ atá

laſmuiċ aɼ fad de d’ ċumaſ. Ní ḋéanfiɼ
aċ t’ ḟiacala do ṁeilt aguſ do ḃɼiſeaḋ
leiſ, aguſ ſin a mbeiḋ d’á ḃáɼ agat.

Iſ beag má tá aon ní iſ mó a ṫuillean
dɼoċ-ṁeaſ ’ná dɼoċ-aigne ag caſaḋ le díoḃáil
a ḋéan aṁ, aguſ gan aɼ a cumaſ é ḋéanaṁ.

AN MAĊTÍRE AGUS AN MADRA
Ṫáinig an maċtíɼe aɼ an madɼa aguſ an

madɼa ’n-a ċodla laſmuiċ de ḋoɼuſ an tiġe.
“Tá ocɼaſ oɼm,” aɼſan maċtíɼe. “Ní

móɼ ḋom tú ḋ’iṫe láiṫɼeaċ.”
“ Ó, faiɼe fút, ná dein ! ” aɼſan madɼa.
“ Caiṫfad a ḋéanaṁ,” aɼſan maċtíɼe.

“Táim caillte leiſ an ocɼaſ. Níoɼ iṫeaſ
blúiɼe le ḋá lá.”

“ Ní maiṫ an ċiall duit miſe ḋ’iṫe anoiſ,”
aɼſan madɼa. “Ní’l coṫú ɼó ṁaiṫ oɼm
le tamal, aguſ táim ana-lom. Aċ beiḋ
póſaḋ anſo amáɼaċ aguſ beiḋ ana-ċoṫú
oɼm go ceann ɼoinnt laeṫanta. Anſan beiḋ
mé ɼaṁaɼ bɼeáġ, aguſ beiḋ ɼud éigin de
ḃéile agat ionam má ṫagan tú.”



98 AESOP

“ B’ḟéidiɼ go ḃfuil an ceaɼt agat,” aɼſan
maċtíɼe, aguſ d’imṫiġ ſé.

Roinnt laeṫanta ’n-a ḋiaiḋ ſan ġaiḃ ſé an
tɼeo aiɼíſ. Ċonaic ſé an madɼa laiſtiġ
de’n doɼuſ.

“Seaḋ,” aɼ ſeiſean, “taɼ ċuġam amaċ
anſo fé maɼ a ġeallaiſ, go n-iṫead ṫu.
Iſ fíoɼ an ɼud a duḃɼaíſ. Taoí’nn tú ag
féaċaint go h-áluinn aguſ go feólṁaɼ indiu.
Iſ maiṫ a ḋeiniſ é gan leigint dom ṫú ḋ’iṫe
an lá eile úd.”

“ An aiɼiġean tú leat me? ” aɼſan madɼa.
“Nuaiɼ a ḃéaɼfiɼ am’ ċodla oɼm-ſa aiɼíſ
laſmuiċ de’n doɼuſ, ná fan leiſ an gcóiſiɼe.”

An Múine:

Seaċain-ſe aguſ ná bíoḋ dálṫa an ṁadɼa
úd oɼt. Ná tuiteaḋ do ċodlaḋ oɼt ſa n-áit
n-a ḃféadfiḋ do naṁaid teaċt a gan ḟioſ
oɼt. B’ḟéidiɼ náċ é gaċ aon ṁaċtíɼe a
ḋ’ḟanfaḋ leiſ an gcóiſiɼe an ċéad uaiɼ féin.

AN MADA-RUAḊ AGUS AN t-APA

Ḃuail an ḃeiɼt umá ċéile ſa ċoill lá fuaɼ.
D’ḟéaċ an t-apa aɼ an ſguaib ḃɼeáġ, ṁóɼ,
ḟada, ṫɼomaiḋe a ḃí laiſtiaɼ aɼ an mada
ɼuaḋ, aguſ gan aon ɼud laiſtiaɼ aiɼ féin
idiɼ é aguſ an fuaċt.

“Féaċ,” aɼ ſeiſean, “a ṁada-ɼuaiḋ, tá
bɼeiſ ṁóɼ aguſ do ḋóiṫin ſa n-eaɼbal
ſan atá oɼt-ſa. Tá ſé ḋ’á ṫaɼang ſa

dɼaoib ad’ ḋiaiḋ. Déanfaḋ a leaṫ do ġnó
ſa aguſ ḃeaḋ do ḋóiṫin móɼ ann. Taḃaiɼ
dóṁ-ſa cuid de, aguſ beiḋ mé ana-ḃuiḋeaċ
díot.”

“Ná bí am’ boḋɼaḋ, a ɼaſcail!” aɼſan
mada-ɼuaḋ. “ Má tá eaɼbal bɼeáġ oɼm iſ
liom féinig é. Iſ é mo ċuid féin é. A
leaṫ a ṫaḃaiɼt duit-ſe! Aiɼiú, naċ bɼeáġ
bog atá do ċɼoicean oɼt! Ní ṫaḃaɼfad
go deiṁin, ná oiɼead aguſ ɼibe ḋe ḋuit.
Dá mbeaḋ ſé ḋ’á ṫaɼang ſa dɼaoib am’
ḋiaiḋ go deo ní ḃfaġaiɼ-ſe aon ɼibe ḋe.
Ná bí ag bɼaṫ aiɼ go ḃfaġaiɼ. Ní ṫaḃaɼ
finn maɼ ẛáſaṁ duit aon ɼibe ḋe ṫaḃaiɼt
duit, féaċ.”

“ Ó,” aɼſan t-apa, “náċ neaṁmaiṫeaċ an
duine ṫu ! ” aguſ d’imṫiġ ſé.

An Múine:
“ Bíoḋ ɼud agat féin nú bí i n-a éaġmaiſ,”

adeiɼ an ſeanḟocal.
Ná bí neaṁmaiṫeaċ. Tá ſeanḟocal eile

adeiɼ, “ aɼ ſgáṫ a ċéile a ṁaiɼid na daoine.”
“ Ní ḃfaġan doɼn dúnta aċ láṁ iaḋta,”

adeiɼ ceann eile.

AN PÁGÁNAĊ AGUS AN ÍOṀÁIĠ
Ḃí págánaċ ann aguſ ḃí íoṁáiġ aige, aguſ

ḃí áɼd-uɼɼaim aige do’n íoṁáiġ. Ḃíoḋ ſé
coitċianta ag aḋɼaḋ na h-íoṁáiġe aguſ ’ġá
iaɼaiḋ uiɼṫi an ɼaṫ do ċuɼ aiɼ féin aguſ aɼ
a ġnóṫaíb, aċ d’á ṁéid a ḋ’aḋɼaḋ ſé an

íoṁáiġ iſ eaḋ iſ mó a ġaḃaḋ an ſaoġal i n-a
ċoinniḃ. Fé ḋeiɼe do ḃɼiſ aɼ an ḃfoiḋne
aige aguſ do ɼug ſé aɼ an íoṁáiġ aguſ do
ḃuail ſé buille d’á ceann aɼ an ḃfalla. Do
bɼiſeaḋ an ceann aguſ do ṫuit lán a hata
de ṗíoſaíḃ óiɼ amaċ aſ!

“ Aililiú ! ” aɼ ſeiſean. “ Iſ ait an ſaġaſ
dé ṫu ! An ḟaid a ḋeineaſ tú ḋ’aḋɼaḋ níoɼ
ḋeiniſ aon ɼud dom, aguſ nuaiɼ a ḃuaileaſ
buille de d’ ċeann aɼ an ḃfalla ḋeiniſ feaɼ
ſaiḋḃiɼ díom ! ”

An Múine:
Tá bɼíġ an ſgéil ſeo doiṁinn, aguſ bain

ean a ḋoiṁneaſ leiſ an gCɼíoſtaiḋe anoiſ
ċóṁ maiṫ aguſ ḃain ſé leiſ an bpágánaċ i
n-aimſiɼ Aeſoip.

Bíon daoine go minic ag guiḋe go cɼuaiḋ
ċun Dé, a d’iaɼaiḋ taḃaɼṫaiſ aiɼ, aguſ
guɼ aɼ ṁaiṫa leo féin aɼ fad a ḃíon dúṫ
ɼaċt an ġuiḋe. Ní ḃíon aon ġɼáḋ do Dia
ſa ġuiḋe. Ní tugtaɼ dóiḃ an taḃaɼṫaſ a
bíon uaṫa, ní naċ iongna. Anſan iom
puiġid ſiad i gcoinniḃ Dé aɼ fad. Ní
meaſa i láṫaiɼ Dé an uaiɼ ſin iad ’ná nuaiɼ
a ḃíodaɼ ag guiḋe ċuige, aɼ ṁaiṫa leo féin
aɼ fad. Ní h-eaḋ, aċ iſ feaɼɼ an uaiɼ ſin
iad maɼ ní ḃíon an ḃɼéagaiġe ionta. Ní
ḃíd ſiad ’ġá leigint oɼṫa ḃeiṫ ag aḋɼaḋ
Dé aguſ gan ſa n-aḋɼaḋ aċ éiṫeaċ.

Iſ minic, nuaiɼ a ḃíon an duine iom
puiġṫe i gcoinniḃ Dé aɼ fad, go dtugan Dia
an ſaoġal ſo aɼ a ṫoil dó, maɼ ná beiḋ aige
aċ an donaſ aɼ an ſaoġal eile.

AN COILEAĊ AGUS AN ĊLOĊ LOĠṀAR

Ḃí an coileaċ ag ſgɼíobaḋ ſa ċaɼn-aoiliġ.
Do noċt ſé cloċ loġṁaɼ. Ḃí an ċloċ ag
ſpɼéaċaɼnaiġ i ſoluſ na gɼéine. Ċuiɼ an
coileaċ báɼ a ġuib aɼ an gcloiċ cúpla
uaiɼ.

“Iſ áluinn an ɼud tu,” aɼ ſeiſean, “aċ
ní ḃfaġaim aon ḃlaſ oɼt. Tá daoine aguſ
ṫaḃaɼfidíſ móɼán aiɼgid oɼt. B’ḟeaɼɼ liom
féin gɼáinnín óɼnan ’ná ṫu ! ”

An Múine:

An t-é ná tuigean áilneaċt ɼuda ní
tuigean ſé a luaċt. Tá daoine ſa tſaoġal
aguſ, aɼ nóſ an ċoiliġ, ní’l luaċt i n-aon
ɼud dóiḃ aċ ſa ṁéid n-aɼ féidiɼ é ḋ’iṫe
nú é ḋ’ól. Ní ċuiṁniġid na daoine ſin
ċoiḋċe aċ aɼ cad a ċoṫóċaiḋ iad. Ní’l
agam le ɼáḋ leo aċ guɼ b’olc an coṫú
iad.

AN MADRA SA ṀAINSÉAR

Ḃí an madɼa i n-a luiġe ſa ṁainſéaɼ.
Ṫáinig an capal ċun an ḟéiɼ a ḋ’iṫe. Ċɼom
an madɼa aɼ ḃeiṫ ag aṁſtaɼaiġ aɼ an gcapal
aguſ ní leigfeaḋ ſé ḋó an féaɼ a ḋ’iṫe.

“ Gɼeadaḋ ċuġat, a ɼud ḋɼoċ-ṁiotalaiġ ! ”
aɼſan capal leiſ. “ Ní ḟéadfá féin an
féaɼ a ḋ’iṫe, aguſ ní leigfá ḋóṁ-ſa é
d’iṫe ! ”

An Múine:
Tá aicme daoine ſa tſaoġal aguſ deinid

ſiad díɼeaċ maɼ a ḋein an madɼa úd a ḃí
ſa ṁainſéaɼ. An ɼud ná féadfidíſ féin
aon úſáid a ḋéanaṁ de b’ḟeaɼɼleo é ċoimeád
díoṁaoin ’ná a ṫaiɼḃe ḃeiṫ ag aoinne eile.
Tá daoine eile aguſ iſ aṁlaiḋ a ḃeaḋ áṫaſ
an doṁain oɼṫa a ḃeiṫ aɼ a gcumaſ taiɼḃe
ḋéanaṁ do ḋuine eile. Ní h-é aṁáin an
ɼud ná ḃeaḋ aon ġnó acu féin de ba ṁaiṫ
leo a ṫaḃaiɼt do’n t-é n-a mbeaḋ gáḋ aige
leiſ, aċ an ɼud n-a mbeaḋ gnó acu féin de
do leigfidíſ oɼṫa ná beaḋ i dtɼeo go
ḃféadfidíſ an taiɼḃe ḋéanaṁ do’n ċóṁ
aɼſain.

AN ĊÚ AGUS AN MAISTÍN

Ḃí feaɼ ann aguſ ḃí cú aige ċun fiaḋaiġ
aguſ ḃí maiſtín ſa ḃaile aige ċun aiɼeaċaiſ a
ḋéanaṁ aɼ an dtiġ. Nuaiɼ a ṫagaḋ an t-am
ċun a gcoda ṫaḃaiɼt doſ na gaḋaɼaiḃ do
ġeiḃeaḋ an maiſtín a ċion de’n tſeilg ċóṁ
maiṫ leiſ an gcuin.

“Ní’l ſan dleaġṫaċ,” aɼſan ċú leiſ an
maiſtín. “Iſ miſe do leagan an tſeilg ſeo
le lúṫ mo ċoſ aguſ le neaɼt mo ḃéil, nuaiɼ
a ḃíon tuſa ſínte ad’ ċodla anſo aɼ lic
an doɼuiſ.”

“ Ní miſe fé ndeaɼ ſan,” aɼſan maiſtín,
“aċ feaɼ an tiġe. Ní ḋeinim-ſe aċ an ɼud
a deiɼteaɼ liom a ḋéanaṁ. Aguſ ní ḋein
ean tuſa aċ an ɼud a deiɼteaɼ leat a
ḋéanaṁ. Ní ḃeaḋ aon ṁaiṫ ionam-ſa ċun
an ḟiaḋaiġ. Ní luġa ’ná maɼ a ḃeaḋ aon
ṁaiṫ ionat-ſa ċun an tiġe ſeo do ċoſaint
aɼ na biṫeaṁnaċaiḃ. Déanfaḋ na biṫeaṁ
naiġ amadán díot. B’ḟéidiɼ guɼ dóiċ leat
go mbím am’ ċodla, aċ feiceam ca ḃfuil
an biṫeaṁnaċ a ṫiocfiḋ a gan ḟioſ oɼm.
Tuillim-ſe an bia ſeo ċóṁ maiṫ díɼeaċ
aguſ a ṫuillean tuſa é, bíoḋ guɼ tuſa
do leagan an tſeilg.”

An Múine:
Tá a ġnó féin ceapaiṫe do gaċ duine aɼ

an ſaoġal ſo. An t-é a ḋeinean a ġnó
féin go maiṫ, bíoḋ an gnó ſan deacaiɼ nú
ſaoɼáideaċ, íſeal nú uaſal, tá a ḃeaṫa aige
ḋ’á ṫuilleaṁ le ceaɼt.

An gnó a ċeap Dia do’n ċuin ní h-é a ċeap
ſé do’n ṁaiſtín. Sin é cúiſ náɼ deineaḋ cú
de’n ṁaiſtín ná maiſtín de’n ċuin. Ní’l
aon ġnó iſ uſa do ḋuine ḋéanaṁ ’ná an
gnó a ceapaḋ dó. D’á ḃɼíġ ſin, iſ ceaɼt dó
ḃeiṫ ſáſta.

AN COGAḊ IDIR NA h-ÉANLAIṪE AGUS
NA BEIṪIḊIĠ

D’eiɼiġ cogaḋ fadó idiɼ na h-éanlaiṫe aguſ
na beiṫiḋiġ. Ċuaiḋ na h-éanlaiṫe go léiɼ aɼ
ṫaoḃ aguſ na beiṫiḋiġ go léiɼ aɼ an dtaoḃ eile.

Ḃí an ſgiaṫán leaṫaiɼ i gcáſ ’diɼ ḋá
ċóṁaiɼle. Ḃí an déanaṁ dúbalta aiɼ.
D’ḟéadfaḋ ſé dul leiſ na h-éanaiḃ maɼ
ġeall aɼ a ḋá ſgiaṫán, nú d’ḟéadfaḋ ſé
dul leiſ na beiṫiḋiġ maɼ ġeall aɼ a ḃéal.
Ḃí ſé ag bɼeiṫniú oɼṫa féaċaint cé ’cu
taoḃ ba ḋóiċ leiſ a ḃuaḋfaḋ. I dtoſaċ
an ċaṫa ċeap ſé go mbeaḋ an buaḋ ag na
h-éanlaiṫiḃ. Ġaiḃ ſé leó, aċ níoɼ ċuaiḋ ſé
iſteaċ i láɼ an ċaṫa. D’ḟan ſé aɼ an imeall,
aguſ é ag faiɼe ċuige féaċaint conuſ a
ġeóḃaḋ an caṫ. Níoɼ ḃ’ ḟada guɼ buaileaḋ
iſteaċ i n-a aigne guɼ ag na beiṫiḋiġ a ḃeaḋ
an buaḋ, aguſ ſiúd ċuċa anonn é aguſ an
dá ẛluaġ ag féaċaint aiɼ. Ċeap na beiṫiḋiġ
aɼ dtúiſ gan é ġlacaḋ, aċ do ṫaiſbeáin ſé
a ṗuſ dóiḃ, aguſ anſan d’ adṁuiġeadaɼ
guɼ ḃeiṫiḋeaċ é, aguſ do ġlacadaɼ é.

Do ġluaiſ an caṫ. Ḃí an león i n-a
ɼí aɼ na beiṫiḋiġ aguſ an fiolaɼ i n-a ɼí aɼ
na h-éanaiḃ. Ṫug an fiolaɼ foġa ſanntaċ

fé’n león. Ḃí an ḃuntáiſte aige maɼ
d’féad ſé eiɼiġe ſa n-aeɼ oſ cionn an leóin.
Do ṫúiɼling ſé anuaſ aiɼ go h-obann, aguſ
ſaɼ a ɼaiḃ ḟioſ ag an león cad a ḃí ċuige,
ḃí ſúil bainte aſ ag an ḃfiolaɼ le buille
d’iongain a ċoiſe deiſe, aguſ ḃí ſé imṫiġṫe
ſuaſ aiɼíſ maɼ imṫeóċ’ an ſplannc. D’iom
puiġ ſan an caṫ, aguſ ḃí an buaḋ ag na
h-éanlaiṫiḃ.

Nuaiɼ a ċonaic an ſgiaṫán leaṫaiɼ go
ɼaiḃ an buaḋ ag na h-éanaiḃ, ag an muíntiɼ
n-aɼ ṫug ſé dɼuim láṁa leo, do ṫeiṫ ſé le
n-a anam aſ an áit. D’imṫiġ ſé aguſ ċuaiḋ
ſé i ḃfolaċ i bpoll cɼainn.

Ó’n lá ſan a leiṫ ní ṫaiſbeánan an ſgiaṫán
leaṫaiɼ é féin i n-aon ċoɼ i gcaiṫeaṁ an lae.
Fanan ſé go dtí tuitim na h-oiḋċe go mbíd
na h-éin go léiɼ imṫiġṫe a ċodla. Anſan
bíon ſé ag gluaiſeaċt ſa n-aṁſgaɼnaċ maɼ
a ḃeaḋ biṫeaṁnaċ.

An Múine:
Ná bíoḋ aon iontaoiḃ ċoiḋċe agat a’ “ Taḋg

an dá ṫaoḃ.”
“ Ní ṫagan an dá ṫɼáiġ leiſ an ngobadán.”

CÚPID AGUS AN BÁS
Ḃí Cúpid lá bɼeáġ gɼéine ag ſpóɼt dó

féin i n-aice na pluaiſe n-a mbíon an Báſ
i n-a ċóṁnuiḋe ann. I gceann tamail do
ġoill an bɼoṫal aiɼ. Ċuaiḋ ſé iſteaċ ſa
ṗluaiſ a ḃí ċóṁ bɼeáġ, ċóṁ h-ionḟuaɼ.
Ċaiṫ ſé é féin aɼ an dtalaṁ aguſ ṫuit a

ċodla aiɼ. An ḟaid a ḃí ſé ’n-a codla
do h-iompuiġeaḋ an taiſge aguſ do ṫuit
na ſaiġde go léiɼ amaċ aɼ an úɼláɼ, aguſ
ċuadaɼ féin aguſ ſaiġde an Ḃáiſ, a ḃí caiṫte
aɼ an úɼláɼ, ċuadaɼ tɼé n-a ċéile. Aɼ ḃall,
nuaiɼ a ḋúiſiġ Cúpid aſ a ċodla, ċɼom ſé
aɼ na ſaiġde do ḃailiú aguſ do ċuɼ ċuige.

Ḋein ſé deaɼṁad, maɼ ḃí an codla ’n-a
ẛúiliḃ. Ṫóg ſé ċuige cuid de ẛaiġdiḃ an
Ḃáiſ, aguſ d’ḟág ſé ’n-a ḋiaiḋ cuid d’á
ẛaiġdiḃ féin.

Sin é cúiſ, adeiɼ Aeſop, go dtagan an
báſ, uaiɼeanta, aɼ ḋaoiniḃ óga bɼeáġṫa,
nuaiɼ iſ aɼ ġɼáḋ ba ċóiɼ iad a ḃeiṫ ag cuiṁ
neaṁ, aguſ go dtuitid ſeandaoine i ngɼáḋ,
uaiɼeanta, nuaiɼ ba ċóiɼ guɼ aɼ an mbáſ a
ḃeidíſ ag cuiṁneaṁ.

An Múine:

Níoɼ ḋein Aeſop aċ an ſgéal beag ſo do
ċeapaḋ maɼ ṁíniú, daɼ leiſ, aɼ ɼud náɼ
ṫuig ſé. I dtaoḃ an ḃáiſ a ḃeiṫ ag teaċt
aɼ ḋaoiniḃ óga ní’l againn le ɼáḋ aċ maɼ
aduḃaiɼt áɼ ḃfile féin :-
“ Claḋaiɼe iſ eaḋ an báſ a ḃíon ag gaḃáil

inſ gaċ aon ḃall,
A’ſ ní feaɼɼ leiſ duine aoſta ’ná leanḃ

beag óg.”
Aguſ i dtaoḃ na ſeandaoine a ḃíon ag

tuitim i ngɼáḋ nuaiɼ ba ċiɼte ḋóiḃ ḃeiṫ ag
cuiṁneaṁ aɼ an mbáſ, ní dóiċ liom féin go
ḃfuil le ɼáḋ leo aċ an ſeanḟocal úd:-

“ Bíon duine ’n-a leanḃ ḋá uaiɼ.”

AN LEÓN AGUS AN FEAR

Ḃí an feaɼ ag fiaḋaċ. Ḃí ſé ag leagaḋ
na mbeiṫiḋeaċ allta go tiuġ leiſ na ſaiġdiḃ.
Ḃí ſgeón ionta aguſ iad ag teiṫe uaiḋ
iſteaċ i ndiaṁaɼaiḃ na coille.

“ Téanam,” aɼſan león, “ aguſ tɼoid
imíſ é. Táim féin, nú aoinne agaiḃ-ſé, ċóṁ
láidiɼ le deiċneaḃaɼ d’á ẛaġaſ. Tugaimíſ
aġaiḋ aiɼ ! ”

Ní ṫiocfaḋ aoinne acu leiſ. B’ éigean dó
teaċt i n-a aonaɼ. Ní ɼaiḃ ſé aċ tagaiṫe
i ɼaḋaɼc an ḟiaḋaiḋe nuaiɼ a ġluaiſ ſaiġead
ċuige. Ċuaiḋ an ſaiġead iſteaċ i n-a ċliaṫán
idiɼ ḋá aſna aguſ ṫuit ſé. Ḃí an mada-ɼuaḋ
ag féaċaint aiɼ ag tuitim.

“ Ó! a ɼí,” aɼſan mada-ɼuaḋ, “ cad a leag
ṫu? Níoɼ ṁeaſaſ go ɼaiḃ neaɼt aɼ biṫ a
d’ḟéadfaḋ an leagaḋ ſan do ḃaint aſat ! ”

“ Níoɼ ṁeaſaſ féin é aċ ċóṁ beag,” aɼſan
león. “An feaɼ ſan ṫall a ḋein é. Aċ
ní le neaɼt a ċuiɼp a ḋein ſé é. Le n-a
ġliocaſ iſ eaḋ ḋein ſé é. Dá ḃfuiġinn-ſe
gɼeim aiɼ ba ġeaɼɼ an ṁoill oɼm an t-anam
a ḃaint aſ. Aċ cad é an ṁaiṫ ſan? Muɼa
ḃfuil neaɼt cuiɼp aige tá neaɼt intleaċta
aige. D’ḟág ſan miſe tɼéiṫ.” Aguſ d’imṫiġ
an t-anam aſ.

An Múine:
Iſ neaṁní neaɼt cuiɼp ſeaċaſ neaɼt aigne.
Méaduiġṫeaɼ neaɼt na h-aigne le foġluim.

Neaɼt do’n aigne iſ eaḋ eóluſ, fé maɼ iſ
neaɼt do’n ċolainn bia.

AN BROḂ LUAĊRA AGUS AN DAIR

Ḃí cɼann bɼeáġ láidiɼ daɼaiġe ag fáſ aɼ
ṗoɼt na h-aḃan. Ḃí bɼoḃ luaċɼa ag fáſ
i n-aice an ċɼainn. D’ḟéaċ an cɼann aɼ an
mbɼoḃ.

“Mo ṫɼuaġ ṫu, a ɼud ḃoiċt!” aɼſaii
cɼann. “Cad a ḋéanfiɼ-ſe nuaiɼ a ṫioc
fiḋ an ġaoṫ láidiɼ? Lúban an puṫ beag
iſ laige ṫu. Cad a ḋéanfiɼ nuaiɼ a ṫioc
fiḋ an ſtoiɼm ? ”

Ní duḃaiɼt an bɼoḃ aon ní. Níoɼ ḋein
ſé aċ éiſteaċt leiſ an gcainnt.

Ṫáinig an ſtoiɼm, ſtoiɼm náɼ ċuiṁin le
h-aoinne a ḃí ſuaſ a leiṫéid. Do ċɼom an
bɼoḃ ſíoſ go talaṁ aguſ do leig ſé do’n
ġaoiṫ imṫeaċt oſ cionn a ċinn. Do ẛeaſaiṁ
an daiɼ go teann aɼ feaḋ aḃfad. Ḃí na
pɼéaṁaċa ɼó ḋaingean ſa talaṁ aguſ iad

ɼó láidiɼ. Fé ḋeiɼe do ċɼuinniġ an ġaoṫ
a neaɼt aguſ do ẛéid ſí go h-iongantaċ.
Do ċɼuinniġ an cɼann a neaɼt aguſ ẛeaſaiṁ
ſé ’n-a coinniḃ. Má ẛeaſaiṁ, d’eiɼiġ na
pɼéaṁaċa aguſ an fód i n-aon ſgailp aṁáin
aguſ do ſíneaḋ an daiɼ aɼ an bpoɼt.

D’imṫiġ an ſtoiɼm. Do ṫóg an bɼoḃ a
ċeann. Ċonaic ſé an daiɼ ſínte. Ní
duḃaiɼt ſé focal. Do laḃaiɼ an daiɼ.

“Iſ iongantaċ an ſgéal é!” aɼ ſeiſean.
“Tuſa ad’ ẛeaſaṁ aguſ miſe aɼ láɼ! Ní
féidiɼ liom é ṫuiſgint.”

“ Nuaiɼ a ṫáinig an neaɼt ſa ġaoiṫ,” aɼſan
bɼoḃ, “ do ċɼomaſ mo ċeann aguſ do
ſgaoileaſ ṫaɼm í.”

“ Aguſ tá do ċeann anáiɼde aiɼíſ agat ċóṁ
h-aibiḋ aguſ a ḃí ɼiaṁ! Ḋeiniſ an ceaɼt.
Ní’l againne aċ neaɼt áiɼiṫe. Neaɼt gan
teóɼa iſ eaḋ neaɼt na gaoiṫe.”

“Aguſ cad i n-a ṫaoḃ náɼ ċɼomaiſ maɼ a
ḋeineaſ-ſa? ” aɼſan bɼoḃ.

“Ní ḟéadfinn é,” aɼſan daiɼ. “Ḃí an
iomad de’n ſtailc ionam.”

An Múine:

“ Míne fɼi gaɼg.
Íſeal fɼi aɼd.”

(Bɼíġid Naoṁṫa.)

“ Iſ feaɼɼ míne ’ná boiɼbe ṁóɼ.”
“ Iſ feaɼɼ teiṫe maiṫ ’ná dɼoċ-ẛeaſaṁ.”
“Ní h-ag an láidiɼ a ḃíon an buaḋ i

gcoṁnuiḋe.”

AN PRÉAĊÁN AGUS AN SLIOGÁN

Do fuaiɼ an pɼéaċán ſliogán n-a ɼaiḃ iaſg
iſtiġ ann. Ḃí ſé a d’iaɼaiḋ an tſliogáin a
ḋ’oſgailt aguſ ḃí ag teip aiɼ.

Ṫáinig pɼéaċán na gceaɼc ag tɼial aiɼ.
“Féaċ,” aɼſa pɼéaċán na gceaɼc leiſ,

“ dá mb’áil leaṫ an ſliogán ſan do ṫógáilt
leat ſuaſ ſa n-aeɼ aguſ leigint dó tuitim
uait anuaſ aɼ an lic ſeo anſo, do bɼiſfí é,
aguſ anſan ḃeaḋ an t-iaſg agat.”

“Iſ maiṫ an cuiṁneaṁ agat é,” aɼſan
pɼéaċán eile. Ṫóg ſé an ſliogán i n-a ġob
aguſ ſiúd ſuaſ é. Nuaiɼ a ḃí-ſé tamal
maiṫ ſuaſ ṫáinig ſé cɼuinn oſ cionn na lice
aguſ do ſgaoil ſé uaiḋ an ſliogán. Do
ṫuit an ſliogán aɼ an lic aguſ do bɼiſeaḋ é.
Do ẛnap pɼéaċán na gceaɼc an t-iaſg leiſ
aguſ d’imṫiġ ſé. Nuaiɼ a ṫáinig an pɼéaċán
eile anuaſ ní ɼaiḃ ɼoimiſ aɼ an dtalaṁ aċ
ḋá leaṫ an tſliogáin aguſ iad aɼaon folaṁ.

An Múine:
Ná glac ó ḋuine aɼ biṫ cóṁaiɼle aɼ ṁaiṫa

leiſ féin.
Ḋein pɼéaċán na gceaɼc a ġnó gaſta

go leóɼ. Do ɼug ſé leiſ an lán béil ſin.
Ní ɼiṫean aḃfad, áṁṫaċ, le daoine de’n
tſóɼd ſan. Ní ḃeiɼid ſiad an taɼna lán
béil aċ ó amadán éigin. Bíon an t-amadán
féin maiṫ a ḋóiṫin dóiḃ ſa deiɼe. Anſan
bíon gaċ aoinne ag coimeád uaṫa amaċ
aguſ ní ḃíon acu aċ goɼta aguſ uaigneaſ.
B’ḟeaɼɼ an ṁacántaċt ó ṫoſaċ.

AN ĠRIAN AGUS AN ĠAOṪ
“Iſ dóiċ leat-ſa,” aɼſan ġɼian leiſ an

ngaoiṫ, “go ḃfuilean tú ana-láidiɼ.”
“ Iſ tɼeiſe me ’ná ṫuſa, pé i n-Éiɼinn é,”

aɼſan ġaoṫ.
“ Cuiɼfiḋ mé geall leat náċ tɼeiſe,”

aɼſan ġɼian.
“ Conuſ a ṫɼialfimíd ſinn féin ? ” aɼſan

ġaoṫ.

“ An ḃfeicean tú an feaɼ ſan ṫall atá ag
cuɼ na ſliġe ḋe? ”

“ Ċím,” aɼſan ġaoṫ.
“ Feiceam cé ’cu againn a ḃainfiḋ an

ċaſóg de,” aɼſan ġɼian.
“ Tá go maiṫ,” aɼſan ġaoṫ. “ Cé ’cu

againn a toſnóċaiḋ? ”
“ Bíoḋ an ċéad iaɼact agat-ſa,” aɼſan

ġɼian.
Do ẛéid an ġaoṫ aɼ an ḃfeaɼ. Má ḋein,

d’ḟáiſg an feaɼ an ċaſóg aiɼ. Do ẛéid an
ġaoṫ aiɼ ní ba ḋéine. Má ḋein, d’ḟáiſg ſé
an ċaſóg ní ba ḋaingine. Ṡéid ſí aiɼ i
dtɼeo guɼ leag ſí é. D’ḟáiſg ſé an ċaſóg
aiɼ féin le téid aguſ d’eiɼiġ ſé.

“ Tá teipiṫe oɼm,” aɼſan ġaoṫ. “ Taḃaiɼ
ſe féi anoiſ aguſ ċífiɼ go dteipfiḋ oɼt, leiſ.
Ní féidiɼ duit oiɼead niɼt a ḋ’imiɼt aiɼ
aguſ tá imeaɼṫa agam-ſa aiɼ.”

“ Níoɼ ḋeineaſ-ſa aon ċuɼ iſteaċ oɼt-ſa
an ḟaid a ḃí do neaɼt agat ḋ’á imiɼt aiɼ. Ná
cuiɼ-ſe iſteaċ oɼm-ſa anoiſ an ḟaid a ḃeid
mo neaɼt agam ḋ’á imiɼt aiɼ,” aɼſan ġɼian.

“ Tá go maiṫ,” aɼſan ġaoṫ.
Do ſtad an ġaoṫ aguſ ṫáinig ciúnaſ móɼ.

Anſan do ċaiṫ an ġɼian na ſgamail di aguſ
do noċt ſí í féin i n-a lán-neaɼt, aguſ ċɼom
ſí aɼ ṫaiṫneaṁ anuaſ go tɼéan aɼ an áit
i n-a ɼaiḃ an feaɼ ag ſiuḃal. Níoɼ ḃ’ḟada
guɼ ṁoṫuiġ an feaɼ an bɼoṫal uaṫḃáſaċ.

“ Ó,” aɼ ſeiſean, “tá an lá ag iompáil
amaċ ċun bɼoṫail go h-iongantaċ. Tá an
ċaſóg ſo ɼó ṫɼom.”

Aguſ ċaiṫ ſé ḋe í.

An Múine:
Ġeiḃean an ceannſa a ṫoil nuaiɼ a ṫeip

ean aɼ an ſtuacaċ.
Ní ġeiḃean annſmaċt aċ cuɼ i n-a ċoinniḃ.

Ní geiḃteaɼ neaɼt toile aċ le neaɼt gɼáḋa.

AN GIORḞIAḊ, AGUS AN MADA-RUAḊ,
AGUS IÚPITER

Ṫáinig an gioɼḟiaḋ aguſ an mada-ɼuaḋ
i láṫaiɼ Iúpiteɼ ċun aṫċuinġe a ḋ’iaɼaiḋ aiɼ.

“ Cad tá uait-ſe? ” aɼſa Iúpiteɼ leiſ an
ngioɼḟiaḋ.

“Tá, a ẛoillſe,” aɼſan gioɼḟiaḋ, “go
dtaḃaɼfí gliocaſ an ṁada-ɼuaiḋ ḋom.”

“ Aguſ cad tá uait-ſe? ” aɼ ſeiſean leiſ
an mada-ɼuaḋ.

“ Tá, a ẛoillſe,” aɼſan mada-ɼuaḋ, “go
dtaḃaɼfí coiſiḋeaċt an ġioɼḟiaḋ ḋom.”

“ Leiſ an bplaoiſgín cinn atá oɼt-ſa,”
aɼſa Iúpiteɼ leiſ an ngioɼḟiaḋ, “ní ḟéadfá
aon úſáid a ḋéanaṁ de ġliocaſ an ṁada
ɼuaiḋ. Aguſ leiſ na coſaiḃ ſin atá fút-ſa,”
aɼ ſeiſean leiſ an mada-ɼuaḋ, “ní ḟéadfá
an úſáid ċeaɼt a ḋéanaṁ de ċoiſiḋeaċt an
ġioɼḟiaḋ. Tá a ġliocaſ féin ag an ngioɼḟiaḋ
aguſ a ċoiſiḋeaċt féin ag an mada-ɼuaḋ.
Dá mbeaḋ ciall agaiḃ ḃeaḋ ſiḃ aɼaon ſáſta.
Níoɼ ṁaiṫ an ciall dóṁ-ſa gan a ċuɼ ḟiaċaint
oɼaiḃ ḃeiṫ ſáſta. Imṫiġiḋ!”

An Múine:
Sin é atá ag déanaṁ an donaiſ aɼ an

ſaoġal go léiɼ, gan daoine ḃeiṫ ſáſta le

toil Dé. Gaċ aoinne ag loɼg an ɼuda ná
fuil aige aguſ ná bainean leiſ, aguſ gan aon
ṁeaſ aige aɼ an ɼud atá aige aguſ do
ḃainean leiſ.

Tá gaċ aon ɼud i n-a ċeaɼt an ḟaid atá ſé
aɼ an gcuma n-aɼ toil le Dia é ḃeiṫ.

AN MADA-RUAḊ AGUS AN LEÓN
ḂAINEAN

Do caſaḋ an ḃeiɼt aɼ a ċéile. Ċɼomadaɼ
aɼ ċainnt. Do ṫáɼla mac óg a ḃeiṫ ag an
león ḃainean.

“Tá ál óg agam-ſa, leiſ, ſa ḃaile am’
ḋiaiḋ,” aɼſan mada-ɼuaḋ. “ Tá móɼẛeiſeaɼ
acu agam, ſlán a ḃeid ſiad ! ” aɼ ſiſe.

“Iſ maiṫ é ſin, iſ maiṫ é ſin,” aɼſan
ḃan-león.

“Iſ dóiċ liom féin,” aɼſan mada-ɼuaḋ,
“guɼ mó go móɼ le ɼáḋ an ṁáṫaiɼ go mbíon
an t-ál bɼeáġ móɼ aici uaiɼ ſa mbliaḋain, an
móɼẛeiſeaɼ, ſlán a ḃeid ſiad, ’ná an ṁáṫaiɼ
ná bíon aici aċ an t-aon ċoileán beag
aṁáin, aguſ gan ſan féin aċ uaiɼ inſ na tɼí
ḃliaḋnaiḃ, b’ḟéidiɼ.”

Ḃí feaɼg ag teaċt aɼ an león, aċ do
ḃɼúiġ ſí fúiṫi an ḟeaɼg.

“ B’ḟéidiɼ é,” aɼ ſiſe. “ Aċ tuig an méid
ſeo, a ḃean ṁacánta. Nuaiɼ a ḃíon do
ṁóɼẛeiſeaɼ agat-ſa ní ḃíon agat ionta
aċ móɼẛeiſeaɼ maidɼíní ɼuaḋa. Nuaiɼ a ḃíon
an t-aon ṁac aṁáin agam-ſa cat leóin
a ḃíon agam ann. Iſ dóiċ liom-ſa guɼ

feaɼɼ aon león aṁáin ’ná ḋá ṁóɼẛeiſeaɼ
de ṁaidɼíníḃ ɼuaḋa. Aguſ i dtaoḃ na
h-aimſiɼe, iſ fiú león feiṫeaṁ leiſ.”

“Iſ león liom-ſa gaċ aoinne de m’
ṁóɼẛeiſeaɼ,” aɼſan mada-ɼuaḋ.

“Iſ geal leiſ an ḃfiaċ duḃ a ġeaɼɼcaċ
féin,” aɼſan león.

An Múine:
Ní ſa ċóṁaiɼeaṁ a ḃíon an taiɼḃe, go

minic, aċ ſa ṁianaċ.

AN CÁG AGUS NA PÉACÓGA

“Ní’l inſ na cágaiḃ ſeo aċ cábóga,”
aɼſan cág. “B’ḟeaɼɼ liom go ḃféadfinn
imṫeaċt uaṫa aɼ fad. Ní’l aon ní i ḃfuiɼm
uaiſleaċta ag baint leo. Bíon náiɼe oɼm
nuaiɼ a ċíteaɼ me ’n-a gcuideaċtain. Ní
móɼ ḋom ſeift éigin a ḋéanaṁ aɼ ḋul leiſ
na péacógaiḃ. Sin iad na h-éin atá uaſal.
Iſ ɼó ḃeag an ɼud a déanfaḋ péacóg díom
féin. Éan bɼeáġ deallɼaiġṫeaċ iſ eaḋ me.
Ní ḃeaḋ uaim aċ na cleití.”

Aſ ſan amaċ iſ aɼ éigin a laḃaɼfaḋ ſé le
h-aoinne deſ na cágaiḃ eile, ḃí a leiṫéid ſin
de ḋɼoċ-ṁeaſ aige oɼṫa. Ċɼom ſé aɼ ḃeiṫ
ag bailiú na gcleití a ṫuiteaḋ a’ h-eaɼ
balaiḃ na bpéacóg. Aɼ ball ḃí oiɼead
acu bailiġṫe aige aguſ ḋéanfaḋ eaɼbal.
Ṡáiḋ ſé ’n-a eaɼbal féin iad, i dtɼeo guɼ
dóiċ le duine guɼ b’ eaɼbal péacóige é.
Siúd anonn é ċun an tiġe ṁóiɼ, maɼ a ɼaiḃ
na péacóga ’n-a gcóṁnuiḋe.

“Móɼa ḋaoiḃ, a uaiſle!” aɼ ſeiſean.
D’ḟéaċadaɼ aiɼ. Níoɼ ṫug aoinne acu

fɼeagɼa aiɼ.
“Cág! Cág! Cág!” aɼ ſiad go léiɼ.
Do ɼiṫeadaɼ ċuige aguſ ċɼomadaɼ aɼ a

gcleití do ſtaṫaḋ aſ an eaɼbal. Anſan do
ſtaṫadaɼ a ċleití féin aſ, i dtɼeo guɼ ġeaɼɼ
ná ɼaiḃ cleite i n-aon ċoɼ ann aige. Anſan
do ſtaṫadaɼ na cleití aſ a ſgiaṫánaiḃ.
Anſan do ſtaṫadaɼ an clúṁ go léiɼ de
aguſ ċomáineadaɼ uaṫa é, aguſ fuil go
tiuġ aiɼ.

Ṫáinig ſé aḃaile ag tɼial aɼ na cágaiḃ
eile. Ċonacadaɼ ag teaċt é. Do ɼiṫ
eadaɼ amaċ ’n-a ċoinniḃ.

“Ná taɼ anſo ċuġainne,” aɼ ſiad, “ag
taḃaiɼt náiɼe ḋúinn! Imṫiġ ṫaɼ n-aiſ ag
tɼial aɼ na h-uaiſliḃ. Ní’l aon ġnó anſo
agat. Imṫiġ!”

Ṁeaſ ſé gan imṫeaċt, aċ do ġobadaɼ é
aguſ do ġaḃadaɼ d’á ſgiaṫánaiḃ aiɼ i dtɼeo
go mb’éigean dó imṫeaċt aguſ tuille fola
aiɼ.

An Múine:
Nuaiɼ a ṫáinig Aeſop go h-Éiɼinn fuaiɼ ſé

Éiɼe lán d’á leiṫéid ſiúd, aguſ ḃí ſeiɼḃṫean
móɼ aiɼ. Tá a malaiɼt ag eiɼiġe ſuaſ i
n-Éiɼinn le déanaiġe, áṁṫaċ.

An t-é ná fanan ſa ċɼuiṫ n-aɼ dúṫċaſ
dó aċ a ḃíon ag ɼiṫ i ndiaiḋ na h-uaiſleaċta,
iſ aṁlaiḋ a ḃíon an uaiſleaċt ag teiṫe
uaiḋ aguſ an íſleaċt ag magaḋ féi, aguſ
iad aɼaon bɼéan de.

NA CAILÍNÍ AIMSIRE AGUS AN COILEAĊ
Ċaiṫeaḋ na cailíní eiɼiġe ċóṁ luaṫ aguſ

ġlaoḋaḋ an coileaċ.
Ḃíoḋ ſan tamal
ɼoiṁ lá. Ṫuigeadaɼ
i n-a n-aigne muɼa
mbeaḋ an coileaċ
go mbeaḋ tamal ſa
mbɼeiſ de ḋeiɼe
na h-oiḋċe acu ſa
leabaiḋ go ſeaſgaiɼ.
Duḃɼadaɼ le n-a
ċéile guɼ ḃ’ ḟeaɼɼ
an coileaċ do ṁaɼú.
Ṁaɼḃuiġeadaɼ é.

Nuaiɼ a fuaiɼ bean
an tiġe go ɼaiḃ an
coileaċ maɼḃ ġlaoḋ
aiḋ ſí ċúiċi na cailíní.

“ A ċailíní,” aɼ
ſiſe leo, “ ní ḟeadaɼ
an doṁan cad d’
imṫiġ aɼ mo coileaċ
bɼeáġ. Tá an ſgéal
ana-ċeataċ againn i
n-a éaġmuiſ. An
ḟaid a ḃí ſé againn
ní ḃíoḋ le déanaṁ
aċ ſiḃ a ḋúiſeaċt
aguſ do ċuɼ i nḃuɼ
ſuiḋe ċun na h-oibɼe
nuaiɼ a ġlaoḋaḋ ſé.
Aſ ſo amaċ ní foláiɼ

dom ſiḃ a ċuɼ i nḃuɼ ſuiḋe aɼ uaiɼ an
ṁeaḋon-oiḋċe nú ní ḃeaḋ an obaiɼ déanta
agaiḃ.”

B’éigean dóiḃ eiɼiġe aɼ uaiɼ an ṁeaḋon
oiḋċe aſ ſan amaċ. Ḃí ſan cúpla uaiɼ a’
ċloig nú tɼí ní ba ṫúiſge ’ná maɼ a ḃí oɼṫa
eiɼiġe nuaiɼ a ḃí an coileaċ ann.

An Múine:
Má’ſ maiṫ leat feaḃaſ a ċuɼ oɼt féin,

tuig go cɼuinn ad’ aigne náċ le dɼoċ
ġníoṁ a ċuiɼfiɼ feaḃaſ oɼt féin.

Pé ſaġaſ an t-olc ba ṁaiṫ leat a leiġeaſ,
má’ſ le dɼoċ-ġníoṁ a ḋéanfiɼ an leiġeaſ
taḃaɼfiḋ an dɼoċ-ġníoṁ olc oɼt a ḃeiḋ
níoſa ṁeaſa ná an t-olc a ḃí ɼoimiſ.
“Do ḃuail clog ſa ċill aguſ níoɼ ḃinn é

an clog,
Do ḃuail clog eile ſa ċill a dein clog

binn de’n ċlog.”
“ D’á olcaſ é Séadna

Iſ meaſa ḃeiṫ ’n-a éaġmuiſ.”

AN SEANGÁN AGUS AN ĊUIL

Ḃuail ſeangán aguſ cuil lá umá ċéile,
aguſ, taɼ éiſ ɼoinnt cainnte ḋéanaṁ dóiḃ,
d’eiɼiġ eataɼṫa maɼ ġeall aɼ an ſóɼd ſliġe
ḃeaṫa a ḃí ag gaċ aoinne acu.

“Iſ feaɼɼ aguſ iſ uaiſle go móɼ an
tſliġe ḃeaṫa atá agam ’ná maɼ atá agat-ſa,”
aɼſan ċuil. “Bím ameaſg na n-uaſal iſ
aoiɼde. Bím aɼ ġualainn ḋeiſ an ɼí nuaiɼ

a ḃíd na h-uaiſle móɼa aɼ dinnéaɼ aige,
aguſ iṫim mo ċion de’n ḃia iſ feaɼɼ aguſ
iſ míſle d’á mbíon aɼ an mbóɼd ann.
Ní h-eaḋ, aċ dá mb’ é an teampal féin
é, bím iſtiġ ann nuaiɼ a ḃíon an íḋbiɼt
loiſgiṫe ḋ’á déanaṁ, aguſ iſ me iſ túiſge a
ḃlaiſean feóil na h-íḋbiɼte. Bím inſ gaċ
cuideaċtain d’á aoiɼde aguſ d’á uaiſleaċt,
aguſ ní ḟanaim ċoiḋċe le cuiɼe ḋ’ḟáġail.
Muɼab ionan a’ſ tuſa, ní gáḋ ḋom ḃeiṫ ag
bɼiſeaḋ mo ċɼoiḋe aguſ ag ſéide alluiſ
aſam ag obaiɼ, ó ḋuḃ go duḃ, a d’iaɼaiḋ
blúiɼe bíḋ a ẛoláṫaɼ dom féin. Dá mbeaḋ
oɼm maiɼeaċtaint maɼ a ṁaiɼean tuſa iſ
é mo ṫuaiɼim láidiɼ go ɼaġainn aguſ go
mbáṫfinn mé féin ! ”

“Fan go fóil anoiſ,” aɼſan ſeangán.
“Tá taoḃ eile aɼ an ſgéal ſan. Bíon tú
aɼ dinnéaɼ ag an ɼí, aċ caṫain a fuaɼaiſ
cuiɼe? Ḃíṫeá aɼ ġualainn ḋeiſ an ɼí, aċ
an ’mó uaiɼ a cuiɼeaḋ aſ an áit ſin tú
aguſ diṫneaſ oɼt? Iſ tu iſ túiſge a ḃlaiſ
ean feóil na h-íḋbiɼte, aċ an ’mó uaiɼ a
cuiɼeaḋ aſ an dteampal amaċ tu le ſguaib?
An cuiṁin leat an lá úd a ċonac-ſa féin
tu aguſ do ġob ſáiḋte i gcunablaċ ṁadɼa
agat ṫall anſúd i n-aice an ḟalla? Bíon tú
inſ gaċ áit, íſeal aguſ uaſal, aċ cá mbíon
aon ḟáilte ɼóṁat? Iṫean tú gaċ ſaġaſ
bíḋ, aċ caṫain a ḋ’iṫiſ aon ḃia ba leat
féin? Ní ḋeinean tú aon obaiɼ ċoiḋċe.
Iſ deaſ an adṁáil í ſin uait. Iṫeann tú
bia aguſ ní ḋeinean tú aon ḃlúiɼe oibɼe!
Ba ċóiɼ go mbeaḋ náiɼe oɼt. Díolfiɼ aſ

an ndíoṁaointeaſ aɼ ball, áṁṫaċ. Tiocfiḋ
an duḃluaċaiɼ oɼt aguſ ní ḃeiḋ aon ſtóɼ
agat i n-a ċóiɼ, aguſ beiḋ an t-ocɼaſ oɼt.
B’ ḟeaɼɼa ḋuit go móɼ déanaṁ maɼ a
ḋeinim-ſe, fanaṁaint óſ na h-uaiſliḃ aguſ
óſ na dinnéaɼaċaiḃ aguſ díċeall a déanaṁ
aɼ ſtóɼ beag éigin a ḃailiú ḋuit féin i
gcóiɼ an ġeiṁɼiḋ.”

An Múine:
D’aiɼiġtí daoine fadó ’ġá ṁaoiḋeaṁ “ náɼ

ḋeineadaɼ aon lá oibɼe ɼiaṁ.” Ba ċóiɼ go
mbeaḋ náiɼe oɼṫa! Tá daoine ann aguſ ḃeaḋ
náiɼe oɼṫa ɼian na h-oibɼe ḃeiṫ aɼ a ndeáɼ
naċaiḃ. Ní náiɼe, aċ cɼeideaṁaint ṁóɼ, an
ɼian ſan.

AN DORSÁN AGUS AN SEANGÁN

Ḃí an geiṁɼe ann aguſ ḃí na ſeangáin
ag obaiɼ ſa ſgioból ag cuɼ a gcuid aɼḃaiɼ
ċun taiſge. Ṫáinig an doɼſán aguſ é i
ndeiɼe an anama náċ móɼ le fuaċt aguſ
le h-ocɼaſ, aguſ d’iaɼ ſé gɼáinne cɼuit
neaċtan oɼṫa.

“Conuſ a ċaiṫiſ an ſaṁɼaḋ aguſ an
fóġṁaɼ,” aɼſa duine acu leiſ, “ aguſ a ɼáḋ
ná fuil tiġ ná ſgioból ná gɼáinne cɼuiṫ
neaċtan agat féin ? ”

“ Mo ċɼeaċ ċɼáiḋte é,” aɼ ſeiſean, “ do
ċaiṫeaſ an ſaṁɼaḋ aguſ an fóġṁaɼ ag iṫe
aguſ ag ól aguſ ag ɼinnce le ceól, aguſ
níoɼ ċuiṁniġeaſ ɼiaṁ aɼ ġeiṁɼe ná aɼ
ḟuaċt ná aɼ ocɼaſ.”

“ Ó, ambaſa, a ṁic ó,” aɼſan ſeangán
leiſ, “dá gcaiṫimíſ-ne an ſaṁɼaḋ ag iṫe
aguſ ag ól aguſ ag ɼinnce le ceól ní ḃeaḋ
againn aċ an t-ocɼaſ aguſ an fuaċt, aguſ
ba ḃeag an taiɼḃe ḋúinn dul ag tɼial oɼt-ſa
ag loɼg gɼáinne cɼuiṫneaċtan oɼt, maɼ ní
ḃeaḋ ſé agat le taḃaiɼt dúinn. An t-é
ċaiṫfiḋ an ſaṁɼaḋ ag iṫe aguſ ag ól aguſ
ag ɼinnce le ceól ní foláiɼ dó an taoḃ eile
de’n ſgéal a ḃeiṫ aige ſa ġeiṁɼe, .i.
an fuaċt aguſ an t-ocɼaſ. Imṫiġ leat, a
ḋuine ṁacánta. Ní’l neaɼt againn oɼt. Ná
bí ag leigint na h-oiḋċe oɼt.”

An Múine:
Iſ é Dia a ċeap an obaiɼ do’n duine aɼ an

ſaoġal ſo. D’á ḃɼíġ ſin, ɼud beannuiġṫe
iſ eaḋ an obaiɼ. Aguſ má’ſ ɼud beannuiġṫe
an obaiɼ iſ ɼud malluiġṫe an díoṁaointeaſ.
An t-é a ċaiṫfiḋ a óige ag iṫe aguſ ag ól
aguſ ag ɼinnce le ceól tiocfiḋ an t-aoſ aiɼ,
aguſ ḃeiḋ teinneaſ aguſ diaċaiɼ aiɼ maɼ
ġeall aɼ an ndɼoċ-úſáid a ṫug ſé ḋó
ſéin i dtoſaċ a ẛaoġail, aguſ ní ḃeiḋ
aon ɼud cuɼṫa ’n-a ċóiɼ féin aige ċun
aon ḃogaḋ ḋéanaṁ aɼ an gcɼuaḋtan.
Beiḋ aige “gol an ġáiɼe” a ḃí i dtoſaċ
a ẛaoġail aige.

Má ḋeinean an dɼoċ-úſáid cioɼɼḃaḋ aɼ a
ẛaoġal ḃeiḋ ſé aɼ an ſaoġal eile, aguſ iſ
baoġalaċ go m-ḃeiḋ “gol” níoſa ṁeaſa
aige.

Cuiṁniġ i n-am aɼ na neiṫiḃ ſin.

AN COILEAĊ, AGUS AN t-ASAL, AGUS
AN LEÓN

Ḃí an coileaċ anáiɼde aɼ an gcɼuaiċ. Ḃí
an t-aſal ag ſtaṫaḋ an ḟéiɼ a’ bun na
cɼuaiċe aguſ ’ġá iṫe. Cé ḃuailfáḋ i dtɼeo
na h-áite aċ an león. Ċonaic an coileaċ é
aguſ ċuiɼ ſé glaoḋ aſ. Deiɼteaɼ ná fuil aon
ɼud iſ luġa aɼ an león ’ná glaoḋ coiliġ. Ċóṁ
luaṫ aguſ d’aiɼiġ ſé an ġlaoḋ ó’n gcoileaċ
ċuiɼ ſé búiɼṫ aſ aguſ do ɼiṫ ſé aſ an áit.

Le linn ġlaoiḋ an ċoiliġ ċuiɼ an t-aſal
béic uaṫḃáſaċ aſ. Anſan ċonaic ſé an
león ag imṫeaċt aɼ coſ-anáiɼde.

“Daɼ fiaḋ,” aɼ ſeiſean, “aċ tá ſé ag
teiṫe uaim!” aguſ ſiúd i ndiaiḋ an
leóin é aguſ gaċ aon ḃéic aige. D’imṫiġ
eadaɼ aſ ɼaon ġlaoiḋ an ċoiliġ. D’ḟéaċ
an león laiſtiaɼ de. Ċonaic ſé an t-aſal
ag ɼiṫ ’n-a ḋiaiḋ. D’iompuiġ ſé aiɼ aguſ
do ɼug ſé aɼ ḃaic ṁuiníl aiɼ aguſ ṁaiɼḃ
ſé é. Ḃí an coileaċ ag féaċaint oɼṫa.

“Ċeap an t-amadán ſan,” aɼ ſeiſean,

“ guɼ ḃ’ é féin a ċuiɼ an ɼuag aɼ an león !
Tá díolta go daoɼ aſ an ndeaɼṁad aige.”

An Múine:
Ná glac cɼeideaṁaint de ḃáɼ gníṁ náɼ

ḋeiniſ aguſ ná ɼaiḃ aɼ do ċumaſ a ḋéanaṁ,
nú iompóċaiḋ an ċɼeideaṁaint ċun náiɼe
ḋuit, núb’ḟéidiɼċun cailleaṁaint anama ḋuit.

Ní h-é an t-é iſ áɼd glóɼ iſ maiṫ gníoṁ
i gcóṁnuiḋe.

AN BOLG AGUS AN ĊUID EILE DES NA
BALLAIḂ BEAṪA

D’eiɼiġ toiɼmeaſg idiɼ ḃallaiḃ beaṫa an
duine uaiɼ éigin fadó. An bolg fé ndeaɼ é.
Do ṫuig an ċuid eile acu guɼ iſteaċ ſa ḃolg a
ṫéiḋeaḋ gaċ aon ḃlúiɼe de ṫoɼaḋ a ſaoṫaiɼ,
aguſ go ɼaḃadaɼ cɼeaċta aige, aguſ ná dein
eaḋ ſéféin aon ḃlúiɼe oibɼe,aċ é deaɼg-ḋíoṁ
aoin, ag iṫe aguſ ag ól an uile ḃlúiɼe bíḋ aguſ
an uile ḃɼaon diġe d’á ḃféadaidíſ a ẛoláṫaɼ.

“ Féaċ,” aɼſan ċoſ, “an ſaġaſ bɼóige
atá oɼm! Siuḃlaim a lán aguſ deinim a
lán ſoláṫaiɼ, aċ ſloigean ſé ſin gaċ a
ḃféadaim a ċɼuinniú aguſ ní ḟágann ſé
blúiɼe agam féin ċun bɼóige ċeannaċ.”

“Tá an ſgéal céadna agam-ſa,” aɼſan
ċoſ eile. “ Táim geaɼɼṫa ó’n mbóṫaɼ aguſ
táim millte ag fuaċtáin, aguſ ní féidiɼ
liom bɼóigín a ċuɼ oɼm féin, bíoḋ guɼ ’mó
bɼóg ḃɼeáġ ṁaiſeaṁail a ġeóḃainn aɼ a ḃfuil
taḃaɼṫa do’n ḃolg ſan agam le bliaḋain.”

“ Tá an ſgéal céadna agam-ſa,” aɼſan láṁ
ċlé.

“ Tá aguſ agam-ſa,” aɼſan láṁ ḋeaſ.
Maɼ ſin dóiḃ ſa tímpal. Ṡocaɼuiġeadaɼ

go ſtadfidíſ d’obaiɼ.
“ Ní ẛiuḃlóċad-ſa ciſcéim eile ḋó an

ḟaid a ṁaiɼfad !” aɼſan ċoſ ċlé.
“ Ná miſe ! ” aɼſan ċoſ ḋeaſ.
“ Ní ḋéanfad ſtɼóc eile oibɼe ḋó,” aɼſan

láṁ ċlé.
“Ná miſe!” aɼſan láṁ ḋeaſ. “Ná ní

ċuiɼfad blúiɼe eile bíḋ iſteaċ ann, ná
bɼaon diġe, dá mbeaḋ ſé ag fáġail ḃáiſ le
h-ocɼaſ aguſ le taɼt ! ”

Ḋeineadaɼ go léiɼ ſa tímpal an ſocaɼú
céadna.

“ Fanaiḋ liḃ go fóil,” aɼſan bolg.
D’imṫiġ an lá ſan aguſ ḃí gaċ aoinne

ſáſta. “ Ó,” aɼ ſiad, “ naċ tɼuaġ náɼ ċuiṁ
niġeamaiɼ aiɼ ſin fadó ! ”

Ṫáinig an lá amáɼaċ.
“ Ní ḃɼaṫaim me féin aɼ fóġnaṁ,” aɼſan

ċoſ ċlé. “Táim lag ionam féin aɼ ċuma
éigin ná tuigim.”

“Tá lagaċaɼ éigin oɼm-ſa, leiſ,” aɼſan
ċoſ eile.

“ Aċ, ſíniḋ amaċ ſiḃ féin,” aɼſan láṁ ċlé,
“aguſ imṫeóċaiḋ an lagaċaɼ ſan.”

Ḋeineadaɼ.
Ċuiɼeadaɼ lá aguſ oiḋċe eile ḋíoḃ. Ḃí

an lagaċaɼ ag méadú oɼṫa go léiɼ.
Ba ġeaɼɼ go ɼaḃadaɼ ċóṁ lag ſan guɼ ḃ’
aɼ éigin a ḃí ionta coɼuiġe. Ḃíodaɼ ḋ’á
ċuiṁneaṁ guɼ ḃ’ é an báſ a ḃí ag teaċt oɼṫa
aguſ ḃí ſgannɼa ag teaċt oɼṫa.

Anſan do laḃaiɼ an bolg.

“ Tá deaɼṁad móɼ oɼaiḃ,” aɼ ſeiſean.
“ Iſ dóiċ liḃ ná deinim-ſe aon obaiɼ. Deinim
go deiṁin. Bím ag obaiɼ coitċianta anſo
iſtiġ, a gan ḟioſ daoiḃ-ſe. Nuaiɼ a ṫugan
ſiḃ-ſe bia aguſ deoċ dóṁ-ſa oibɼiġim-ſe
anſo iſtiġ iad i dtɼeo go mbainim an neaɼt
aſta aguſ anſan cuiɼim an neaɼt ſan móɼ
ṫímpal ionaiḃ-ſe. An bia a ṫugaḃaiɼ dom
ḋá lá ó ẛin, tá an méid niɼt a ḃí ann ídiġṫe,
aguſ d’á ḃɼíġ ſin ní’l aon neaɼt agam anoiſ
le taḃaiɼt daoiḃ. Imṫiġiḋ anoiſ,” aɼ
ſeiſean, “ aguſ tugaiḋ tuille bíḋ aguſ
diġe ḋom, aguſ geallaim ḋaoiḃ guɼ geaɼɼ
go mbainfad-ſa an lagaċaɼ díḃ.”

Ṫugadaɼ ċuige an bia aguſ an deoċ, aguſ
ba ġeaɼɼ go ɼaiḃ a neaɼt aguſ a miſneaċ acu
féin aiɼíſ.

An Múine:
Tá a ġnó féin le déanaṁ ag gaċ ball de

ḃallaiḃ beaṫa an duine.
Tá a ġnó féin le déanaṁ ag gaċ duine ſa

lín-tiġe.
Tá a ġnó féin le déanaṁ ag gaċ lín-tiġe

ſa ṗaɼóiſte.
Tá a ġnó féin le déanaṁ ag gaċ paɼóiſte

i n-Éiɼinn.
Tá a ġnó féin le déanaṁ ag gaċ duine ſa

náiſiún, ó’n ɼí anuaſ go dtí bacaċ an ṁála.
Deineaḋ gaċ aoinne an ġnó atá ceapaiṫe

ḋó féin, aguſ deineaḋ ſé ſa ċeaɼt é, aguſ
beiḋ an ɼaṫ aɼ an ngnó go léiɼ.

“ Aɼ ſgáṫ a ċéile a ṁaiɼid na daoine.”
Ní ḟéadfaḋ aoinne maiɼeaċtaint aɼ an
ſaoġal ſo ’n-a aonaɼ.

AN MADA-RUAḊ AGUS AN LEÓN
BREÓITE

Ḃí an león bɼeóite. Sin é an ɼáfla
do ċuaiḋ amaċ, pé i n-Éiɼinn é. Ḃí na
h-ainṁiḋṫe go léiɼ ag teaċt, maɼ ba ċóiɼ,
ag féaċaint an ɼí. Ṫug an león fé
ndeaɼa náɼ ṫáinig an mada-ɼuaḋ. Ċuiɼ ſé
an ſeacál ag tɼial aɼ an mada-ɼuad ’ġá
ḟiafɼaiġe ḋe cad ’n-a ṫaoḃ náɼ ṫáinig ſé
ag féaċaint an ɼí fé maɼ a ṫáinig an ċuid
eile deſ na h-ainṁiḋṫiḃ.

“Gaḃ mo leaṫſgéal leiſ an ɼí,” aɼſan
mada-ɼuaḋ leiſ an ſeacál, “aguſ abaiɼ le
n-a ẛoillſe go ḃfuil oiɼead uɼɼama agam
anoiſ dó aguſ ḃí ɼiaṁ agam dó. Aguſ
abaiɼ le n-a ẛoillſe go ndeiġeaſ go minic,
ó buaileaḋ bɼeóite é, ċóṁ fada le béal na

pluaiſe ’n-a ḃfuil ſé ’na luiġe, aguſ go
dtagaḋ ſgannɼa oɼm nuaiɼ a ċínn ɼian
coſ na n-ainṁiḋṫe eile ann, aguſ aġaiḋ
gaċ ɼiain iſteaċ, aguſ gan aġaiḋ aon ɼiain
amaċ. Nuaiɼ a ċínn an ní ſin ṫagaḋ
ſgannɼa oɼm, aguſ ní ḟéadainn dul
iſteaċ.”

Ḃí ḟioſ ag an mada-ɼuaḋ ná ɼaiḃ aon
ḃɼeóiteaċt aɼ an león, ná ɼaiḃ ſé aċ ’ġá
leigint aiɼ go ɼaiḃ ſé bɼeóite i dtɼeo go
dtiocfaḋ na h-ainṁiḋṫe uaṫa féin aguſ náɼ
ġáḋ ḋó beiṫ ’ġá ḃfiaḋaċ.

An Múine:

“Ní h-ionan dul go tiġ an ɼí aguſ
teaċt aſ.”

“Iſ ſleaṁain iad leacaċa an tiġe ṁóiɼ.”
An ċiall a ċeannaiġ duine eile ḋuit taḃaiɼ

aiɼe ṁaiṫ ḋi.

AN BRAMAĊ AGUS AN LEÓN

Ċonaic an león an bɼamaċ. Ḃí an
bɼamaċ go beaṫuiġṫe aguſ go ſleaṁain.

“ Iſ bɼeáġ méiṫ an gɼeim feóla a
ġeóḃainn ann,” aɼſan león i n-a aigne
féin. “Ní móɼ ḋom teaċt ſuaſ leiſ aɼ
ċuma éigin aguſ é ṁaɼú ḋom féin.”

Ṫug an bɼamaċ fé ndeaɼa go ɼaiḃ an
león ag faiɼe aiɼ.

“ Ní móɼ ḋom mo ẛúil a ċoimeád oɼt-ſa,
a ḃioɼánaiġ!” aɼ ſeiſean.

Ċuiɼ an león fógɼa amaċ ’ġá ɼáḋ guɼ

ḋoċtúiɼ é féin aguſ go ɼaiḃ áɼd-eóluſ aige
aɼ leiġſeanaiḃ.

“ Seaḋ go díɼeaċ,” aſɼan bɼamaċ, “aguſ
cuɼfaɼ miſe ag tɼial aiɼ le leiġeaſ aguſ
maɼḃóċaiḋ ſé mé, aguſ déaɼfiḋ ſé guɼ
de’n ġalaɼ a fuaɼaſ báſ! Aċ bead-ſa ſuaſ
leiſ.”

Do leig ſé aiɼ leiſ an mbuaċaill go ɼaiḃ
ciſcéim bacaiġe ann. Do ɼugaḋ ċun na
ceaɼdċan é aguſ do cuiɼeaḋ cɼuiḋte nuaḋa
féi. Ní ɼaiḃ aon ḃacaiġe aiɼ ag teaċt aḃaile.
Do ſgaoileaḋ amaċ aɼ an bpáiɼc é. Ċonaic
ſé an león ag faiɼe aiɼ. Ḃuail ſé ċuige
anonn aguſ ciſcéim bacaiġe i gcoiſ deiɼiḋ
leiſ, maɼ ’ḋ eaḋ.

“ Féaċ, a ḋoċtúiɼ,” aɼ ſeiſean, “ do cuiɼ
eaḋ cɼuiḋte nuaḋa fúm ó ċianaiḃ aguſ iſ
eagal liom guɼ ċuiɼ an gaḃa taɼainge i mbeo
ſa ċoiſ deiɼiḋ ſeo liom atá bacaċ.”

“Leig dom féaċaint uiɼṫi,” aɼſan león.
D’iompuiġ an bɼamaċ a ḋeiɼe leiſ an

león aguſ ḃí ſé ag dɼuidim ċuige i ndiaiḋ
a ċúil. Do ṫuig an león náɼ ḃaoġal dó
féin an ċoſ, toiſg an taɼainge i mbeo ḃeiṫ
inti aguſ í ḃeiṫ bacaċ. Ḃí ſé ag feiṫeaṁ
aguſ ag faiɼe go dtí go mbeaḋ an bɼamaċ
cóṁgaɼaċ a ḋóiṫin dó ċun léimt anáiɼde
aiɼ aguſ bɼeiṫ aɼ ḃaic ṁuiníl aiɼ. Ḃí an
tſúil go daingean ag an mbɼamaċ aiɼ,
áṁṫaċ, aguſ é ag dɼuidim ċuige i ndiaiḋ a
ċúil. Ṫáinig ſé ċóṁ fada aguſ d’oiɼ dó
teaċt. Ní ɼaiḃ ſan ċóṁ fada aguſ d’oiɼ
do’n león é ṫeaċt. Do ċɼom an león
a ċeann, maɼ ’ḋ eaḋ ċun féaċaint aɼ an

gcoiſ. Le n-a linn ſin, ċóṁ tapaiḋ leiſ an
ſplannc, do ḃuail an bɼamaċ é idiɼ an dá
ẛúil, leiſ an dá ċoiſ deiɼiḋ, aguſ ḋein ſé
ḋá leaṫ ḋ’á ṗlaoſg.

Do ṫuit an león maɼḃ aɼ an bpáiɼc.

An Múine:

“ Iſ maiɼg a ḃíon ṫíoſ aɼ an gcéad
ḃeáɼnain.”

“ Ná bíoḋ iontaoiḃ agat a’ coiſ deiɼiḋ an
ċapail go dtí go ḃfeicfiɼ í ag imṫeaċt aɼ
ġualainn an ṁadɼa.”

Iſ áluinn an ɼud “ coɼ i n-aġaiḋ an ċaim.”
Sáɼuiġ do naṁaid má ’ſ féidiɼ é. Caſ an

feall aɼ an ḃfeallaiɼe.

AN TARḂ AGUS AN LEÓN

Fadó ɼiaṁ, ſa n-aimſiɼ i n-a n-iṫeaḋ taɼḃaí
caoiɼḟeóil, duḃaiɼt an león leiſ an dtaɼḃ,
“ Taɼ ċun dinnéiɼ ċuġam amáɼaċ,” aɼ
ſeiſean. “ Tá caoɼa ḃɼeaġ ṁéiṫ maɼḃ
agam, aguſ caiṫfiɼ-ſe do ċion de’n ḟeóil
ḟáġail.”

“ Tá go mait, a ɼí,” aɼſan taɼḃ.
Ṫáinig an taɼḃ amáɼaċ a ḃí ċuġainn.

Nuaiɼ a ṫáinig ſé iſteaċ d’ḟéaċ ſé ’n-a
ṫímpal. Ċonaic ſé coɼcáin ṁóɼa, aguſ
aḋanna móɼa, aguſ ſgeana móɼa, aguſ beaɼa
móɼa, aguſ teine ḃɼeáġ ṁóɼ, aguſ ní ḟeacaiḋ
ſé aon ċaoɼa. D’iompuiġ ſé láiṫɼeac aguſ
do ɼiṫ ſé leiſ féin.

“Stad! Stad!” aɼſa’n león. “Cad
é !:in Sɼt maɼ ſin ? ’:GÓ, aɼſan taɼḃ, iſ miṫid dóṁ-ſa ḃeiṫ
ag imṫeact. Ḋeallɼóċ’ an t-ullaṁúċán móɼ
ſo náċ caoɼa iſ maiṫ leat a ḃeiṫ ċun
dinnéiɼ agat, aċ taɼḃ ! ”

An Múine:

Sgéal ana-ḋoiṁinn iſ eaḋ an ſgéal ſan.
Tá daoine áiɼiṫe ſa tſaoġal aguſ nuaiɼ
ba ṁaiṫ leo ṫú ḃailiú ċuċa aguſ a ċuɼ
ḟiaċaint oɼt ɼud éigin a ḋéanaṁ dóiḃ guɼ
ḃ’ḟeaɼɼ leat-ſa gan é ḋéanaṁ, taḃaɼfid
ſiad cuiɼe dinnéiɼ duit. Aɼ ball, “over
the waltnuts and the wine,” beid ſiad ad’
ṁeallaḋ aguſ ag cimilt ḃaiſe ḋíot go dtí
go mbeiḋ geallta agat go ndéanfiɼ an
ɼud ſan ná ceadófá, b’ḟéidiɼ, aɼ Éiɼinn,
a leiṫéid do ḋéanaṁ. Fan uaṫa aɼ fad.
Nú dein maɼ a ḋein an taɼḃ, ɼiṫ leat féin
uaṫa.

AN CRANN UḂALL

Ḃí cɼann uḃall ag feiɼmeóiɼ i n-a uḃall
ġoɼt. Cɼann ana-ṁaiṫ ab eaḋ é aguſ na
h-uḃla a ḃíoḋ aiɼ do b’ ḟeaɼɼ aguſ ba ḃoige
aguſ ba ṁíſle iad ’ná na h-uḃla a ḃíoḋ aɼ
aon ċɼann eile d’á ɼaiḃ ſa ġoɼt. Ḃíodaɼ
ċóṁ maiṫ ſan go gcuiɼeaḋ an feiɼmeóiɼ
bɼonntanaſ díoḃ ag tɼial aɼ a ṁáiġiſtiɼ
i gcoṁnuiḋe, nuaiɼ a ḃídíſ aibiḋ. Ṫáinig
a leiṫéid ſin de ḋúil ag an máiġiſtiɼ inſ na

h-uḃlaiḃ ſin guɼ óɼduiġ ſé an cɼann d’aiſ
tiɼiú iſteaċ i n-a uḃall-ġoɼt féin. Do
h-aiſtiɼiġeaḋ an cɼann. Ḃí an cɼann ɼó
ċɼíona ċun aiſtɼiġṫe, aguſ do ṁaiɼḃ an
t-aiſtiɼiú é. D’ḟeóċ ſé. Níoɼ ḟáſ a
ṫuille uḃall aiɼ. Do h-ínſeaḋ do’n
ṁáiġiſtiɼ go ɼaiḃ an cɼann taɼ éiſ
feóċad.

“Seaḋ!” aɼ ſeiſean. “Sin í an tſaint
agam. Dá mb’ áil liom ḃeiṫ ſáſta leiſ an
mbɼonntanaſ a ġeiḃinn ḃeaḋ ſé le fáġail
fóſ agam.”

“ Seaḋ ! ” aɼſan feiɼmeóiɼ. “ Dá mb’
áil liom-ſa gan aon bɼonntanaſ a ṫaḃaiɼt
ɼiaṁ dó ní ḃeaḋ ḟioſ aige iad a ḃeiṫ ċóṁ
maiṫ, aguſ ní ṫiocfaḋ an dúil aige ionta,
aguſ ḃeaḋ mo ċɼann bɼeáġ agam féin
fóſ.”

“Seaḋ! ”aɼſan ċóṁaɼſa. “Tuille tu
baiſte ċuġaiḃ aɼaon! Aɼ ṁaiṫa leat féin
a ṫugṫá-ſa an bɼonntanaſ uait. Náċ maiṫ
náċ do ḋuine ḃoċt a ṫugṫá é! Ní h-é do
leaſ a ḋeiniſ, áṁṫaċ, ſa ġnó. Ní maiṫ a
ṫáinig aſ duit, aċ olc. Ḋein ſeiſean an
éagcóiɼ oɼt, áṁṫaċ, aguſ tá a ṫoɼaḋ
aige.”

“Aɼ ṁaiṫa leiſ féin a ḋeinean an cat
cɼónán.’’

AN MADA-RUAḊ AGUS AN LEÓN
BREAC

Ḃíoḋ an león bɼeac coitċianta ag
maoiḋeaṁ aſ an gcɼoicean bɼeáġ bɼeac a
ḃí aiɼ. Ḃí a leiṫéid ſin de ṁeaſ aige aiɼ
féin maɼ ġeall aɼ a ċɼoicean guɼ ḃ’ aɼ
éigin a laḃɼaḋ ſé le h-aoinne eile deſ na
h-ainṁiḋṫiḃ.

“Iſ bɼeáġṫa an cɼoicean atá oɼm,”
adeiɼeaḋ ſé, “’ná maɼ atá aɼ an león
mbuiḋe féin ! ”

Ḃíodaɼ go léiɼ boḋaɼ aige. Fé ḋeiɼe
do ḃuail an mada-ɼuaḋ ċuige ſuaſ aguſ do
laḃaiɼ ſé leiſ, go dána.

“Féaċ,” aɼ ſeiſean, “a ḟiɼ ḃɼic, tá a
ḃfuil d’ainṁiḋṫiḃ ſa n-áit boḋaɼ agat.”

“ Conuſ? ” aɼſan feaɼ bɼeac.
“Ní ſtadan do ḃéal aċ ag maoiḋeaṁ aſ

an gcɼoicean ſan oɼt,” aɼſan mada-ɼuaḋ.
“Aguſ náċ cɼoicean bɼeáġ é?” aɼſan

feaɼ bɼeac. “ Ca ḃfuil an t-ainṁiḋe
eile n-a ḃfuil cɼoicean ċóṁ bɼeáġ leiſ
aiɼ?”

“Bíoḋ go ḃfuil ſé bɼeáġ,” aɼſan mada
ɼuaḋ, “aɼ nóin ní tuſa a ḋein bɼeáġ
é. Aguſ cad é an ṁaiṫ an ḃɼeáġtaċt ná
téiḋean ṫaɼ cɼoicean iſteaċ? Dá mbeaḋ
do ċɼoiḋe aguſ t’ aigne ċóṁ bɼeáġ leiſ an
gcɼoicean ba ɼud éigin duit ḃeit ag maoiḋ
eaṁ aſ. Aċ dá mbeidíſ, níoɼ ġáḋ ḋuit aon
ṁaoiḋeaṁ a ḋéanaṁ anſan, maɼ ḃeimíſ go
léiɼ ad’ ṁolaḋ. Bíoḋ ciall agat aguſ cuiɼ
uait an maoiḋeaṁ.”

An Múine:

Bíon aigne ġɼána, uaiɼeanta, laiſtiġ
de cɼoicean áluinn.

Ná mol an cɼoicean go ḃfeiciɼ cad ’tá
laiſtiġ de.

AN BUACAILL AGUS AN MAĊTÍRE
Ḃí an buaċaill ag aoḋaiɼeaċt na gcaoɼaċ.

Ċeap ſé go mbeaḋ ſpóɼt aige aɼ na
daoine a ḃí ſa ċóṁaɼſanaċt. Do ɼiṫ ſé
aguſ do liúiġ ſé; “ Ó,” aɼ ſeiſean, “an
maċtíɼe! an maċtíɼe! ag maɼú na
gcaoɼaċ!”

Do ɼiṫ na daoine ċun na h-áite ’n-a ɼaiḃ
na caoiɼe. Ní ɼaiḃ aon ṁaċtíɼe ann, aguſ
ḃí ana-ſpóɼt ag an mbuaċaill aɼ na daoine a
ṫáinig.

Tamal i n-a ḋiaiḋ ſan ḋein ſé an ɼud
céadna, aguſ ḃí an ſpóɼt céadna aige.

Fé ḋeiɼe ṫáinig an maċtíɼe dáiɼíɼiḃ. Do

ɼiṫ an buaċaill aguſ do liúiġ ſé, “ Ó, an
maċtíɼe! an maċtíɼe ! ” aċ níoɼ cuiɼeaḋ aon
tſuim ann.

“ Spóɼt a ṫeaſtuiġeann uaiḋ a ḃeiṫ aige
oɼainn,” aduḃaiɼt na daoine, “ fé maɼ a ḃí
aige oɼainn ſeaċtṁain ó ẛin.”

Do ṁaiɼḃ an maċtíɼe na caoiɼe, maɼ ní
ɼaiḃ aoinne ċun iad do ċoſaint aiɼ.

An lá ’n-a ḋiaiḋ ſan ḃí duine iaſaċta ag
gaḃáil an tɼeo. Ċonaic ſé an buaċaill ag
gol.

“ Cad ’tá aiɼ ſiúd ? ” aɼ ſeiſean le duine
deſ na cóṁaɼſain.

“Tá,” aɼſan ċóṁaɼſa, “gol an ġáiɼe a
ḃí aige ſeaċtṁain ó ẛin.”

An Múine:

Má ṫugan tú maɼ ḃéaſ duit féin ḃeiṫ ag
ínſint an éiṫiġ ní cɼeidfaɼ an ḟíɼinne
uait.

Iſ féidiɼ do ḋuine déanaṁ gan a ġaolta,
aċ ní féidiɼ dó déanaṁ gan na cóṁaɼſain
atá ’n-a ṫímpal. An t-é guɼ maiṫ leiſ
deaġ-ċóṁaɼſanaċt d’ḟáġail ní foláiɼ dó
deaġ-ċóṁaɼſanaċt a ṫaḃaiɼt uaiḋ.

Dɼoċ-ċóṁaɼſanaċt iſ eaḋ ḃeiṫ ag maġaḋ
aguſ ag fonoṁaid fé ḋaoine. Ní ɼaiḃ an
ɼaṫ ɼiaṁ aɼ a leiṫéid.

Ná dein-ſe indiu gáiɼe náċ ceaɼt duit a
ḋéanaṁ, le h-eagla go ndéanfá gol an
ġáiɼe ſin amáɼaċ.

HERCULÉS AGUS AN CAIRÉIR

Ḃí caiɼéiɼ ag taɼang aḋmaid. Ḃí ḋá
ċapal aige ag taɼang an ċaɼɼa aguſ ḃí
ualaċ tɼom aɼ an gcaɼɼa. Táinig ſé go
h-áit de’n ḃóṫaɼ a ḃí ɼó ḃog aguſ ċuaiḋ
ceann deſ na ɼoṫanaiḃ ſíoſ go mol tɼíd an
mbóṫaɼ, aguſ do ſtad na capail. Ḃuail
ſé na capail. Ní ɼaiḃ aon ṁaiṫ ḋó ann.
Ní ḟéaḋfidíſ aon ḃogaḋ ḃaint aſ an ualaċ.
Ċaiṫ ſé é féin aɼ a ḋá ġlúin aguſ ġlaoḋaiḋ
ſé aɼ Heɼculéſ, aguſ d’iaɼ ſé aiɼ teaċt
aguſ fóiɼiṫint aiɼ. B’é Heɼculéſ dia an
niɼt ag na págánaċaiḃ.

D’ḟéaċ Heɼculéſ anuaſ aiɼ.
“ Cuiɼféin do ġuala fé’n ualaċ, a ċlaḋaiɼe

ḋíoṁaoin ! ” aɼ ſeiſean.
Do ċuiɼ. Anſan do ċuiɼ Heɼculéſ a

neaɼt féin ag caḃɼú leiſ, aguſ do tógaḋ an
ɼoṫ aſ an bpoll.

An Múine:
“ Feaɼ na bó féin fé n-a h-eaɼbal.”
“ Iſ maiṫ le Dia congnaṁ ḟáġail.”
Iſ ait an obaiɼ do duine ḃeiṫ ag loɼg

caḃaɼṫa aɼ Ḋia aguſ gan aon ṗioc de ḋuaḋ
na h-oibɼe aige féin d’á ḟáġail. Ní ceaɼt
do’n duine ſin ḃeiṫ ag bɼaṫ aiɼ go ḃfaġaiḋ
ſé an ċaḃaiɼ. Dein féin do ḋíċeall aɼ
dtúiſ aguſ anſan iaɼ caḃaiɼ aɼ Ḋia aguſ
b’ḟéidiɼ go ḃfaġfá an ċaḃaiɼ.

Má tá do ḃó i bpoll cad é maɼ obaiɼ
duit fanaṁaint aɼ an bpoɼt go coſ-tiɼm
ag féaċaint aɼ na cóṁaɼſain ’ġá taɼang
aſ an bpoll!

AN FEAR AGUS AN t-AṪAIR NIṀE.

Ḃuail an feaɼ amaċ ó n-a ṫiġ féin maidin
ẛeaca. Ḃí an ṁaidin ana-ḟuaɼ aguſ an
ſioc ana-ḟada ſíoſ ſa talaṁ. Ċonaic an
feaɼ aṫaiɼ niṁe fé ſgaiɼt aguſ é geall leiſ
maɼḃ ó’n ḃfuaċt. Ṫóg ſé aɼ a ḃacalainn é
aguſ ṫug ſé leiſ iſteaċ é, aguſ ċuiɼ ſé aɼ
lic an tinteáin é i n-aice na teine. Nuaiɼ
a ċuaiḋ teaſ na teine fé’n aṫaiɼ niṁe ṫáinig
ſé ċuige féin. Cóṁ luaṫ aguſ ṫáinig aon
neaɼt ann, iſ é céad ɼud a ḋein ſé ná
iompáil go fíoċṁaɼ aɼ an ḃfeaɼ a ṫug iſteaċ
aſ an ḃfuaċt é, aguſ muɼa mbeaḋ a ṫapaṁ
laċt do léim an feaɼ uaiḋ ḃí an ḟiacal niṁe
cuɼṫa aige ann. Do ṁaiɼḃ an feaɼ é le buille
de’n uɼſail a ḃí ’na láiṁ aige.

“ Náċ maiṫ an gnó a ḃí agam,” aɼſan feaɼ,
“ad’ ṫaḃaiɼt iſteaċ aſ an ſioc aguſ ag
banaltɼanaſ oɼt aɼ lic mo ṫinteáin féin
go dtí guɼ ṫugaſ ṫaɼ n-aiſ ó’n mbáſ
tu ! ”

An Múine:
An t-é go ḃfuil an dɼoċ-ṁianaċ ann taiſ

beánfiḋ ſé é do ċaɼaid nú do naṁaid, aguſ
iſ cuma leiſ cé ’cu.

Má’ſ duine aṫtɼuaġaċ tu, ſeaċain aguſ ná
bíoḋ aon tɼuaġ agat do’n aṫaiɼ niṁe. Cuiɼ
fiḋ ſé, má ḟéadan ſé é, fiacal niṁe ſa
láiṁ a ẛaoɼ ó’n mbáſ é.

An ċɼoċ do’n ċuiɼpṫeaċ, le tɼuaġ doſ na
daoine macánta.

